
ብሔራዊ ጥቅምን ... ወደ ገጽ 4 ዞሯል

በክልሉ አሲዳማነትን  ... ወደ ገጽ 4 ዞሯል

አዲሱ ገረመው 

  ኢትዮጵያ ብሔራዊ ጥቅሟን ባስከበረ መልኩ የተለያዩ 
ተቋማት ውስጥ የመግባት ፍላጎት እንዳላት ጠቅላይ ሚኒስትር  
ዐቢይ አሕመድ (ዶ/ር)  ሰሞኑን ከሕዝብ እንደራሴዎች  
ለተነሱ ጥያቄዎች ማብራሪያ በሰጡበት ወቅት አመላክተዋል። 

ባለ ብዙ ወገን ተቋማትን መቀላቀል ብቻ ሳይሆን ከአረብ 
ሀገራት ጋር ያለውን ዝምድና በደንብ መመርመርና ጠንካራ 
ወዳጅነት መፍጠር ይገባል ሲሉ ገልጸዋል፡፡ 

 ኢትዮጵያ  በዙሪያዋ ካሉት አካባቢያዊ፣ አህጉራዊና 
ዓለም አቀፋዊ ድርጅቶች ጋር በአባልነት ብትሥራ ምን 
ትጠቀማለች በሚለው ጉዳይ ላይም የዘርፉ ባለሙያዎች 

ምልከታ አላቸው፡፡ 
 በዓባይ ጉዳይ  ሞጋችና   የኢፌዴሪ   ሕዝብ  ተወካዮች 

ምክር ቤት አባል የሆኑት ኡስታዝ ካሚል ሸምሱ እንዳስረዱት፤ 
ዓለም አቀፍ ተሰሚነትን ለመጨመርና  አዎንታዊ ተጽዕኖ 
ለመፍጠር አንዱ ስልታዊ መንገድ ትልልቅ ዓለም አቀፍ 

ብሔራዊ ጥቅምን ድንበሩ  ያደረገው 
ወዳጅ የማብዛት መርህ

አቶ ኤሊያስ ከድር

በክልሉ አሲዳማነትን 
ለማከም ከ400 ሺህ 
ኩንታል በላይ ኖራ 

ይሰራጫል

ማርቆስ በላይ 

 በቅርቡ ኢትዮ ቴሌኮም ጠቅላይ ሚኒስትር ዐቢይ 
አሕመድ (ዶ/ር) በተገኙበት ለኢትዮጵያውያን የአክሲዮን 
ሽያጭን ይፋ አድርጓል፡፡ ይህን ተከትሎም የኢትዮጵያ 
የሰነደ ሙዓለ ነዋዮች ገበያ ሥራውን በሚቀጥለው ወር 
እንደሚጀምር አስታውቋል፡፡

 የሀገር በቀል ኢኮኖሚ ማሻሻያው አካል የሆነው 
የኢትዮጵያ ሰነደ ሙዓለ ነዋይ ገበያ በካፒታል ገበያ አዋጅ 
ቁጥር 1248/2013 መሠረት በመንግሥትና በግሉ ዘርፍ 
ትብብር በአክሲዮን ኩባንያነትና በግሉ ዘርፍ ተሳትፎ 
እንደሚቋቋም ተደንግጓል።

 ለመሆኑ በቅርቡ ወደ ሥራ ይገባል የተባለው 
የሰነድ ሙዓለ ነዋዮች ገበያ ምንድን ነው? በምን መልኩ 

የሰነድ ሙዓለ ነዋዮች ገበያ 
ማርቆስ በላይ 

  አዲስ አበባ፡- በዘንድሮው ዓመት 
የአፈር አሲዳማነትን ለማከም ከ400 ሺህ 
ኩንታል በላይ ኖራ ለማሰራጨት እየተሠራ 
መሆኑን የኦሮሚያ ግብርና ቢሮ አስታወቀ፡፡ 
በክልሉ 2 ነጥብ 2 ሚሊዮን ሄክታር መሬት 
በአሲዳማነት የተጠቃ መሆኑ ተገልጿል፡፡

  የኦሮሚያ ክልል ግብርና ቢሮ ምክትል 
ኃላፊና የተፈጥሮ ሀብትና የምግብ ዋስትና 
ኃላፊ አቶ ኤሊያስ ከድር እንደገለጹት፤ 
የጉደር ኖራ ፋብሪካን የማምረት አቅም 
በእጥፍ በመጨመር በተያዘው ዓመት ከ400 
ሺህ ኩንታል በላይ ኖራ ለማምረት እየተሠራ 
ነው፡፡

- በክልሉ ከ2 ሚሊዮን 
በላይ ሄክታር መሬት 

በአሲዳማነት ተጠቅቷል

አቶ ክቡር ገና ጥላሁን እስማኤል (ዶ/ር)የሰነድ ሙዓለ  ... ወደ ገጽ 4 ዞሯል



ዜና

ልጅዓለም ፍቅሬ

 አዲስ አበባ፡- ከቱሪዝም ዘርፍ ተገቢውን ጥቅም 
ለማግኘት ብሎም ዘርፉን ሙሉ ለማድረግ ሰላም 
ላይ መሥራት ያስፈልጋል ሲል የአዲስ አበባ ባህል፣ 
ኪነ-ጥበብና ቱሪዝም ቢሮ ገለጸ፡፡

 በዓለም 45ኛ፣ በኢትዮጵያ ለ37ኛ ጊዜ የዓለም 
የቱሪዝም ቀንን ምክንያት በማድረግ “ቱሪዝም 
ለሰላም” በሚል መሪ ሃሳብ ትኩረቱን በአዲስ አበባ 
የቱሪዝም ሳምንት ላይ ያደረገ የባለድርሻ አካላት 
የውይይት መድረክ ተካሂዷል።

 የአዲስ አበባ ባህል፣ ኪነ-ጥበብና ቱሪዝም ቢሮ 
ኃላፊ ሂሩት ካሳው (ዶ/ር) እንደገለጹት፤ ከቱሪዝም 
ዘርፍ ተገቢውን ጥቅም ለማግኘት ብሎም ዘርፉን 
ሙሉ ለማድረግ ሰላም ላይ መሥራት ያስፈልጋል፡፡ 

 ሰላም የቱሪዝም ፓስፖርት ነው፤ ቱሪዝምም 
የሰላም ምንጭ ነው ያሉት ዶክተር ሂሩት፤ 80 በመቶ 
የሚሆነው የኢትዮጵያ ቱሪዝም በባህል፣ ወግና 
ልማድ እንዲሁም ከእምነት ላይ የሚቀዳ በመሆኑ 
ቱሪዝም ሰላምን ለማምጣት ያለው ፋይዳ ከፍተኛ 
መሆኑን ጠቁመዋል።

 ዶክተር ሂሩት አክለውም የኢትዮጵያ ቱሪዝም 
ሰላምን የማምጣት ኃይሉ ከፍተኛ የሚሆነው 
አብዛኛው ከባህል የሚቀዳ በመሆኑ ነው ያሉ ሲሆን 
ባህሎችም ለተለያዩ ችግሮች መፍቻ ቁልፍ ናቸው 
ብለዋል፡፡

 በአዲስ አበባ ባህል፣ ኪነ-ጥበብና ቱሪዝም 
ቢሮ የቱሪዝም  ዘርፍ ምክትል ኃላፊ አቶ ኃፍታይ 

ከቱሪዝም ዘርፍ ተገቢውን ጥቅም ለማግኘት 
ሰላም ላይ መሥራት ያስፈልጋል

ገብረእግዚአብሔር በበኩላቸው፤ በተፈጥሮ ሰላምና 
ቱሪዝም የአንድ ሳንቲም ሁለት ገጽታዎች ናቸው ያሉ 
ሲሆን አንዳቸው ለአንዳቸው ተደጋግፈው ውጤት 
የሚያስገኙ ስለመሆናቸው ተናግረዋል፡፡

 እንደ አቶ ኃፍታይ ገለጻ፤ ዓለም ላይ 
እየተስተዋሉ ያሉ የሰላም እጦቶችን ሃይ ለማለት 
ቱሪዝምን እንደ መሣሪያ መጠቀም ያስፈልጋል፡፡ 
ቱሪዝም ሰዎች እርስ በራሳቸው ከተዋወቁና አንዱ 
የሌላውን ወግ፣ ልማድ፣ ባህል፣ እሴትና እምነት 
መረዳት ከቻለ እውቀትን ከመሸመት በተጨማሪ 
አንድነት የሚያጸናበትም ነው፡፡

 ጎብኚዎች ከአንድ ቦታ ወደ ሌሎች ቦታዎች 
ሲሄዱ የሚጎበኙትን ህብረተሰብ ባህል፣ ወግ፣ 

ልማድ፣ አስተሳሰብና እሴት  የሚገነዘቡበት 
እንዲሁም ጥርጣሬዎች እንዲያስወግዱ  እድል 
ስለሚፈጥር ቱሪዝም ለሰላም ቁልፍ ነገር ነው ያሉት 
ደግሞ በአዲስ አበባ ዩኒቨርሲቲ የሀገር ልማት ጥናት 
ኮሌጅ የቱሪዝም ልማትና አስተዳደር ረዳት ፕሮፌሰር 
ኤፍሬም አሰፋ ናቸው፡፡

 ሀገራት  የነበሩባቸው ችግሮችና መጥፎ 
ጠባሳዎችን ወደ ሙዚየም በማምጣት 
ለማስተማሪያነት እንዲሁም ለሰላም መጠቀሚያነት 
እንዲውሉ ማድረግ እንደቻሉም አስረድተዋል፡፡

 በዕለቱም ‹‹ቱሪዝም ለሰላም ሰላም ለቱሪዝም›› 
በሚል ርዕስ የመነሻ ጽሑፍ አቅርበው ውይይት 
ተደርጎበታል፡፡

ሂሩት ካሳው (ዶ/ር) አቶ ኃፍታይ ገ/እግዚአብሔር

አዲሱ ገረመው

  አዲስ አበባ፡- በኦሮሚያ ክልል ከስድስት ሺህ 
300 በላይ ቀበሌዎች ውስጥ ባህላዊ ፍርድ ቤቶች 
ተቋቁመው በሥራ ላይ መሆናቸውን የክልሉ ጠቅላይ 
ፍርድ ቤት አስታወቀ፡፡

 የኦሮሚያ ጠቅላይ ፍርድ ቤት ፕሬዚዳንት 
አቶ ጋዛሊ አባሲመል ለኢትዮጵያ ፕሬስ ድርጅት 
እንደገለጹት፤ በክልሉ ከተወሰኑ ቀበሌዎች ውጪ 
በአብዛኛው ባህላዊ ፍርድ ቤቶች ተቋቁመው በሥራ 
ላይ ይገኛሉ፡፡ በአሁኑ ወቅትም ከስድስት ሺህ 300 
በላይ ቀበሌዎች ባህላዊ ፍርድ ቤቶች ተቋቁመዋል፡፡

 የባህላዊ ፍርድ ቤቶቹ መቋቋም የመደበኛውን 
ፍርድ ቤት ጫና እየቀነሰ እና የሕዝቡ በአቅራቢያው 
ፍትህን እንዲያገኝ እያስቻለ መሆኑን ጠቅሰው፤ 
በሕዝብ ዘንድ ያለው ቅቡልነትም እያደገ መሆኑን 

ፕሬዚዳንቱ፤ የኦሮሚያ ባህላዊ ፍርድ ቤት 
ከመቋቋሙ በፊት አስፈላጊነቱ ላይ ጥናት መደረጉን 
አንስተዋል፡፡ 

 ወደ መደበኛው ፍርድ ቤት የሚመጡ ጉዳዮች 
በየጊዜው እየጨመሩ እንደሆነ እና የፍትህ መረጋገጥ 
ላይ የተለያዩ ማነቆዎች ይታዩ እንደነበር አመላክተው፤ 
ይህንን ለማቅረፍ በሕገ መንግሥቱ መሠረት ባህላዊ 
ፍርድ ቤቱ መቋቋም እንዳለበት ታምኖ በጨፌ 
እንዲጸድቅ መደረጉን አስታውሰዋል፡፡ ደንብ ወጥቶለት 
ወደ ሥራ መግባቱንም ገልጸዋል፡፡

 እንደ ፕሬዚዳንቱ ገለጻ፤ ወደ ሥራ ሲገባ ባህላዊ 
ፍርድ ቤትን ማቋቋም አስፈላጊ መሆኑን ህብረተሰቡ 
ተረድቶ እንዲጠቀምበት በባህላዊ ፍርድ ቤቱ ውስጥ 
የሚሠሩና መስፈርቱን የሚያሟሉ ሽማግሌዎችን 
የመምረጥ ሥራዎች ተከናውነዋል፡፡ በዚህም ባህላዊ 
ፍርድ ቤቱ ከተቋቋመበት ጊዜ ጀምሮ በመጀመሪያው 
ዓመት 50 ሺህ ፋይሎች፤ በሁለተኛው ዓመት 150 
ሺህ ፋይሎች እንዲሁም ባሳለፍነው ዓመት 486 ሺህ 
ጉዳዮች ወደ ባህላዊ ፍርድ ቤት መጥተዋል። 

 ባህላዊ ፍርድ ቤት ከመቋቋሙ በፊት ለመደበኛው 
ፍርድ ቤት የሚቀርቡ ጉዳዮች ከ15 በመቶ እስከ 20 
በመቶ እየጨመረ እንደነበር አንስተው፤ ፍርድ ቤቶቹ 
ከተቋቋመ በኋላ ለመደበኛ ፍርድ ቤት የሚቀርቡ 
ጉዳዮች እየቀነሱ መሆኑን ጠቅሰዋል፡፡ ይህንን ተሞክሮ 
ለሁሉም ክልሎች ማጋራት እንደተቻለም ጠቁመዋል፡፡ 

 ሕዝቡ ባህላዊ ፍርድ ቤቱን በአግባቡ 
እየተጠቀመበት መሆኑን ከሚቀርቡት ጉዳዮች ማወቅ 
ይቻላል ያሉት ፕሬዚዳንቱ፤ በተደረገ ጥናትም 92 
በመቶ ያህል በሕዝብ ዘንድ ቅቡልነትን ማግኘት 
እንደቻለ ገልጸዋል፡፡ ይህ ህብረተሰቡ ፍትህን 
ባለበት ቦታ ሆኖ እንዲያገኝ አስተዋጽኦ ማድረጉንም 
ተናግረዋል፡፡

 ከዚህም ባሻገር  ባህላዊ ፍርድ ቤቶቹ ጉዳዮችን 
ወደ መደበኛ ፍርድ ቤት በመውሰድ የሚጠፋውን ጊዜና 
ወጪ መቆጠብ የቻሉ መሆኑንም ነው የተናገሩት፡፡ 

 
 

በኦሮሚያ ከስድስት 
ሺህ 300 በላይ 

ቀበሌዎች ውስጥ 
ባህላዊ ፍርድ ቤቶች 

ተቋቁመዋል

ልጅዓለም ፍቅሬ

አዲስ አበባ፡- በመዲናዋ  አሥር ለአየር ብክለት 
መለኪያ አገልግሎት  የሚውሉ  አዳዲስ መሣሪያዎች 
ሊተከሉ መሆኑን የአዲስ አበባ አካባቢ ጥበቃ 
ባለሥልጣን አስታወቀ፡፡ 

  በአዲስ አበባ ከተማ አካባቢ ጥበቃ ባለሥልጣን 
የአማቂ ጋዝ ልኬት፣ ቅነሳና አረንጓዴ ቴክኖሎጂ 
ማስፋፊያ ቡድን መሪ አቶ ሰለሞን መለሰ ለኢትዮጵያ 
ፕሬስ ድርጅት እንዳስታወቁት፤ የከተማዋን የአየር 
ብክለት ምጣኔ ለማወቅና ለመቀነስ የሚረዱ 
ርምጃዎች ለመውሰድ  አሥር አዳዲስ የአየር ብክለት 
መለኪያ  መሣሪያዎች ይተከላሉ፡፡

 ከዚህ በፊት በከተማው የአየር ብክለት መለካት 
የሚችሉ ዘጠኝ ማሽኖች ተተክለው እንደነበር 
ያስታወሱት አቶ ሰለሞን፤ ማሽኖቹ የታሰበውን 
ያህል ውጤታማ ባለመሆናቸው በምትካቸው 
አሥር አዳዲስ የአየር ብክለት መለኪያ መሣሪያዎች 
ለመትከል ዝግጅት እየተደረገ መሆኑን ተናግረዋል፡፡

 አሁን አገልግሎት እየሰጡ የሚገኙ ማሽኖች 
ዘመናዊ ባለመሆናቸው ተገቢውን ምላሽ እየሰጡ 
የሚገኙት ከዘጠኝ ማሽኖች መካከል ሦስቱ ብቻ 
መሆናቸውንም ነው አቶ ሰለሞን የጠቆሙት፡፡

 አቶ ሰለሞን አክለውም፤ ባለሥልጣኑ 
ካስተከላቸው ውጪ የአዲስ አበባ ዩኒቨርሲቲ እና 
በኢትዮጵያ የአሜሪካ ኤምባሲ የተከሏቸው ማሽኖች 
ለዚሁ ዓላማ እየዋሉ መሆኑን ጠቁመዋል፡፡

 መሣሪያዎቹም በጥቁር አንበሳ ሆስፒታል፣ 
በጃክሮስ፣ በአዲስ አበባ አካባቢ ጥበቃ ባለሥልጣን 
ጊቢ፣ በአዲስ አበባ ዩኒቨርሲቲ አራት ኪሎ እና 
ስድስት ኪሎ እንዲሁም በኢትዮጵያ የአሜሪካ 
ኤምባሲ ጊቢ ውስጥ ይገኛሉ ያሉ ሲሆን፣ 
መሣሪያዎቹ ለአተነፋፈስ ችግር የሚሆኑ ደቃቅ 
ንጥረ ነገሮችን የሚለኩ መሆናቸውን አስረድተዋል።

አስር አዳዲስ የአየር ብክለት መለኪያ መሣሪያዎች 
ሊተከሉ ነው

 መለኪያ መሣሪያዎቹ ባለፈው ዓመት ለመተካት 
ታቅዶ ወጪው ከፍተኛ በመሆኑ ለዚህኛው በጀት 
ዓመት እንዲዘዋወር መደረጉን ጠቅሰው፤ በቅርቡ 
ጨረታ ወጥቶ ወደ ግዢ እንደሚገባ ገልጸዋል፡፡

 እንደ አቶ ሰለሞን ገለጻ፤ የመሣሪያዎቹ መተከል 
የከተማውን የአየር ብክለት አሳሳቢነት በመረዳት 
ተገቢውን ርምጃ ለመውሰድ ያግዛል፡፡ ከዚህ በፊት 
የተተከሉት ማሽኖች በሚፈለገው ልክ ውጤት 

ባያስገኙም  በከተማው የአየር ብክለት መጨመሩ 
ጥቆማዎችን በመስጠት በዋናነት የአሮጌ መኪኖች 
መመሪያ እንዲዘጋጅ አስችሏል፡፡

 መሣሪያዎቹን በተያዘው በጀት ዓመት ተክሎ 
ለማጠናቀቅ እቅድ ተይዟል ያሉት አቶ ሰለሞን፤ 
መሣሪያዎቹን ለመትከል በመንግሥት የተሰጠው 
ትኩረት ከፍተኛ በመሆኑ ሰፊ በጀት እንደተያዘ 
አብራርተዋል፡፡

አቶ ጋዛሊ አባሲመል

ሳሙኤል ወንደሰን 

 አዲስ አበባ፦ በደቡብ ኢትዮጵያ ክልል 
በዘንድሮ ዓመት 769 ሺህ 724 ሄክታር መሬት 
በማልማት ከ60 ሚሊዮን ኩንታል በላይ ምርት 
እንደሚጠበቅ የክልሉ ግብርና ቢሮ አስታወቀ። 

  የደቡብ ኢትዮጵያ ክልል ግብርና ቢሮ ኃላፊ 
አቶ ኃይለማሪያም ተስፋዬ ለኢፕድ እንደገለጹት፤ 
በክልሉ በዘንድሮ ዓመት ከ29 ነጥብ ሶስት ሚሊዮን 
ኩንታል በላይ ምርት ከመኸር ወቅት ዓመታዊ 
ሰብሎች፤ ከ22 ነጥብ አምስት ሚሊዮን ኩንታል 
በላይ ምርት ከፍራፍሬ ሰብሎች እና ከስምንት ነጥብ 
ሁለት ሚሊዮን በላይ ኩንታል ምርት ከእንሰት 
ሰብል ይመረታል። 

 በድምሩ 769 ሺህ 724 ሄክታር መሬት 
በማልማት 60 ሚሊዮን 094 ሺህ 261 ኩንታል 
ምርት ለማግኘት ታቀዶ እየተሠራ መሆኑን ጠቅሰው፤ 
በዚህም የ15 በመቶ የምርት እድገት ይጠበቃል 
ያሉት አቶ ኃይለማሪያም፤ በዓመታዊ አዝዕርትና 
ሆርቲካልቸር ሰብሎች 715 ሺህ 945 ሄክታር ማሳ 
እንደለማ ተናግረዋል። 

  በተመሳሳይ በአትክልትና ፍራፍሬ ዓመታዊ 
ሰብሎች 87 ሺህ 640  ሄክታር የለማ ሲሆን 22 ነጥብ 
አምስት ሚሊዮን ኩንታል ምርት እንደሚጠበቅ 

በክልሉ ከ60 ሚሊዮን ኩንታል በላይ ምርት 
ይጠበቃል

ተናግረዋል፡፡ ይህም ከአምናው ተመሳሳይ ወቅት ጋር 
ሲነፃፀር 16 በመቶ እድገት እንዳለው አስረድተዋል።  
እስካሁን  15 ሺህ 855 ሄክታር የማሳ ላይ ምርት 
መሰብሰቡን ጠቁመዋል፡፡  

 በክልሉ በበልግ ወቅት ከለማ የሆርቲካልቸር 
ዓመታዊ ሰብሎች 150 ሺህ 773 ሄክታር ማሳ ላይ 
ከ38 ነጥብ አምሥት ሚሊዮን ኩንታል በላይ ምርት 
ተገኝቷል ያሉት አቶ ኃይለማሪያም፤ የግብርና ዘርፍ 
በክልሉ ኢኮኖሚ እድገትና ድህነትን በመቀነስ ረገድ 
ባለው ወሳኝ ድርሻ ከፍተኛ ትኩረት የተሰጠው ዘርፍ 

መሆኑን ገልጸዋል። 
  ዘርፉ የሚጠበቅበትን ውጤት ለማሳካት 

የተነደፉ ሀገራዊ ፖሊሲዎችና ስትራቴጂዎች 
ለማሳካት በየወቅቱ የተሻሻሉ ቴክኖሎጂዎች 
ጥቅም ላይ መዋላቸውን ገልጸው፤ በዚህም የውሃ 
ሀብታችን በላቀ ደረጃ በመጠቀም የአርሶ አደሩን 
ምርትና ምርታማነት ለማሻሻል ጥረት መደረጉን 
አስረድተዋል፡፡  

  ግብርና በምግብ እራስን ከመቻል አልፎ 
ለገበያ የሚሆን ምርት ማምረት እንዲችል በመስኖ 
የማልማት፣ የተሻሻሉ ቴክኖሎጂዎችን የመጠቀም፣ 
ምርጥ ተሞክሮዎችን ወደ ሁሉም አርሶ አደሮች 
የማዳረስ ሥራ እንደተሠራ ተናግረዋል። 

 እንደ አቶ ኃይለማያርም ገለፃ፤ የኩታ ገጠም 
እርሻን እንዲተገበር በማድረግ ምርትና ምርታማነትን 
ለማሳደግ በተደረገው ጥረት አበረታች ውጤት 
ተመዝግቧል። የሌማት ትሩፋት የአረንጓዴ ዐሻራና 
የበጋ ስንዴ ልማት ተሞክሮን በመከተል የተቀናጀ 
ክልላዊ የወተት፣ ዶሮ፣ የማር እና ስጋ  ምርት ማሻሻያ 
ፕሮግራም በመዘርጋት ምግብና ሥርዓት ምግብ 
ዋስትና ለማረጋገጥ ተሠርቷል።  

 ሀገራዊ የሌማት ትሩፋት ፕሮግራም ጋር 
በማቀናጀት የእንስሳት ሀብት ልማትን ከፍራፍሬ 
ሰብሎች ጋር በማስተሳሰር እየተሠራ እንደሚገኝም 
ጠቁመዋል። 

 አቶ ሀብታሙ ታዬ

አቶ ኃይለማሪያም ተስፋዬ

ማርቆስ በላይ 

  አዲስ አበባ፡- በ2017 በጀት ዓመት በሩብ 
ዓመቱ 95 ሺህ ዩኒት ደም ማሰባሰብ መቻሉን 
የኢትዮጵያ ደምና ህብረህዋስ ባንክ አገልግሎት 
አስታወቀ። ከተሰበሰበው ደም 29 ሺህ ዩኒት ከአዲስ 
አበባ መገኘቱም ተገልጿል፡፡

 የኢትዮጵያ ደምና ህብረህዋስ ባንክ አገልግሎት 
ምክትል ዋና ዳይሬክተር አቶ ሀብታሙ ታዬ 
ለኢትዮጵያ ፕሬስ ድርጅት እንደገለጹት፤ በ2017 
በጀት ዓመት ባለፉት ሦስት ወራት 95 ሺህ ዩኒት 
ደም ማሰባሰብ ተችሏል፡፡

 በመጀመሪያ ሩብ ዓመት 100 ሺህ ዩኒት ደም 
ለማሰባሰብ ታቅዶ 95 ሺህ ዩኒት ደም ማሰባሰብ 
ተችሏል ያሉት አቶ ሀብታሙ፤ የደም ማሰባሰብ 
መርሃግብሩ ከክረምት የበጎ ፈቃድ አገልግሎት 
ጋር በማስተሳሰር እና በጎ ፈቃደኛ  ወጣቶችን 
በማደራጀት ማሰባሰብ ተችሏል ብለዋል፡፡

 በአጠቃላይ ከተሰበሰበው 95 ሺህ ዩኒት ደም 
ውስጥ 29 ሺህ ዩኒት የሚሆነው ከአዲስ አበባ ከተማ 
ነዋሪዎች መሰብሰቡን ጠቅሰው፤ የክረምት መርሃ 
ግብሩ ካለፉት ጊዜያት የተሻለ ውጤት የተገኘበት 
መሆኑን ገልጸዋል፡፡

 ደም ልገሳ በሰዎች መልካም ፍቃደኝነት 
ላይ የተመሠረተ መሆኑን የሚገልጹት ምክትል 
ዳይሬክተሩ፤ መርሃግብሩ መንግሥት ያወጀው የበጎ 
ፈቃድ አገልግሎት አካል ሆኖ ተግባራዊ ሲደረግ 
ቆይቷል ብለዋል፡፡

 ትምህርት መጀመሩን ተከትሎ በትምህርት 
ቤቶች ላይ ለሚሰበሰበው ደም የመምህራን  
አስተዋጽኦ ከፍተኛ መሆኑን ጠቅሰው፤ ትምህርት 

በሦስት ወራት 95 ሺህ ዩኒት ደም 
ተለግሷል

ቤቶች የደም ልገሳውን በባለቤትነት እንዲያግዙ 
የሚያስችል መግባባት መፍጠር መቻሉን 
ተናግረዋል፡፡

 በትምህርት ቤቶች በሚደረገው የደም 
ማሰባሰብ ሂደት ላይ አብዛኞቹ ተማሪዎች የክብደት 
መጠናቸው ከ45 እስከ 50  ስለሆነ አንድ ዩኒት 
ደም ብቻ እንደሚገኝ ጠቅሰው፤ ክብደታቸው 
ከ50 በላይ ከሆኑ ሰዎች 450 ሚሊ ሊትር በመሆኑ 
የደም ተዋጽኦ የሚወጣለት ደም በብዛት እንደሚገኝ 
ተናግረዋል፡፡

  በሃይማኖት ተቋማት በበዓላት ቀን ላይ የደም 
ማሰባሰብ ሥራ እንደሚሠራ በመግለጽ፤ ተቋማቱም 
በደም ማሰባሰብ ሂደት ላይ የራሳቸውን አስተጽኦ 
በማድረግ ላይ እንደሚገኙ ገልጸዋል፡፡

 በደም ልገሳ በኩል በማህበረሰቡ ዘንድ 
መነቃቃት የተፈጠረ ቢሆንም በአማራ ክልል ያለው 
የጸጥታ ሁኔታ ወረዳዎች ላይ ደም ለማሰባሰብ 
መቸገራቸውን የገለጹት አቶ ሀብታሙ፤ በክልሉ 

በክልሉ የተከሰተውን 
የወባ በሽታ ወረርሽኝ 

ለመቆጣጠር 
እየተሠራ ነው

መዓዛ ማሞ

 አዲስ አበባ፡- በሲዳማ ክልል ሃዋሳ ከተማን 
ጨምሮ በሰባት ወረዳዎች የተከሰተውን የወባ በሽታ 
ወረርሽኝ ለመቆጣጠር እየተሠራ መሆኑን የክልሉ 
የሕብረተሰብ ጤና ኢንስቲትዩት ገለጸ፡፡

 የሲዳማ ክልል የሕብረተሰብ ጤና ኢንስቲትዩት 
ዋና ዳይሬክተር ዳመነ ደባልቄ (ዶ/ር) ለኢትዮጵያ 
ፕሬስ ድርጅት እንደገለጹት፤ በክልሉ በሃዋሳ ከተማ 
እና በሌሎች 6 ወረዳዎች የወባ ወረርሽኝ ተከስቷል፡፡ 

 የበሽታውን ስርጭት ለመቆጣጠር ሥራዎች 
እየተሠሩ መሆኑን ጠቁመው፤ የወባ በሽታ ያለባቸውን 
ሰዎች ልየታ በማድረግ እና ወደ ጤና ተቋም እንዲሄዱ 
በማድረግ አስፈላጊውን ሕክምና እንዲያገኙ እየተደረገ 
መሆኑን ተናግረዋል፡፡ 

  እንደ ዋና ዳይሬክተሩ ገለጻ፤ በህክምና ተቋማትም 
አስፈላጊውን ግብዓት በማሟላት ታካሚዎች ጥሩ 
ህክምና እንዲያገኙ እየተደረገ ነው፡፡ በክልሉ ባለፈው 
ዓመት የተሰራጨ አጎበር መኖሩን አስታውሰው  
ያለውን አጎበር በአግባቡ እንዲጠቀሙ ትምህርት 
እየተሰጠ መሆኑንም ገልጸዋል፡፡

 በየወረዳው የአካባቢ ንጽህና እንዲጠበቅ 
የማድረግ ሥራዎች እየተሠሩ መሆኑን አመላክተው 
በተለይ ውሃ ያቆሩ ቦታዎችን በማፋሰስ እና በማዳፈን 
ከፍተኛ የሆነ ሥራ እየተሠራ ነው ብለዋል፡፡

 በባለፈው በጀት ዓመት በክልሉ 915 ሺህ 
አጎበሮች መሰራጨታቸውን ተናግረው፤ በተያዘው 
በጀት ዓመትም ተጨማሪ አጎበሮች ለማሰራጨት  
ለጤና ሚኒስቴር ጥያቄ መቅረቡን ተናግረዋል፡፡

  የመከላከያ ኬሚካል በሀገር ውስጥ መመረት 
በመቆሙ ምክንያት እጥረት መኖሩን ገልጸው በአራት 
ወረዳዎች ላይ ርጭት ተደርጓል ብለዋል፡፡ 

 ተጨማሪ ኬሚካል እንዲላክም ከጤና ሚኒስቴር 
ጋር በመነጋገር ጥያቄ መቅረቡን አክለው ገልጸዋል፡፡ 

 በአራት ወረዳዎች በተደረገ የኬሚካል ርጭት 
ከ400 ሺ በላይ ነዋሪዎችን ከወባ በሽታ የመከላከል 
ሥራ መሠራቱን የጠቆሙት ዋና ዳሬክተሩ፤ 
በየአከባቢው ሕብረተሰቡ ስለወባ በሽታ ግንዛቤ 
እንዲኖረው   በተለይ የሀገር ሽማግሌዎችን እና 
የሃይማኖት አባቶችን በመጠቀም ትምህርት እየተሰጠ 
መሆኑንም ገልጸዋል፡፡

 አሁን ላይ ክልሉ በሽታውን በመቆጣጠር የተሻለ 
አፈጻጸም እንዳለው ተናግረው የቁጥጥር ሥራ በሚገባ 
በመሰራቱ በክልሉ በአራት ወራት ውስጥ በበሽታው 
ምክንያት ያጋጠመው የሞት መጠን አንድ ብቻ 
መሆኑን ገልጸዋል፡፡

 የበሽታው ስርጭት እስከ ህዳር ወር መጨረሻ 
ሊቆይ  እንደሚችል ተናግረው  የቁጥጥር ሥራዎች 
ተጠናክረው እንደሚቀጥሉ ጠቁመዋል፡፡

 የወባ በሽታ በወባ ትንኝ ንክሻ የሚተላለፍ 
በመሆኑ  ሕብረተሰቡ አጎበርን በመጠቀም፣ 
ጉድጓዶች ካሉ በመድፈን፣ የወባ በሽታ ምልክት 
ያለበትን ሰው በአስቸኳይ  ወደ ህክምና ማዕከል ሄዶ 
እንዲታከም በማድረግ በሽታውን እንዲከላከል ጥሪ  
አስተላልፈዋል፡፡

በሚገኙ የደሴ፣ ደብረ ብርሃንና ባህርዳር የደም 
ማሰባሰቢያ ባንኮች ደም እየተሰበሰበ ይገኛል 
ብለዋል፡፡

 ከተለያዩ የሀገሪቱ አካባቢዎች ደም እየተገኘ 
ቢሆንም ትላልቅ ሰዎች ሲለግሱ የተሻለ የደም 
ተዋጽኦ እንደሚገኝ ጠቅሰው፤ ህብረተሰቡ የደም 
ልገሳውን አጠናክሮ መቀጠል እንዳለበት ገልጸዋል፡፡

 የተለገሰው ደም የጥንቃቄ ሥራ ሂደትን 
ተከትሎ ከተለገሰበት ቦታ ወደ ደም ባንክ እንዲመጣ 
የሚደረግ መሆኑን በመግለጽ፤ የደሙን ደህንነት 
ለማረጋገጥ ምርመራ እንደሚደረግና የደም ዓይነት 
ልየታ ከተደረገ በኋላ ነጻ የሆነ ደም ለስርጭት 
እንደሚቀርብ አስረድተዋል፡፡

ዜና

ከ1ኛ ገጽ የዞረ

ድርጅቶችን መቀላቀል  ነው፡፡ ከዚህ አኳያ  
ኢትዮጵያ ከጊዜ ወደ ጊዜ በዓለም አቀፍ ደረጃ ያሉ 
ተቋማትን እየተቀላቀለች  ትገኛለች፡፡  ይህም ቦታዋን 
ከፍ ለማድረግ አወንታዊ ውጤት እያመጣ ይገኛል፡፡

 ኡስታዝ ካሚል፤ ኢትዮጵያ የተሰሚነት 
ሚናዋን ለመጨመር እንደ አረብ ሊግ ካሉ የአፍሪካ 
እና የመካከለኛው ምስራቅ ሀገራት ጋር ህብረትን 
ብትፈጥር በተለይም እንደ ዓባይ ግድብ ያሉ ጉዳዮችን 
በሚመለከት የጋራ መግባባትን ሊያሳድግላት ይቻላል 
ሲሉ ይናገራሉ፡፡  ከዚህ ጋር በተያያዘ  የኢትዮጵያን 
ጂኦፖለቲካዊ ጥቅም ከሚጋሩ ሀገራት ጋር ትብብርን 
የመፍጠሩ ጉዳይ ትኩረት ሊሰጠው እንደሚገባም 
ይገልጻሉ፡፡ 

 ከቅርብ ዓመታት ወዲህ ኢትዮጵያ 
ከመካከለኛው ምሥራቅ ሀገራት ጋር ያላት ግንኙነት፣ 
የመረዳት ደረጃዎች እየተለዋወጡ መምጣታቸውን 
የሚናገሩት ኡስታዝ ካሚል፤ በዓባይ ግድብ ዙሪያ 
በተለይም ከታችኛው ተፋሰስ ሀገራት ጋር የሚፈጠሩ 
አለመግባባቶች ተፅዕኖ ፈጣሪ የአረብ ሀገራትን 
ባካተተ ድርጅት ውስጥ ውጤታማ መፍትሄ 
ማግኘት እንደሚቻል ይጠቅሳሉ፡፡ ኢትዮጵያም 
ወደዚህ አካል ብትገባ  ውይይቶችን ለማቀላጠፍ፣ 
ኢትዮጵያዊ አቋም በቀጥታ እንዲነገር ያግዛታል ነው 
ያሉት፡፡ 

 በተቃዋሚ አካላት የሚተላለፉ የተሳሳቱ 
መረጃዎችን ለመከላከልና እውነታን ለማቅረብ 
እንደሚያስችላትም ነው የሚያስገነዝቡት፡፡ 

 እንዲህ ያሉ መድረኮች የዲፕሎማሲ ፋይዳቸው 
የጎላ እንደሆነ የሚጠቅሱት ኡስታዝ ካሚል፤ በተለይ 
ከመካከለኛው ምስራቅ አቻ ሀገራት ጋር ጠንካራ 
ግንኙነት በመፍጠር በቀጣናው የሚያጋጥሙ 
ተግዳሮቶችን በቀላሉ መፍታት እንደሚቻል 
አማላካች ጉዳይ እንደሆነ አንስተዋል፡፡ ይህ 
መስተጋብር ኢትዮጵያ ለዘላቂ የውሃ አጠቃቀም እና 
ቀጣናዊ ልማት ያላትን ሃሳብ በግልፅ ለማስተላለፍ 
የሚያስችል እንደሆነና ከዚህ ጋር ተያይዞ የሚነሱ  

ውጥረቶችን የሚቀንስ እንደሆነም ያብራራሉ፡፡ 
 የቀድሞ የውጭ ጉዳይ ሚኒስትር ቃል አቀባይ 

አምባሳደር ዲና ሙፍቲ በበኩላቸው፤ በዙሪያው 
ካሉት አህጉራዊ፣ ዓለም አቀፋዊና አካባቢያዊ 
ድርጅቶች ጋር በአባልነትም ይሁን በተባባሪነት 
መሥራት ለሀገር ብሄራዊ ጥቅም ትልቅ ፋይዳ አለው 
ይላሉ፡፡ ንግድን ጨምሮ የተለያዩ መስኮች ላይ 
ለውጥ ሊያመጣ  የሚችል ትርጉም ያለው መሆኑንም 
ነው የገለጹት፡፡  

 እንደ አምባሳደር ዲና ማብራሪያ፤ ኢትዮጵያ 
ለመካከለኛው ምስራቅ አካባቢ ቅርብ ናት፡፡ በዚህ 
አካባቢ ካሉት ተቋማት ውስጥ አባል ብትሆን 
ትጠቀማለች፡፡ ምክንያቱም እዚህ ቀጣና አካባቢ 
ያሉ ሀገራት ከኢትዮጵያ ጋር ቅርበት አላቸው፡፡ ይህ 
እንደየተጨባጭ ሁኔታዎች እየታየ አባል ልትሆን 
የምትችልበትን ዕድል የመፍጠር ጉዳይ መታየት 
ይኖርበታል፡፡ 

 አረብ ሊግ አባል ለመሆን መስፈርቶቹ አረብ 
ሀገራት ውስጥ መገኘት ብቻ አይደለም የሚሉት 
አምባሳደር ዲና፤ በሊጉ ውስጥ ተሳታፊ የሆኑ  እንደ 
ሶማሊያ፣ ሱዳንና መሰል  አረብ ያልሆኑ የአካባቢው 
ሀገራት መኖራቸውን ያነሳሉ፡፡ በዚህም የአረብ ሊግ 
አባል ለመሆን የግድ አረብ መሆን ማለት  እንዳልሆነ 
ተናግረዋል፡፡ 

 ኢትዮጵያ በአባልነትም ሆነ በታዛቢነት በዚህ 
ቡድን ውስጥ አባል ብትሆን ጥቅሟን የሚጻረሩ 
ወገኖችን በቅርበት ለመከታተልና ምላሽ ለመስጠት 
አመቺ መሆኑን  ከኡስታዝ ካሚል ጋር የሚስማማ 
ሃሳብ ይጠቅሳሉ፡፡ ይህ ብቻ ሳይሆን አጀንዳዎችን 
ለመቅረጽም ምቹ እድል እንደሚፈጥር ይገልፃሉ፡፡ 

 በጥቅሉ ተቀናቃኝ ኃይል ባለበት አካባቢ 
በቅርበት መገኘት ጠቀሜታ እንዳለው ጠቅሰው፤ 
ተሳትፎው ብሔራዊ ጥቅምን ለማስከበር የሚደረግ 
ነው ብለዋል፡፡

 ጠቅላይ ሚኒስትር  ዐቢይ አሕመድ (ዶ/ር)  
በሰጡት ማብራሪያ፤ ኢትዮጵያ መካከለኛው 
ምሥራቅ ላይ  ስትከተል የነበረው ፖሊሲ ስህተት 

ነበር ብለዋል፡፡ በሁሉም መመዘኛ መካከለኛው 
ምስራቅ  ቅርብ፣ ጎረቤት፣ ከፍተኛ ሀብት  ያለበትና 
ኢትዮጵያውያን ተቀጥረው ሥራ የሚሠሩበት 
እንደሆነ በመጥቀስ፤ ከነሱ ጋር  ጠንካራ ግንኙነት 
መፍጠር አለብን ብለዋል፡፡

 በዚህ ቀጣና ያሉት በባህል፣ ቋንቋ እና አምነት 
ከኢትዮጵያ ጋር የሚተሳሰሩ መሆናቸውን፤  
ለኢትዮጵያ እድገትም ከፍተኛ አስተዋጽኦ በማድረግ 
ላይ እንደሆኑ ተናግረዋል፡፡

 በቀጣናው ባለብዙ ወገን  ተቋም ውስጥ  
መግባት ብቻ ሳይሆን  ኢትዮጵያ ከዓረብ ሀገራት 
ጋር ያላትን  ዝምድና በደንብ መመርመርና  ጠንካራ 
ወዳጅነት መፍጠር ያስፈጋታል ነው ያሉት፡፡ “ዓለም  
ከነሱ ጋር  እየተረባረበ እኛ ከዚህ ርቀን  ብንኖር 
ኪሳራ እንጂ ጥቅም የለውም ሲሉም አስረድተዋል። 

 “እኛ ሳንኖር ስንቀር ምን እንደሚሠራ እየታየ 
ነው” ያሉት ጠቅላይ ሚኒስትሩ፤ ኢትዮጵያ   
ብሪክስ ላይ መግባቷ በቀላሉ የሚታይ  እንዳልሆነ 
ጠቅሰዋል፡፡  

  አባልነቱ በአፍሪካ ቀንድ እና በአረብ ክልል 
የጋራ መሠረተ ልማት እና የንግድ ፕሮጀክቶችን 
ሊያፋጥኑ በሚችሉ የባለብዙ ወገን ስምምነቶች፤ 
የኢትዮጵያን ኢኮኖሚያዊ ጥቅም ለማስተዋወቅ 
እንደ መስመር ሆኖ ሊያገለግል እንደሚችል ኡስታዝ 
ካሚል ሃሳባቸውን ሰጥተዋል፡፡

 ሆኖም እንደ አረብ ሊግ ያለ ድርጅትን መቀላቀል 
ረጅም ሂደት እና ለቀጣናዊ ትብብር ቁርጠኝነትን 
እንደሚጠይቅ ኡስታዝ ካሚል አንስተዋል። 
የረዥም ጊዜ ዲፕሎማሲያዊ ጠቀሜታዎችን 
ታሳቢ በማድረግ፤  ኢትዮጵያ በዓለም አቀፍ ደረጃ 
የሚደርስባትን ተጽዕኖ ለመመከት የበለጠ የተዋሃደ 
ቀጣናዊ አቋምን ማጎልበት እንዳለባትም መክረዋል።  
በጥቅሉ ወደ እንደዚህ ዓይነት ጥምረቶች መሄድ 
ኢትዮጵያ በአፍሪካ እና በመካከለኛው ምስራቅ 
ያላትን ተጽእኖ ሊያጠናክር እንደሚችልና  
በተመሳሳይ ጊዜ ውስጣዊ መረጋጋት እና ኢኮኖሚያዊ 
ጥንካሬን እንደሚጨምርም አስታውቀዋል፡፡

ብሔራዊ ጥቅምን ድንበሩ  ያደረገው... በክልሉ አሲዳማነትን...

ተግባራዊ ይደረጋል ጥቅሞቹስ?
 የምጣኔ ሀብት ባለሙያና የፓን አፍሪካ ንግድ ምክር 

ቤት ኃላፊ አቶ ክቡር ገና፤ ሰነደ ሙዓለ ነዋይ የአክሲዮን 
ባለቤትነትን፣ በአንድ ድርጅት ውስጥ ያለን የአክሲዮን 
ልክና መጠን፤ የድርጅቱ ባለቤት ማንነት የሚያሳይና 
የሚያረጋግጥ ሰነድ መሆኑን ይጠቅሳሉ፡፡ በዚህ መንገድም 
በዓመቱ መጨረሻ ላይ ትርፍ ከተገኘ ለባለአክሲዮኖች 
ይከፋፈላል ይላሉ፡፡

 አንድ አክሲዮን ገዢ ከመግዛቱ በፊት አክሲዮኑን 
ስለሚገዛው ድርጅት ማወቅ እንደሚጠበቅበት 
በመግለጽ፣ ድርጅቱ ከተቋቋመ ስንት ጊዜ እንደሆነው፣ 
ትርፍ ማምጣት ስለመቻሉ፣ የትርፍ መጠኑ እያደገ 
መምጣቱን፣ ከተመሳሳይ ድርጅቶች የተሻለ አስተዳደር፣ 
አገልግሎትና ቅልጥፍና እንዳለው፣ እዳውንም ማወቅ 
እንዳለበት ያስረዳሉ፡፡

 አክሲዮን ሻጮች የሚያወጧቸው የደንበኛ ሳቢ 
መግለጫ የድርጅቱ አስተዳደር ያለውን ልምድ፣ ክስ፣ 
ለአደጋ የማያጋልጥ መሆኑን፣ የዓመት ገቢውን፣ ትርፉን 
እንደሚያብራራ ጠቅሰው፤ አማካሪዎች ኢንቨስተሮች 
ስለሚገዟቸው ሰነድ ሙዓለ ነዋይ ጥቅምና ጉዳቱን 
እንደሚያስረዱም ይገልጻሉ፡፡

 የአክሲዮን ገበያ ሁለት ገበያዎች አሉት የሚሉት 
ባለሙያው፤ አክሲዮን የሚገዙ ሰዎች ወይም ድርጅቶች 
በመጀመሪያው ገበያ ላይ አክሲዮን ለሽያጭ ሲወጣ 
እንደሚገዙ በመግለጽ፣ በሁለተኛው ገበያ ደግሞ የገዙትን 
አክሲዮን ሙሉ በሙሉም ባይሆንም በተወሰነ መልኩ 
ለገበያ ያቀርቡታል ሲሉ ያስረዳሉ፡፡

 በሂደቱ አክሲዮኑን በመጀመሪያው ገበያ ከገዙበት 
ዋጋ በላይ ማግኘት አለማግኘታቸውን እንደሚያጣሩ 

የሰነድ ሙዓለ ነዋዮች...
ጠቅሰው፤ ዋጋውን ከፍ ብሎ ካገኙት አክሲዮናቸውን 
ሊሸጡት የሚችሉ ሲሆን ዝቅ ካለና ገንዘቡ ካላስፈለጋቸው 
ደግሞ ገበያ አለማውጣት እንደሚችሉም ይገልጻሉ፡፡

 የሁለተኛ ዙር ሽያጭ መጀመሪያ ለሸጠው 
ድርጅት የሚደርሰው ነገር እንደሌለ ጠቅሰው፤ ነገር 
ግን በመጀመሪያው ዙር አክሲዮኖችን የሸጠው ድርጅት 
ያልሸጣቸውን በእጁ ላይ የሚገኙ አክሲዮኖችን ለገበያው 
ሊያቀርብ ይችላል ሲሉ ይናገራሉ፡፡

 ከግብይይቱ መንግሥት ሊወስድ የሚችለው ክፍያ 
ይኖራል የሚሉት ባለሙያው፤ የተወሰነ ግብር፣ ቫት 
ሊያስከፍል እንደሚችል ይገልጻሉ፡፡

 የሰነደ ሙዓለ ነዋይ ገበያው ባለንብረትና ንብረት 
የሚፈልጉ የሚሻሻጡበት መሆኑን ጠቅሰው፤ በተዘዋዋሪ 
መንገድ ካልሆነ በቀር ቀሪው ሕዝብ ጋር የሚደርስ ነገር 
እንደሌለና ዋና ተጠቃሚው እጁ ላይ አክሲዮንና ገንዘብ 
ያለው መሆኑን ያስረዳሉ፡፡

 አክሲዮን ልክ እንደቋሚ ንብረት ቤትና መሬት 
የሚታይ መሆኑን በመግለጽ፤ ዋጋቸው አሁን ላይ ወደ 
ላይ ማደጉ የቀነሰ ቢሆንም በየጊዜው ከፍ ብሎ የሚሄድ 
መሆኑንና የአክሲዮን ዋጋም በዚህ መልኩ እያደገ ይሄዳል 
ተብሎ ይታሰባል ይላሉ፡፡

  በተወሰነ መልኩ አትራፊነታቸው እየታወቀ ያሉ 
ትልልቅ ድርጅቶች የዋጋ ንረት ሂሳብ ውስጥ አይገቡም 
የሚሉት ባለሙያው፤ ነገር ግን ሀገሪቷ ላይ ያለውን የዋጋ 
ንረት ከፍ ብሎ እንዲሰማ የሚያደርጉና በአሃዝ ያልገቡ 
ዋና የዋጋ ንረት አምጪዎች መሆናቸውንም ያስረዳሉ፡፡

  ሰነድ ሙዓለ ነዋይ በውስጡ አክሲዮን፣ የዕዳ ሰነዶች 
(ቦንዶች)፣ የመንግሥት የግምጃ ቤት ሰነድ፣ ከመንግሥት 
የሚወጣ ቦንድ፣ ኩባንያዎች የሚያወጧቸው የእዳ ሰነዶች 
(ቦንዶች) በአንድ ላይ ሰብስቦ የያዘ ነው የሚሉት ደግሞ 

የኢትዮጵያ ሰነደ ሙዓለ ንዋይ ገበያ ሥራ አስፈጻሚ 
ጥላሁን እስማኤል (ዶ/ር) ናቸው፡፡

 ዛሬ ላይ 400 ሺህ የሚደርሱ ኢትዮጵያውያን 
የባንኮች እና ኢንሹራንስ ኩባንያዎች አክሲዮን አላቸው 
ያሉት ጥላሁን (ዶ/ር)፤ በማህበራዊ ሚዲያ ዋጋ እያዩ፣ 
ዋና በባንኩ መስሪያ ቤት፣ ገዢና ሻጭ ተገናኝተው፣ 
ገንዘብ በባንክ በማስተላለፍ፣ ከሰነድ ሙዓለ ነዋዮች 
ላይ ስማቸው እየተፋቁና መዝገብ እየተቀየረ ሲገበያዩ 
መቆየታቸውን ይናገራሉ፡፡

 ሰዎች አክሲዮናቸውን ሸጠው  ገንዘቡን መጠቀም 
ቢፈልጉ መገበያያ ቦታና መድረክ እንደሚያስፈልግ 
ጠቅሰው፤ ቀደም ሲል ባሉት ጊዜት ገበያ ባለመኖሩ 
ምክንያት አክሲዮኖችን አዲስ አበባ  ላይ ያሉ ሰዎች ብቻ 
እንዲገዙ ማድረጉን ያስረዳሉ፡፡

 የኢትዮጵያ ሰነደ ሙዓለ ንዋይ ገበያ ግብ ሁሉም 
ኢትዮጵያዊ ከየትም ቦታ ሆኖ ባለው አቅም እንዲቆጥብበት 
ማድረግ መሆኑን በመግለጽ፤ ሰዎች የገዙትን አክሲዮች 
መሸጥ ቢፈልጉ፣ ወደ ፊት ለልጆች ማስተማሪያ አድርገው 
ውርስ የሚያደርጉበት መቆጠቢያ መንገድ ሆኖ ሊያገለግል 
እንደሚችል ይገልጻሉ፡፡

 ሰዎች የመንግሥት እና የግል ተቋማትን አትራፊና 
አዋጭነታቸውን በማየት፣ የትርፍ ድርሻቸውን 
በመመርመር አክሲዮችን እና ቦንድ ይገዛሉ ያሉት ሥራ 
አስፈጻሚው፤ በፈለጉ ጊዜ እነዚህን ሰነደ ሙዓሎችን፣ 
ኩባንያዎችን የሚለዋወጡበትና የሚገበያዩበት መንገድ 
የኢትዮጵያ ሰነደ ሙዓለ ነዋይ ገበያ መሆኑን ያስረዳሉ፡፡

 ገበያው ሻጭና ገዢ ለማገናኘት፣ ዋጋ ለማወቅ፣ 
መረጃ በማቅረብ የዜጎችን ወጪና ጊዜን እንድሚቆጥብ 
ጠቅሰው፤ የግብይቱ ተሳታፊዎች በአንድ ቦታ በአካል 
መገናኘት ሳያስፈልጋቸው ግብይቶችን በኤሌክትሮኒክ 
እንዲፈጽሙ የሚያስችል ሥርዓት እንደሚዘረጋም 

 በኦሮሚያ ክልል ከሚታረሰው መሬት ውስጥ 2 
ነጥብ 2 ሚሊዮን ሄክታር መሬት በአፈር አሲዳማነት 
ተጠቅቷል ያሉት አቶ ኤሊያስ፤ በአሲዳማነት 
የተጠቃውን መሬት በኖራ ለማከም በልዩ ትኩረት 
እየተሠራ ነው ብለዋል፡፡

 ባለፉት አምስት ዓመታት ውስጥ 527 
ሚሊዮን ብር በጀት በመመደብ የጉደር ኖራ ፋብሪካ 
መገንባቱንና ግብዓት የማሟላት ሥራ መሠራቱን 
ጠቅሰው፤ 2015 ዓ.ም 53 ሺህ ኩንታል ኖራ፣ 
በ2016 ዓ.ም 191 ሺህ ኩንታል ኖራ መሰራጨቱን 
አብራርተዋል፡፡ በዘንድሮው ዓመት የፋብሪካውን 
የማምረት አቅም በእጥፍ በመጨመር ከ400 ሺህ 
በላይ ኩንታል ኖራ ለማሰራጨት እየተሠራ ነው 
ብለዋል፡፡

 በ2016 በጀት ዓመት የተመረተው 191 
ሺህ ኩንታል ኖራ በዩኒየኖችና ማህበራት በኩል 
የመሬት አሲዳማነት ችግር ወዳለባቸው አካባቢዎች 
መሠራጨቱን በመግለጽ፤ ዘንድሮ ከባለፈው ዓመት 
በእጥፍ ለማምረት እየተሠራ እንደሚገኝ ተናግረዋል።

 በክልሉ በአፈር አሲዳማነት የተጠቁ መሬቶችን 
በማከም ምርትና ምርታማነትን ለመጨመር 
እየተሠራ መሆኑን የገለጹት ኃላፊው፤ ኖራን 
በስፋት በማምረት በአቅራቢዎች በኩል አርሶ አደሩ 
የሚፈልገውን ያክል እንዲወስድ የብድር አሠራር 
መዘርጋቱን ነው የተናገሩት፡፡ 

 በክልሉ ያለውን የመሬት አሲዳማነት ለመቅረፍ 
የልየታና ችግሩ የደረሰበትን ደረጃ በ15 ዞኖች 
157 ወረዳ የመለየት ሥራ መሠራቱን ጠቅሰው፤ 
ከሚታረሰው መሬት 43 በመቶ በአፈር አሲዳማነት 
መጠቃቱን ገልጸዋል፡፡

 በሚቀጥሉት ዓመታት በአሲዳማነት 
የተጠቃውን መሬት በማከም ለቀጣዩ ትውልድ 
ለማስረከብ እየተሠራ እንደሚገኝ ጠቁመዋል፡፡

 የጉደር ኖራ ፋብሪካ ለ120 የአካባቢው ዜጎች 
ቋሚና ጊዜዊ የሥራ ዕድል መፍጠር መቻሉን 
በመግለጽ፤ ፋብሪካው በቀን እስከ አንድ ሺህ 
800 ኩንታል ኖራ በማምረት ላይ እንደሚገኝ 
አመላክተዋል፡፡

ይናገራሉ፡፡
 ኢትዮ ቴሌኮምን አክሲዮን በመግዛት ላይ የሚገኙ 

ሰዎች ወደፊት አክሲዮናቸውን መሸጥ መለወጥ ከፈለጉ 
መሸጫና  መለወጫ መድረኩ የኢትዮጵያ የሰነድ ሙዓለ 
ነዋዮች ገበያ ነው ሲሉም ያስገነዝባሉ፡፡

 በሰነድ ሙዓለ ነዋዮች ገበያ አባል ለመሆን የአባልነት 
ምዝገባና ሰርተፍኬት እንደሚያስፈልግ በመግለጽ፤ 
ለሌሎች አገበያይ ኢንቨስተሮች የውስጥ ደንቦችን፣ 
በማሠልጠን፣ በማስተማርና በመፈተን አስፈላጊውን 
መስፈርት ሲያሟሉ ፈቃድ እንደሚሰጣቸውም   
ያስረዳሉ፡፡

 ለሕዝብ አክሲዮን፣ ሰነድ ሙዓለ ነዋዮችን የሚሸጡ 
ድርጅቶች መጀመሪያ ደንበኛ ሳቢ መግለጫ ማዘጋጀት፤ 
በካፒታል ገበያ ባለሥልጣን ማስመዝገብ፤ ኢንቨስትመንት 
አማካሪ ከቀጠሩ በኋላ ለሕዝብ ማስታወቂያ ማውጣት 
እንደሚችሉ ይገልጻሉ፡፡

 ሰዎች አክሲዮን ከመግዛታቸው በፊት ሰፋ ያሉ 
ደንበኛ ሳቢ መግለጫን መረዳት እንዳለባቸው ጠቅሰው፤ 
ኢንቨስተሮች ከአማካሪዎቻቸው ጋር ሆነው ደንበኛ ሳቢ 
መግለጫውን አንብበው የራሳቸውን ግምገማ አድርገው 
የመወሰን ኃላፊነት በእጃቸው መሆኑን ይናገራሉ፡፡

 አገናኝ አባላት ደላሎች በካፒታል ገበያ ባለሥልጣን 
ፍቃድ አግኝተው ሰነደ ሙዓለ ንዋዮች ገበያ አባል 
መሆን አለባቸው የሚሉት ጥላሁን (ዶ/ር)፤ ሰነደ ሙዓለ 
ንዋዮችን መገበያየት የሚቻለው አገናኝ አባላት ደላሎች 
ሲኖሩ እንደሆነም ይገልጻሉ፡፡

 የኢትዮጵያ ሰነደ ሙዓለ ንዋይ ገበያ በተቻለ ፍጥነት 
ወደ ሥራ ለማስገባት እየተሠራ መሆኑን በመገልጽ፤ 
የግብዓቶች ግዢ በመፈጸም የቴክኖሎጂ ሙከራ እየተደረገ 
ነው ብለዋል፡፡ በቅርቡ ሥራ እንደሚጀምርም ይናገራሉ፡፡

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319
ኢሜይል - anteneh.hailebirhan@press.et

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et
       wendwesonshimelis@gmail.com 

የዜና ማዕከል ዋና አዘጋጅ 
ወርቁ ማሩ
Email:- workumaru2@gmail.com
የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ   

ማከፋፈያ :- ስልክ ቁጥር - 011-157-02-70

ኢትዮጵያ ውስጥ ባለፉት 60 እና 70 ዓመታት በየቦታው ከየአቅጣጫው  የሚታይ የትጥቅ ትግል 
ነበር፤ አሁንም አለ፡፡ ይህ ደግሞ  በብዙ መንገድ ጉዳት አምጥቷል፡፡ ወንድም ወንድሙን ገድሏል። 
ንብረቱን  አውድሟል፤ አቃጥሏል፤  ይህም ቂምና ቁርሾን  አትርፏል።  

ከመቀራረብ ይልቅ መገፋፋትን አስፋፍቷል።  መጥፎ ትርክትን በትውልድ ላይ ዘርቷል። ይሄ አካሄድ 
ቀደም ሲልም  ለሀገራችን አልጠቀመም አሁንም  እየጠቀመ አይደለም። ስለዚህ አክሳሪውን ሳይሆን  
አዋጪውን የሰላም መንገድ መፈለግና መጠቀም  ለነገ የማይባል ጉዳይ  መሆን አለበት።       

የትጥቅ ትግል እጅግ አውዳሚ  ነው። ጊዜ  አባካኝ ፣ጉልበት እና ገንዘብ ጨራሸ  ነው። የሰው ህይወትን 
የሚቀጥፍ እና ሕዝብን የሚያፈናቅል መሆኑን በዓይናችን አይተነዋል። ዛሬም እያየነው እንገኛለን። በመሆኑ 
በየትኛውም መልኩ   ለየትኛውም ኃይል ምርጫው ሊሆን አይገባም። ምንም ዓይነት ዓላማን ለማሳካትም 
አዋጪ አይደለም። 

በዓለም ላይ የሚከሰት ግጭትና ጦርነት መደምደሚያው ውይይት እና እርቅ  ነው። በሀገራችንም 
የሚታየው ይሄው ልምምድ ነው። የሰው ህይወት ከጠፋ ንብረት ከወደመና  ሕዝብ ከተፈናቀለ  እንዲሁም  
የሀገር ኢኮኖሚ ከደቀቀ በኋላ  ችግሮች በውይይት ይፈታሉ። ይሄን ባለፉት ሁለት ሦስት ዓመታት 
በትግራይ ክልል  ከሕወሓት ጋር በነበረው  ግጭት አይተነዋል። 

አለመግባባት  ለምን ተፈጠረ ብሎ መጠየቅ አይቻልም፤ የሰው ልጅ የሰፋ ፍላጎት ባለበት ሁኔታና 
ቦታ ሁሉ" የተለየ ርዕዮተ ዓለም ለማራማድ፣ መብትና ነጻነትን ለማረጋገጥ፣ የግልና የቡድን ጥቅምን 
ለማስከበር፣ ያለውን ሥርዓት ለመቃወም …" በሚል የሚነሳ ግጭት ይኖራል። ይሄንን ፍላጎት ለማሳካት 
ደግሞ  በቅድሚያ የሚታሰበው  ጫካ መግባት ፣ መሸፈት እና  የትጥቅ ትግል ማካሄድ  ነው። ይሄ በተለያየ 
ጊዜ በሀገራችን ያየነው ነው። በዚህ መንገድ የተነሳ  ግጭት  ትርፉ  አውዳሚነት ብቻ  ነው። አሁንም 
በሀገራችን አንዳንድ አካባቢዎች የሚታየውም ጥያቄን በትጥቅ ትግል ለማስመለስ መሞከር ከባለፈው 
ትምህርት ያልተወሰደበት እና አክሳሪ ነው። ይህም የታሪክ ተወቃሽ የሚያደርግ እንጂ የሚያሸልም 
አይደለም። 

ማንኛውንም ተቃውሞ በሰለጠነ መንገድ መግለጽ ይገባል። ዲሞክራሲያዊ ሥርዓት የሚገነባው 
ከመሞት፣ ከመግደል በተቃራኒው ቆሞ በሰላማዊ መንገድ በመታገል  ነው። እንዲመጣ የሚፈለገው 
መፍትሄ ጊዜ ሊወስድ ይችላል ውጤቱ ግን የተሻለ  መሆኑ ጥርጥር የለውም። ከኃይል ይልቅ ሰላም በእጅጉ 
አዋጭ መንገድ ነው፡፡ በጦርነት  የመጣ ሰላም ፣ የተገነባም ሀገር የለም። ስለዚህ ለሰላም ቅድሚያ መስጠት 
ያስፈልጋል። 

የሰላም ዋጋው ውድ ጥቅሙም ከፍተኛ ነው። በመሆኑም ፖለቲከኛውም ሆነ  የትጥቅ ትግልን 
አማራጭ ያደረገ ወገን ለጥያቄው መልስ ማግኛው መንገድ   የትጥቅ ትግል ሳይሆን ሰላማዊ መንገድ 
መሆኑን መረዳት አለበት። 

መንግሥት ለሰላም እጁን ዘርግቶ በሩን ከፍቶ እየጠበቀ ይገኛል፤ ቀደም ሲልም ለሰላም ዝግጁ መሆኑን 
በተለያዩ መድረኮች አስታውቋል። "ተቀራርበን እንነጋገር ፣ እንወያይና ችግርን በጠረጴዛ ዙሪያ እንፍታ"ሲል  
ተደጋጋሚ የሰላም ጥሪዎችን አቅርቧል። አሁንም  የሰላም በሩ ክፍት መሆኑን በድጋሚ አብስሯል።  

በመሆኑም  በየትኛው አካባቢና  ጦር ሰብቀው  ጫካ ገብተው ያሉ ተፋላሚዎች  ወደ ሰላም መድረኩ  
ብቅ ብለው ይህንን ሊያመልጥ የማይገባ ዕድል መጠቀም ይገባቸዋል። ማንኛውም ትግል ግቡ ሀገርና 
ሕዝብ መሆኑ ግልጽ ነው። ለሀገርና ለሕዝብ የሚያስብ ተፋላሚ ደግሞ ሀገርና ሕዝብን ከሚጎዳ  ፤ 
ዕድገትና ልማትን ከሚያደናቅፍ ተግባር መቆጠብ አለበት።  የሰላምን አማራጭም  ማስቀደም ይገባዋል። 

የራስን ሀገር የራስን ሕዝብ ለማጥቃት ጦርነት መስበቅ  አስፈላጊ አይደለም። እርስ በእርስ 
ለመጨራረስ፣ ሀብት ለማውደም መነሳትም የትም አያደርስም፤ አይጠቅምም። ለጥያቄ ሁሉ ጦር መስበቅ 
ጀግና አያደርግም። በዚህ ዘመን ጀግንነት ለሰላም ቅድሚያ መስጠትና ለዚሁ ዓላማ አበክሮ መስራት ነው፡፡ 
እንደ ኢትዮጵያ ላለ ገና ለማደግ በሚውተረተር እና ወደ ኋላ ለቀረ፣ ሥራ አጥ ለበዛበት፣ ልማት ለጠማው 
ሕዝብና ሀገር የሚያስፈልገው ሰላምና ሰላም ብቻ ነው፡፡

በሰላማዊ ትግል ወደ ንግግር፣ ወደ ውይይት መምጣት ለራስም፤ ለሀገርም ሆነ ለሕዝብ ጠቃሚ 
ነው። የተሟላ ዕድገትና ልማትን ማረጋገጥና ብልጽግናን ማምጣት የሚቻለውም እጅ ለእጅ ተያይዞ ጸጋን 
ማልማትና ወደ ሀብት መቀየር ሲቻል ብቻ ነው። የሰላም ዋጋዋ ውድ ፍሬዋም ጣፋጭ ስለሆነም ነው 
ለሰላም ቅድሚያ እንስጥ ሰላምን እንሻ የሚባለው! ሰላም! 

ሁሌም አዋጪውን የሰላም 
መንገድ እንከተል!

ራስወርቅ ሙሉጌታ

  የፋይዳ ዲጂታል መታወቂያ በኢትዮጵያ የዲጂታል 
ስትራቴጂ 2025 ዓ.ም  እቅድ ውስጥ ለዲጂታል 
ትራንስፎርሜሽኑ አስቻይ ከሆኑት የዲጂታል መሠረተ 
ልማቶች ቁልፍ እና ዋነኛው እንደሆነም ይነገራል። 
የፋይዳ መታወቂያ  የሁሉንም ነዋሪ ረቂቅ ባዮሜትሪክ 
መረጃን በመውሰድ ወደ ልዩ መለያ ከመቀየር ባለፈ 
ተቋምን ከተቋም፤  ከተማን ከክልል፤  ከተማን ከከተማ 
እና ዞንን ከዞን በማሰናሰል፤ እስከ ዛሬ ሊኖረን ያልቻለን 
የተሳለጠ በልዩነት የመታወቅ ሥርዓትን ለማረጋገጥ 
የሚያስችል መሆኑም በተደጋጋሚ  ተገልጿል። በእርግጥ  
በተለይ በመንግሥት አስተዳደር በኩል  ኢትዮጵያ  
ያላትን የሰው ሀብት ከማወቅ ጀምሮ ቀልጣፋ እና 
ዘመናዊ አገልግሎቶችን ለህብረተሰቡ ተደራሽ ለማድረግ 
ሁነኛ መንገድ መሆኑ አጠራጣሪ አይደለም ። 

 የፋይዳ ልዩ ቁጥር ማለት ለአንድ ግለሰብ 
በፋይዳ መታወቂያ ሥርዓት አማካኝነት የተሰጠ 
የመታወቂያ ሥርዓት ነው። ይህ  ባለ  አስራ ሁለት  
አሀዝ ቁጥር ኮድ  አንድን ሰው በልዩነት ለመለየት እና 
አገልግሎቶችን ለመስጠት እንደዋነኛ መለያ ያገለግላል። 
ልዩ ቁጥሩም   አንድ ሰው ከተሰጠው በኋላ እስከ 
ህልፈተ ሕይወቱ  ሊገለገልበት የሚያስችለው ይሆናል። 
በመንግሥት በኩል አስተዳደርን በተገቢው መንገድ 
ተደራሽ ለማድረግም ሆነ  ሕገወጦችንና ሕገወጥነትን 
ለመቆጣጠር የሚያስችለው  መሆኑ ግልጽ ነው።  ይህ  
እንደተጠበቀ የፋይዳ መታወቂያ  በሀገር አቀፍ ደረጃ 
መተግበሩ  ለዜጎችም የሚኖረው ጠቀሜታ ከፍተኛ 
ነው። የዛሬ የጽሁፌ ማጠንጠኛም ታዲያ ግን ዜጎች  
ስለምን የፋይዳ መታወቂያን  ለመያዝ አልተሯሯጡም 
የሚል ነው።

  በእርግጥ በኢትዮጵያ ታሪክ  ለዜጎች የመለያ 
መታወቂያ መሰጠት ከጀመረ ብዙ ዘመን አልሆነውም። 
እስከ ቅርብ ጊዜም ይሰጡ የነበሩት መታወቂያዎች 
በቀላሉ  ተመሳስለው ለመሰራት / ለፎርጅድ የታጋለጡ 
በመሆናቸው ዛሬም  ድረስ ከአንድ በላይ መታወቂያ 
ያላቸው በርካቶች ናቸው።  ከአንድ በላይ  መታወቂያ 
የሚኖራቸው ሰዎች ደግሞ በምንም መስፈርት ይሁን 
በየትኛውም ዘመን ቢኖሩ አንዳች የተደበቀ ዓላማና 
የማጭበርበር ተልእኮ እንደሚኖራቸው ግልጽ ነው። 

  እንግዲህ ጨዋታው የሚመጣው እዚህ ጋር ነው። 
እነዚህ አካላት የሚያጭበረብሩት ወይንም ራሳቸውን 
በተለያየ ማንነት  እየገለጹ የሚከሰቱት መንግሥትን 
ለማወናበድ ብቻ አይሆንም። በእርግጥ በሕገወጥ 
መንገድ መሬት ለመውረር፤ ግብር ለመደበቅና አዲስ 
የንግድ ፈቃድ ለማውጣት፤ በመንግሥት ንብረትና 
አስተዳደር ላይ  ወንጀሎችን ከሰሩ በኋላ በአዲስ ማንነት 
ለመከሰት መታወቂያ  ሁነኛ መንገድ ሆኖ ቆይቷል ።  
ዛሬም አለ። 

 ነገር ግን ከመንግሥት ባልተናነሰ ምን አልባትም 
በባሰ መልኩ ግለሰቦች ላይ ወንጀል የሚሠሩና 
የሚያጭበረብሩ  አካላትም  ወንጀል ከሠሩ በኋለ 
ራሳቸውን የሚደብቁት በመታወቂያ ነው ቢባል 
ማጋነን አይሆንም።  አዲስ አበባ ላይ  የማጭበርበር  
ወይንም ሌላ ወንጀል የፈጸመ አካል ወደሌላ አካባቢ 
ሲሄድ   ከአለባበሱ ቀጥሎ የሚቀይረው ነገር ቢኖር 
መታወቂያውን ነው።  በእንቅስቃሴ ወቅት ፤ ሆቴል 
ማረፍ ቢያስፈልግ፤ የተለያዩ አገልግሎቶችን መጠቀም 
ቢያስፈልግ አዲስ በአዲስ መታወቂያ ብቻ የፈለገውን 
መከወን ይችላል። እስከ ቅርብ ጊዜ በተለያዩ ስምና 
አድራሻዎች በአንድ ባንክ  የተለያዩ  ደብተሮችን 
አውጥተው ይንቀሳቀሱ የነበሩ ሰዎች መገኘታቸውን 
በተደጋጋሚ ስንሰማ ቆይተናል።  

 በመሠረቱ የመታወቂያ አሰጣጥ ሥርዓታችንም ሆነ 
የመታወቂያ አገልግሎት ወሰናችን የተዛባ ብቻ ሳይሆን  
እርስ በእርሱ የተጭበረበረ ነበር ለማለት ያስደፍራል። 
ለምሳሌ ዛሬም ድረስ  አንድ ሰው  በበርካታ የግልም ሆነ 
የመንግሥት አገልግሎት መስጫ ተቋማቶች  አገልግሎት 
ለማግኘት ሲቀርብ እንደ ቀበሌ መታወቂያ ሁሉ  

የመንጃ ፈቃድ የሥራና ሌሎች ማንነቴን ይገልጽልኛል 
የሚላቸውን ነገሮች ማቅረብ ይችላል። 

 በግልባጩ የመንጃ ፈቃድ ለማግኘት ደግሞ  
ማንኛውም ሰው ከየትኛውም  አካባቢ በያዘው የነዋሪነት 
መታወቂያ  በየቦታው  በሀሰተኛ መንገድ ከሚዘጋጀው 
ጀምሮ መጠቀም ይችላል። ምክንያቱም  የመታወቂያው 
መነሻ ጋር በመሄድ  መታወቂያው ከሚመለከተው አካል 
የተሰጠ መሆኑን ለማጣራት የሚካሄድ አሠራር ወይንም 
የሚደረግ ጥረት ባለመኖሩ ነው።  በዚህ ረገድ  አንዳንድ 
ቦታዎች በውስን ጉዳዮች ላይ  ወንጀል ተሠርቶ ከተገኘ 
ወይንም መታወቂያው አጠራጣሪ ሲሆን የሚወሰዱ 
ርምጃዎች ቢኖሩም በቂ አይደሉም።

 በዚህም በርካታ ግለሰቦች ከባንክ አካውንታቸው 
በሀሰተኛ መታወቂያ ተዘርፈዋል። ያልወከሉት ሰው 
ወክሎኛል ብሎ ብዙ ንብረት ሀብታቸውን ዘርፏቸዋል። 
ሕጋዊ ውክልና አለኝ በሚል ቦታቸውን የተነጠቁ 
የተሸጠባቸው በርካቶች ናቸው። በዚህ ረገድ ሀብት 
ንብረታቸውን ሀገር ቤት አስቀምጠው በተለያዩ 
ምክንያቶች ከሀገር ውጪ የሚኖሩ ኢትዮጵያውያን 
የበለጠ ተጋላጭ ሆነው ቆይተዋል።  እኔ አስከማውቀው 
ጊዜ ድረስ የውልና ማስረጃ ሠራተኞች  የሚቀርብላቸውን 
የማንነት መግለጫ መታወቂያ  ሲያረጋግጡ የነበረው  
በዓይን በማየት ብቻ ነበር።  በዋናነትም የማጣራት ሥራ 
የሚሠራው መታወቂያው ጊዜ ያለፈበት ነው ወይንስ 
አይደለም ታድሷል ወይንስ አልታደሰም በሚለው ላይ 
ብቻ ትኩረት ያደረገ ነው።

 እዚህ ላይ ልብ ሊባል የሚገባው በዚህ ሂደት ካለፈ 
በኋላ  የሚሰጠው የውክልና ማስረጃ  ፎቶ እንኳን 
አይለጠፍበትም ነበር። ይህም ማለት አንድ ሰው  
በየትኛውም ሁኔታ ያገኘውን ውክልና የሚመሳሰል 
ተመሳሳይ  መረጃ የያዘ መታወቂያ ማሠራት ከቻለ በቀላሉ 
የሁሉም ነገር በር ተከፈተ ማለት ነው። ከዓመት በፊት 
በፖሊስ የቴሌቪዥን ፕሮግራም የቀረበልንና በሕይወት 
እያሉ እንደሞቱ ተደርጎ ከባንክ አካውንታቸው  ብር 
የተወሰደባቸው እናት ታሪክ ለዚህ ጥሩ ማሳያ ነው።

  በነገራችን ለይ በውርስ ጉዳይ፤  በፍቺ ጉዳይ፤  
እና በሌሎችም ሀሰተኛ መታወቂያ ተዘጋጅቶላቸው 
ለምስክርነት የሚቀርቡ ሰዎች መኖራቸውን ምን 
ያህሎቻችን እናውቅ ይሆን ?።  ከጎዳና ለይ ተነስተው 
ሰልባጅ ሱፍ ለብሰው  ሀሰተኛ መታወቂያ ተሰጥቷቸው  
ምስክር በመሆን ስንቱን ለመከራ የሚዳርጉ 
መኖራቸውንስ ምን ያህሎቻችን  እናውቅ ይሆን። 

 በተጨማሪ ከቤት ሠራተኛና ቤት ተከራይ 
ጀምሮ አየር ላይ በተሠሩ መታወቂያዎች ወንጀልና 
ዘረፋ የተከናወነባቸውን ቤት ይቁጠረው። በሀሰተኛ 
መታወቂያ ወንጀል የሠሩ ግለሰቦች ደግሞ በሌላ ሀሰተኛ 
መታወቂያ አዲስ ማንነት ተላብሰው አዲስ ሕይወት 
መጀመር ለእነሱ ድንች የመላጥ ያህል ቀላል ነው።  
ምክንያቱም መንገዱንም አጠቃቀሙንም ጠንቅቀው 
ያውቁታልና ነው።  በጣም በርካቶችም በትዳር 
ላይ ትዳር ሲመሰርቱ ለአዲሱ ጎጇቸው ማድመቂያ 
አዲስ ማንነትና አዲስ ህልውና የሚሰጣቸው ይኽው 
በየመንደሩ የሚፈበረክና ሙሰኛ የቀበሌና የወረዳ ሹሞች 
የሚሰጡት መታወቂያ መሆኑ ልብ ሊባል ይገባል።  

  ከዚሁ ጋር በተያያዘ በአንዳንድ ተቋማት ያሉ 
በሙስና የተዘፈቁ አገልጋዮችም መታወቂያን ምክንያት 
በማድረግ  ሙስና እና የማጭበርበር ተግባራትን 
እንዳያከናውኑ  አደብ የሚያሲዝ  ይሆናል። በመሠረቱ 
ሊያጭበረብር ሊዘርፍ ሊሰርቅ ያላሰበ ሰው ሁለት 
መለያ ሊይዝ የሚፈልግበት ሁኔታ አይኖርም። 
በመሆኑም የመንግሥት አቅም  እስካልተገደበ ድረስ 
ሁላችንም ዛሬ ነገ ሳንል የፋይዳ መታወቂያ ባለቤት 
ልንሆን ይገባል። ከሁሉም በላይ ደግሞ የመንግሥትም 
ሆነ የግል አገልግሎት ሰጪ ተቋማት ሥርዓቱን በተከተለ 
መንገድ ወደዚህ አሠራር ሊገቡ ይገባል።  ሥርዓቱን 
ተከትለው ስል  ቀድመው በማሳወቅና የመዘጋጃ ጊዜ 
ለተገልጋዮቻቸው በመስጠት ተደራሽ የሚያደርጉትን 
አገልግሎት  በሙሉ በፋይዳ መታወቂያ   አማካይነት 
ሊሆን ይገባል የዛሬው ነው።   ቸር እንሰንብት ።

    የፋይዳ መታወቂያ 
     ዘርፈብዙ ፋይዳዎች

የመሬት ወረራ - ግብዓተ መሬት
ይቤ.ከደጃች ውቤ

በኢትዮጵያ በፍልሰት የሚገቡ ከፍተኛ ቁጥር 
ያላቸው ዜጎች ከሚታይባቸው ከተሞች መካከል 
አዲስ አበባ ቀዳሚዋ ነች። ወደ አዲስ አበባ 
ከአራቱም አቅጣጫ በልዩ ልዩ ምክንያት በርካታ 
ቁጥር ያላቸው ዜጎች ይጎርፋሉ። በዋናነት ግን 
ወደ ከተማዋ የሚመጡት ሰዎች ስራ ፍለጋን እንደ 
ምክንያት ያነሳሉ። በእርግጥ ከተሞች ከሌሎች 
አካባቢዎች በሚመጡ ዜጎች ጭምር በእድገታቸው 
ላይ በጎ ተፅእኖ ቢያሳድሩም፤ አንዳንድ አሉታዊ 
ነገርም አይጠፋም። አዲስ አበባም በእነዚህ ሁለተ 
ዋልታዎች ውስጥ ትገኛለች።

ወደ ከተማ (አዲስ አበባ) የሚደረገው ፍልሰት 
በተለይ የመኖሪያና የንግድ ቤት ኪራዮች ዋጋ 
እንዲንር መንስኤ እንደሆነ ይነገራል፡፡ ይህ ደሞ ለህገ-
ወጥነት በር ከፋች ሆኖ ቆይቷል። ከእነዚህ ድርጊቶች 
መካከል የመሬት ወረራ በቀዳሚነት ይገኝበታል። 
ቀደም ባሉት ጊዜያት የወረዳና የክፍለ ከተማ 
ሹሞች እየተሳተፉበት ጭምር ደላሎች ያገኙትን 
ክፍት መሬት ሲቸረችሩ መቆየታቸው የቅርብ ጊዜ 
ትዝታ ነው፡፡ ህገወጥ ድርጊቱም ለዓመታት መፍትሄ 
ሳይበጅለት ቆይቷል ።  

ከቅርብ ጊዜ ወዲህ ግን መሬትን በመውረር 
በአቋራጭ ለመክበር የሚደረገው ጥረት እልባት 
እያገኘ ይመስላል። ችግሩን ለመቆጣጠር  አሁን ላይ 
እየተሰማ  ያለው    ዜና በእርግጥም  የህገ- ወጦችን  
ጆሮ ጭው የሚያደርግ ነው። እውነታው   የመሬት 
ወረራ ግብዓተ መሬት ሊፈፀም ተቃርቧል ወደሚል  
መደምደሚያ ሊወስድ የሚችል ነው ።  

ምስጋና ለዘመኑ ቴክኖሎጂ ይግባውና ሕገ ወጥ 
ግንባታዎችና የመሬት ወረራዎች በቅርቡ እልባት 
ያገኛሉ፡፡ በየአስር ዓመቱ ማስተር ፕላን እየወጣላት 
ሲመረቅላት የነበረችው መዲናይቱ፤ ማስተር 
ፕላኑን በአግባቡ የሚተገብርና የሚያስተገብር 
ጠፍቶ በየእርከኑ ያሉ ደላሎችና ኃላፊዎች መሬቷን  
የሚቀራመቱ እንደነበር ይታወሳል፡፡ ድርጊታቸውን 
ተከታትሎ ጥፋተኛ የሚያደርጋቸው ሀይ ባይ 
አልነበረም። በዚህ ምክንያት የከተማዋን ውበት 
የሚያበላሹ በርካታ ችግሮች  ተፈጥረዋል።

 በአንድ ወቅት የቀድሞ የአዲስ አበባ ከንቲባ 
ድሪባ ኩማ  ‹‹የመሬት ወረራ የሚባል ካንሰር 
አለቀቀንም›› ብለው ነበር፡፡ አሁንስ ያ ካንሰር 
ይለቀን ይሆን? የካንሰር በሽታ በወቅቱ ካልደረሱበት 
በሕክምና የማይድን ነው፡፡ የመሬት ወረራም 
ሕገወጥ ግንባታም በወቅቱ እርምጃ ካልተወሰደበት 
በርግጥም እንደካንሰር የማይለቅ ነው፡፡

በወቅቱ የከተማዋ ማስፋፊያ አካባቢዎች ያሉ 
ስድስት ክፍለ ከተማዎች የመሬት ወረራው ቀላል 
በማይባል ደረጃ ደርሶ እንደነበር  አምነው ነበር፡፡ 
ለዚህ ደግሞ የወረዳ አስፋፃሚ አካላት አመራሮች 
በንዋይ ፍቅር  የታወሩ፣ በአድርባይነት የታጠሩ 
በመሆኑና ነገሮች አይተው እንዳላዩ ማለፋቸው 
ለተከሰቱት ችግሮች ዋነኛ ምክንያት እንደነበር 
ገልፀዋል፡፡ 

ሕገወጥ ግንባታና የመሬት ወረራ፤ ሊባባስ 
የቻለው ርምጃው አሳፋሪዎችን (መሬት እንዲወረር 
ሰው እንዲሰፍር የሚፈቅዱትን) እየለቀቀ ሰፋሪዎችን  
ብቻ እያነቀ መያዙ ነው፡፡ ለሕገወጥ ግንባታ 
የሹመኛው ይሁንታ ነበረበት፡፡ መሬት ወረራና 
ሕገወጥ ግንባታ በመዲናዋ ሲፋፋም በፍጥነት 
ማስቆም ያልቻሉት ለምንድን ነው? የመሬት 
ወረራ ችግርን መግለጫ በመስጠት ብቻ ማቆም 
አይቻልም፡፡ እርምጃው የመሬት ወረራ እና ሕገወጥ 
ግንባታ በፈፀመ አካል ላይ ብቻ ሳይሆን  ከዜጎች 
ገንዘብ እየሰበሰቡ ሕገወጥ ግንባታ ሲፈጸም አይተው 
እንዳላዩ ሰምተው እንዳልሰሙ የሚያልፉ ኃላፊዎች 
ነበሩ፡፡  

የቤቱ ፍላጎትና ነዋሪው መጣጣም አልቻሉም። 
ብር ያላቸውም በህጋዊ መንገድ ቤት ተደራጅተው 

ሊገነቡ የሚችሉበት መንገድን ማመቻቸትም ሕገ 
ወጥ ግንባታንና የመሬት ወረራን መከላከል ነው፡፡ 
በባለሀብቶች  እየተሠራ ያለው ግንባታ መካከለኛና 
ዝቅተኛ ነዋሪውን የዘነጋና የማያስጠጋ ነው፡፡ 

ሪል እስቴት ሕንፃዎች ሲገነቡ የተወሰነ ለድሀው 
ሊከራይ የሚችል መኖሪያ ቤት ቢገነቡ ማኅበራዊ 
ኃላፊነታቸውን መወጣት ነው፡፡ ከሰሞኑ ለሕዝብ 

እንደራሴዎች ማብራሪያ የሰጡት ጠቅላይ ሚኒስትር 
ዶክተር ዐቢይ አሕመድ ዝቅተኛ ገቢ ላላቸው 
ነዋሪዎች ቤት ማደስና መገንባት ተገቢ መሆኑን 
አንስተው የሰጡት ዝርዝር ሀሳብ አሁን ላለው ችግር 
መፍትሄ የሚሰጥ ሀሳብ ነው።

ከመሬት ወረራ ጋር በተያያዘ ሰሞኑን በወጣ 
መረጃ በአዲስ አበባ የነበረውን ሕገወጥነት  
የሚያስቀር የመሬት ዲጂታላይዜሽን ሥራ እየተሠራ 
መሆኑን ተረድተናል፡፡ የመሬት ወረራንና ሕገወጥ 
ግንባታን ለዘለቄታው ለመግታት የሚቻልበትን 
ቴክኖሎጂ በአዲስ አበባ የመሬት ልማትና አስተዳደር 
ቢሮ እየተተገበረ ነው፡፡ የመሬት ወረራውና ሕገ ወጥ 
ግንባታን የሚገታ ነገር ተፈጠረ ማለት ነው፡፡

 ቀድሞ የመሬት ወረራና ሕገወጥ ግንባታ 
ሲካሄድና ግንባታው ሲበዛ ደግሞ ለማፍረስ ሙከራ 
ሲደረግ አይተናል፡፡ ነገሩ የልጆች የዕቃ ዕቃ ጨዋታ 
ይመስል ነበር፡፡ ደንብ አስከባሪዎች ከከተማዋ ዳር 
ሕገወጥ ግንባታ የሚገነቡትን ለማስቆም ሲጥሩ 
ነበር። አሁን ግን በከተማዋ ዳርቻ ለሚታየው 
የመሬት ወረራና ሕገ ወጥ ግንባታን የሚገታ መፍትሔ 
እየመጣ ነው፡፡ 

በአዲስ አበባ የመሬት ልማትና አስተዳደር 
ቢሮ ሪፎርም፤ አሠራሩን ለማዘመን የአገልግሎት 
አሰጣጡን በቴክኖሎጂ እንዲታገዝ ለማድረግ 
እያከናወነ ያለውን ተግባር፤ ከንቲባ አዳነች አቤቤ 
እና የከተማና መሠረተ ልማት ሚኒስትር ወይዘሮ 
ጫልቱ ሳኒ የሚመራ ቡድን ጉብኝት አድርጎ ነበር። 

የከተማው የመሬት ልማት አስተዳደር 
ባለሙያዎችና ኃላፊዎች በተከናወኑ የሪፎርም 
ሥራዎች ላይ በሰጡት ገለፃ፤ በቴክኖሎጂ 
መሠረተ ልማት ግንባታ፣ ተቋማትን በድረ ግብር 
(ኔትወርክ) ማገናኘት፣ የሲስተም ልማትና የመረጃ 
ዲጅታላይዜሽን ሥራ ዘርፎች ዋነኛዎቹ ናቸው።  
የተቋሙ አደረጃጀት እና ቅንጅታዊ አሠራሮችም 
በሪፎሙ አመርቂ ውጤት እየተመዘገበባቸው መሆኑ 
ተብራርቷል።

ስለጉብኝቱ ከንቲባዋ በሰጡት መግለጫ፤ 
የአዲስ አበባ ከተማ አስተዳደር የመሬት ልማትና 
አስተዳደር ቢሮው ብልሹ አሠራርና የተገልጋይ 
እንግልት የተንሰራፋበት እና  በርካታ ውጣ 
ውረዶች የነበረበት ተቋም እንደነበር ተናግረዋል። 
የመሬት መረጃዎች በኮምፒውተር ስካን ተደርገው 
እንዲያዙ ዲጂታላይዝ እንዲደረጉ አዳዲስ ፋይሎች 
አስርጎ ማስገባት እንዳይቻል፣ አላግባብ መሬት 
የሚወስዱትን ለመቆጣጠር፤ ወደ ሲስተም እንዲገባ 
አገልግሎታችን ተደራሽ ጥራት ያለው ለማድረግ 
እየተሠራ ነው፡፡

ወደ 40 ሺህ በላይ ተገልጋዮች በሲስተሙ 
መመዝገባቸው እየተገለፀ ነው፡፡ ፋይል ጠፋ 
የሚባለውን ነገር በዲጂታላይዝ እናስቀራለን፤ፋይል 
ተከፍቶለት መብቱ ተጠብቆለት ይኖራል፡፡ ከዚህ 
በኋላ በመሬት ዙሪያ ለማታለል የሚደረግ ነገር 
ይገታል ብለዋል፡፡ ዜጋው ውጭ ሀገርም ቢሆን 
ባለበት የመሬት ካርታ መረጃ የሚያገኝበት ሁኔታ 
ይመቻቻል፡፡ በሪፎሙ የተዘረጋው ቴክኖሎጂ 
ከተማ አስተዳደሩ ያሉትን ሀብቶች በተገቢው 
እንዲያስተዳደር የሚያግዝ ከመሆኑም በላይ 
ሌብነትን ሙሉ በሙሉ ማስቀረት ያስችላል።  

የከተማና መሠረተ ልማት ሚኒስትር ወይዘሮ 
ጫልቱ ሳኒ በበኩላቸው፤ በአዲስ አበባ የመሬት 
መረጃ በአግባቡ መዝግቦ ይዞ ማየት ችለናል፡፡ ይህ 
ለሌሎች ከተሞችም ተሞክሮ ነው፡፡ ለከተሞቻችን 
ከፍታም አንዱ ማሳያ ነው፡፡ ቢሮው በቴክኖሎጁ 
የታገዘ አሠራር መዘርጋቱ ለአገልግሎት አሰጣጡ 
ምቹ መደላድል መፍጠር ተችሏል ብለዋል።

በመሬትና ልማት አስተዳደር ቢሮ የተቀናጀ 
መሬት አያያዝ ቡድን መሪ አቶ ፍፁም ኤልያስ በዚሁ 
ዙሪያ በሰጡን መረጃ  የማኅደር ዲጂታላይዜሽን 
እና የስፓሻላይዝ መረጃ እየተካተተ ነው፡፡ ዋነኛው 
የማኅደርን ሥራ ፤ የማኅደር ስካን ነው፡፡  አዲስ 

አበባ  እንደ አጠቃላይ የመሬት ተቋም ትልቁ ሀብቱ 
ማኅደር ነው፡፡ ስለዚህ ይህን ማኅደር ከሰዎች ንክኪ 
ጠፋ ከሚባልበትም ቦታ ለማውጣት ትልቅ ሥራዎች 
ተሠርቷል፡፡

በዚህ ወደ 670 ሺህ በላይ  ማኅደሮች 
ዲጂታላይዝ ተደርገዋል፡፡ መረጃዎቹ በ11 ክፍለ 
ከተሞች ተለይተው ወደ አንድ ቋት ገብተዋል፡፡ 
በመረጃ ቋት ውስጥ የገባ መረጃ ማንም ሊያጠፋው 
ሊሰርዘው ሊደልዘው አይችልም፡፡ ሰብስበን 
ለአገልግሎት ብቻ የምንጠቀምባቸው ናቸው። 
ይህም ደግሞ ከስም ጀምሮ ሁሉን መረጃ የያዘ 
በሰኮንድ መረጃ ማውጣት ማግኘት ይቻላል። 
‹‹ማኅደሬ የለም፣ ማኅደር ጠፋ፣ ከማኅደሬ ላይ 
ንቅለ ተከላ ተደረገበት ፣ቅጽ ተቆርጦ ወጣ›› የሚሉ 
ሌሎችን በሙሉ እንደሚያስቀር ሰምተናል፡፡ 

አዲስ አበባ በታሪኳ ለመጀመሪያ ጊዜ የስፓይሻል 
መረጃዎችን በማደራጀት አንድ ማዕከላዊ ቤዝ ማፕ 
ፈጥራለች፡፡ ስለዚህ 11ዱም ክፍለ ከተማ የሚሠራ 
የትኛውም አገልግሎት የትኛው መብት ፣ የካሳ፣ 
የምትክ፣ የጨረታ ምደባ ቡድኖች በአንድ ማዕከላዊ 
ቤዝ ማፕ ላይ የሚወራረሱበት ሁኔታዎችን 
ይፈጥራል፡፡ 

ይሄም ባለሙያው በሁለት መንገድ ታውቆ 
ወይም ሳያውቅ የሚሠራቸው ስህተቶች ለመከላከል 
ነው፡፡  ሳያውቅ የሚለውን ብንተወው አውቆ  
አላስፈላጊ የጥቅም ፍላጎት በማሳደር ሊፈጠር 
የሚችል  አንድ ቦታ ላይ ሦስት አራት ካርታ 
ማውጣት፣ ቦታው ባለቤቱ ላልሆነ ግለሰብ መስጠት፣ 
የመሳሰሉት ነገሮችን እንደሚያስቀር መረጃዎች 
ይጠቁማሉ፡፡  አንድ ቦታ አንድ ክፍለ ከተማ ለአንድ 
ሰው ካርታ ተሠራ ማለት ሙሉ መረጃው ካርታው 
አጠቃላይ በሰከንድ ውስጥ በክፍለ ከተማው ያለው 
ነገር የሚታይበት ነው፡፡ ስለዚህ እዛ መሬት ላይ 
የሚፈጠር ነገር አይኖርም፡፡ 

በዚሁ ስፓይሻል ዳታ ላይ የመሬት ባንክ፣ 
ካሳ፣የመሬት ዝግጅት  አብረው የተደራጁ መረጃዎች 
አሉ፡፡ በከተማችን ላይ ያሉ ክፍት ቦታዎች 
የተያዙበት፤  ለሚፈለገው ሥራ ለሚፈለገው ዓላማ 
እንዲውሉ የተቻለበት ሁኔታ ነው፡፡ ስለዚህ ከተማዋ 
ላይ ያሉ ክፍት ቦታዎች ‹‹ለምን ለምን አገልግሎት 
ይውላሉ?›› የሚለውን መረጃዎች የቴዘበጠ በቀላሉ 
ለሚፈለገው ዓላማ እንዲውሉ የተደራጀበት ሁኔታ 
ነው፡፡ በሐሰተኛ (ፎርጅድ) ካርታ ቤት መሸጥ 
አልያም ከባንክ ብድር ማግኘትም ዘበት ይሆናል፡፡ 

የትኛው አካባቢ ያለ መሬት ቦታ ባለቤት ካለው 
ማንም አይወረውም ፤ በዋናነት መንግሥት እያደረገ 
ያለው ቦታውን ማወቅ ባለቤትነቱን ማስከበር ነው። 
ቦታው ላይ ባለቤት እስከሆነ ድረስ ማንም መጥቶ 
አይወርም፡፡  ይሄን ለማረጋገጥ ያሉትን ክፍት ቦታዎች 
በሙሉ ተመዝግበው ተይዘዋል፡፡  የትኛውም ክፍለ 
ከተማና ወረዳ ላይ ያለች ክፍት ቦታ ምን ያህል ካሬ 
እንደሆነች ተመዝግቦ ኮድ ተሰጥቶት ተይዟል፡፡ 

ስለዚህ ክፍት ቦታዎች ተቆጥረው እስከተያዙ 
ድረስ የመሬት ወረራ የሚካሄድበት ሁኔታ የለም። 
የመሬት ወረራ ብዙ ጊዜ የሚካሄደው ባለቤት 
በሌላቸው ቦታዎች ነው፡፡ ጫካዎች፣ ደኖች፣ ወንዝ 
ዳርቻዎች በእነዚህ ቦታዎች በሙሉ ባህሪያቸው 
ለመሬት ወረራ ተጋላጭ ነበሩ፡፡ እነዚህን ቦታዎች 
ግን አንደኛ ልማት በማልማት ሁለተኛው ለልማት 
የማይበቁትን የመንግሥት እንደሆኑ ተሰፍረው 
ተለክተው መለያ ቁጥር ተሰጥቷቸው የሚቀመጡበት 
ሥርዓት ተዘርግቷል፡፡ 

ሙሉ ለሙሉ ለማለት ባይቻልም ከዚህ በፊት 
የነበሩ በተለያየ ጊዜ በደቦ ፣በዘመቻ (mass In-
vasion) የሚደረጉ የመሬት ወረራዎች  መቅረቱ 
የከተማዋ አመራሮች ይፋ አድርገዋል፡፡ በርግጥም 
በመዲናዋ የሚሠራው የመሬት ዲጂታላይዜሽን 
ሌሎች ከተሞች ሊማሩበት ይገባል፡፡ ለዚህ ነው 
የመሬት ወረራ ግብዓተ መሬት በቅርቡ ይፈፀማል 
የምለው!! 

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው። በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም። 

ፖለቲካ እና ወቅታዊ

አዲስ አበባ በታሪኳ ለመጀመሪያ 
ጊዜ የስፓይሻል መረጃዎችን 

በማደራጀት አንድ ማዕከላዊ ቤዝ 
ማፕ ፈጥራለች፡፡ ስለዚህ 11ዱም 
ክፍለ ከተማ የሚሠራ የትኛውም 

አገልግሎት የትኛው መብት ፣ የካሳ፣ 
የምትክ፣ የጨረታ ምደባ ቡድኖች 
በአንድ ማዕከላዊ ቤዝ ማፕ ላይ 

የሚወራረሱበት ሁኔታዎችን ይፈጥራል

ግብርና   
ለግብርና ዘርፍ እድገት እምርታ ዘላቂነት

ማህሌት አብዱል  

ኢትዮጵያ ምጣኔ ሀብቷን ለማሳደግ የሚያስችላትን 
የአስር ዓመት እቅድ ነድፋ እየተገበረች ትገኛለች፡፡ በተለይ 
በሀገር በቀል ኢኮኖሚ ማሻሻያው  የምጣኔ ሀብቱ ምሰሶ 
ተብለው በተለዩት በግብርና፣ ኢንዱስትሪ፣ ኢንፎርሜሽን 
ቴክኖሎጂ፣ በቱረዝምና በማእድን ዘርፎች ላይ ሰፋፊ 
እቅዶች ወጥተው እየተተገበሩ ይገኛሉ፡፡ በእቅዶቹ በየአመቱ 
ውጤቶች እየታዩ ሲሆን፣ በአንዳንዶቹ ደግሞ የላቁ 
ውጤቶች እየተመዘገቡም ናቸው፡፡

በተለይ የምግብ ዋስትናውን ለማረጋገጥና ከተረጂነት 
የተላቀቀ ማህበረሰብ ለመፍጠር ለምታደርገው ጥረት 
የግብርናውን ክፍለ ኢኮኖሚ ምርታማነት የሚያጎለብቱ 
በርካታ የልማት ሥራዎችን በማከናወን ላይ ትገኛለች፡፡ 
በዚህም አመርቂ የሚባሉ ውጤቶችን ማስመዝገብ የቻለች 
ሲሆን፣ ክፍለ ኢኮኖሚው ለአጠቃላይ ሀገሪቱ ምጣኔ 
ሀብት እድገት የመሪነት ሚና መጫወት እንዳስቻለው ነው 
የሚገለፀው፡፡ 

የኢፌዴሪ ጠቅላይ ሚኒስትር ዐቢይ አሕመድ (ዶ/ር) 
ከሰሞኑ ከሕዝብ ተወካዮች ምክር ቤት አባላት ለተነሱ 
ጥያቄዎች በሰጡት ማብራሪያም ይህንኑ አረጋግጠዋል፡፡  
እንደእርሳቸው ገለፃ፤ ባለፈው ዓመት ዓመታዊ በአጠቃላይ 
የሀገር ውስጥ ምርት  እድገት ከታቀደው በላይ 8 ነጥብ 1 
በመቶ ተመዝግቦበታል። ለዚህም እድገት መመዝገብ 
የግብርናው ዘርፍ የመሪነት ሚና የተጫወተ ሲሆን፤ ዘርፉ 
በበጀት ዓመቱ 6ነጥብ1 በመቶ እድገት   ተመዝግቦበታል፡
፡ ይህም ሊሆን የቻለው  ዘርፉን ወደ ተሻለ ምርታማነት 
ለማሸጋገርና ግብርናውን ለማዘመን ሲባል በሁሉም መስኮች 
ሰፋፊ ስራዎች በመከናወናቸው ነው፡፡ 

የግብርና ሚኒስትሩ ግርማ አመንቴ (ዶ/ር)  የግብርና 
ዘርፉን የሩብ ዓመት አፈፃፀም አስመልክተው ባለፈው 
አርብ በሰጡት መግለጫ እንደተናገሩትም፤ ባለፉት 
ዓመታት በዘርፉ ያለውን  እምቅ አቅም በመጠቀም ምርትና 
ምርታማነትን ለማሳደግ ልዩ ትኩረት ተሰጥቶ ተሰርቷል፡
፡ በዚህም አበረታች የሚባሉ ውጤቶች ከመገኘታቸውም 
ባሻገር ዘርፉ ለአጠቃላይ ሀገራዊ እድገቱ ዘርፉ ወሳኝ ሚና 
እንዲጫወት አስችሎታል፡፡ 

ሚኒስቴሩ ባለፉት ዓመታት የተገኙትን ውጤቶችን 
መሰረት በማድረግ በ2016/17 የምርት ዘመን የተሻለ ክንውን 
እንዲመዘገብና  ግብርናው ለሀገር እድገት ያለውን አበርክቶ 
ቀጣይነት ለማረጋገጥ ርብርብ በማድረግ ላይ ይገኛል።  
በ2017 በጀት ዓመት የመጀመሪያ ሩብ ዓመትም በሰብልና 
ሆርቲካልቸር፣ በቡና ልማት፣ በአረንጓዴ አሻራ ችግኝ ተከላ፣ 
በሌማት ቱሩፋት፣ በግብአት አቅርቦት እንዲሁም በግብርና 
ወጭ ንግድ አበረታች ውጤቶች መገኘታቸውንም ዶክተር 
ግርማ ይናገራሉ፡፡

እሳቸው እንዳስታወቁት፤ በዘርፉ የመጡ ውጤቶች 
ለቀጣይ ሥራ ትልቅ ስንቅ ይሆናሉ፤ የበለጠ ለመስራት 
መሰረት የሚጥሉ ናቸው፡፡ የበልግ፣ የመኸርና መስኖ 
ወቅቶችን መሰረት በማድረግም የሰብልና ሆርቱካልቸር 
ምርትና ምርታማትን የማሳደግ ሥራ  እየተሰራ ሲሆን፣ 
በምርት ዘመኑ  መኸር እርሻ በእቅድ ከተያዘው 20 ሚሊዮን 
560 ሺ ሄክታር መሬት በማልማት 608 ሚሊዮን ኩንታል 
ምርት ለማግኘት ታቅዶ እየተሰራ ነው፡፡ 

እስከአሁን 20 ነጥብ 4ሚሊዮን ሄክታር መሬት በዘር 
መሸፈን የተቻለ መሆኑን ሚኒስትሩ ጠቅሰው፤ ከዚህ ውስጥ 
11 ነጥብ 8 ሚሊዮን ሄክታሩ በክላስተር የለማ  መሆኑን 
ይጠቅሳሉ። በአሁኑ ወቅት በአንድ ነጥብ ሰባት ሚሊዮን 
ሄክታር መሬት ላይ ያለ የደረሰ ሰብል ተሰብስቦ ከ5ነጥብ 3 
ሚሊዮን ኩንታል ምርት በላይ መገኘቱንም አስገንዝበዋል። 
በተጨማሪም ሰሊጥ፣ ለውዝ ፣ አኩሪ አተር እና ሌሎችም 
ቀድሞ ከነበራቸው የምርት ሁኔታ በእጅጉ እንደሚጨምርም 
ጠቁመዋል፡፡  ‹‹ባለፉት ሦስት ወራት ከኤክስፖርት ምርቶች 
አንድ ነጥብ አንድ ቢሊዮን ዶላር ለማግኘት አቅደን፤ አንድ 
ነጥብ አምስት ቢሊዮን ዶላር አግኝተናል፤ ይህም ትልቅ 
ስኬት ነው›› በማለት በዘርፉ የተገኘውን ውጤታማነት 
አስታውቀዋል፡፡

እንደ ሚኒስትሩ ማብራሪያ፤ የግብርናው ዘርፍ በዚህ 
ዓመትም 6 ነጥብ 1 በመቶ ዕድገት ለማስመዝገብ የታቀደ 
ቢሆንም፣ ካለፉት ዓመታት ተሞክሮ አኳያ ከእቅዱ በላይ 
መፈፀም እንደሚቻል ነበራዊ ሁኔታዎች ያመላክታሉ፡
፡ በአጠቃላይ በምርት ዘመኑ 30 ሚሊዮን ሄክታር መሬት 
በማረስ አንድ ነጥብ አራት ቢሊዮን ኩንታል ምርት 
እንደሚገኝም ይጠበቃል፡፡ ባለፈው ዓመት ከቡና ምርት 
ከፍተኛ ውጤት መመዝገቡንም ጠቅሰው፣ በተያዘው ዓመት 

ከቡና ምርት 2 ቢሊዮን ዶላር ገቢ ለማግኘት ታስቧል 
ይላሉ፡፡

ከዚሁ ጎን ለጎንም በ2017 ምርት ዘመን የመስኖ ስንዴ 
በሁሉም ክልሎች 4ነጥብ 2 ሚሊዮን ሄክታር መሬት በማረስ  
173 ሚሊዮን ኩንታል ምርት ለማግኘት ታቅዶ ወደ ተግባር 
መገባቱን ሚኒስትሩ አመልክተዋል፡፡ ‹‹እስከ ጥቅምት ወር 
አጋማሽ ድረስም በባህላዊና በትራክተር በድምሩ 850ሺ 
094 ሄክታር መሬት ታርሶ 505ሺ113 ሄክታሩ በዘር 
ተሸፍኗል›› ብለዋል፡፡ 

በዘንድሮው ክረምት እና በጋ በስንዴ ከተሸፈነው 8 
ነጥብ 2 ሚሊዮን ሄክታር መሬት  300 ሚሊዮን ኩንታል 
ምርት እንደሚጠበቅ አስታውቀው፣ ‹‹በአጠቃላይ በእርሻና 
ሆልቲካልቸር በ2016/17 ምርት ዘመን 30ነጥብ 6 ሚሊዮን 
ሄክታር መሬት በዘር በመሸፈን አንድ ነጥብ አራት ቢሊዮን 
ኩንታል  ለማምረት በዕቅድ ተይዟል›› ሲሉ አብራርተዋል፡፡ 
በዚህም ምርታማነትን በማጎልበት  የሀገሪቱን ምጣኔ ሀብት 
ለማሳደግ ርብርብ እንደሚደረግ  ያስገነዝባሉ፡፡

ሚኒስትሩ የግብዓት አቅርቦትን አስመልክተው 
እንደተናገሩት፤ በምርት ዘመኑ አንድ ነጥብ 65 ሚሊዮን 
ሜትሪክ ቶን ማዳበሪያ ተሰራጭቷል፤ ከዚህ ውስጥ 
በመጀመሪያው ሩብ ዓመት ብቻ 512ሺ 216 ነጥብ 9 ሜትሪክ 
ቶን ማዳበሪያ ለተጠቃሚዎች ማሰራጨት ተችሏል፡፡  

ለቀጣዩ የምርት ዘመን ለመስኖ፣ ለበልግ እና ለመኸር 
የሚውል 2 ሚሊዮን 404ሺ 729 ሜትሪክ ቶን የአፈር 
ማዳበሪያ ለመግዛት መታቀዱንም አያይዘው ጠቅሰው፣ 
ለዚህም በአንድ ነጥብ ሶስት ቢሊዮን ዶላር ተፈቅዷል 
ብለዋል። በቀጣዩ የምርት ዘመን ሁለት ሚሊዮን ኩንታል 
ምርጥ ዘር ለማቅረብ በዕቅድ ተይዞ እየተሰራ ነው ይላሉ፡፡

ዶክተር ግርማ እንዳስታወቁት፤ በተያዘው በጀት 
ዓመት በሌማት ትሩፋት ምርቶች የ5 ነጥብ 4 በመቶ እድገት 
የሚመዘገብ ሲሆን፣ ለአብነትም በወተት ብቻ በዓመቱ 
12 ቢሊዮን ሊትር የወተት ምርት ይጠበቃል፡፡  በዓመቱ 
8 ቢሊዮን የዶሮ እንቁላል እንዲሁም 218 ሺ ቶን ስጋ እና 
297 ሺህ ቶን ማር ምርት ለማምረት የሚያስችል አቅም 
ተፈጥሯል። የዓሣ ምርትና ምርታማነትን ለመጨመር በዓሣ 
ግብርና አንድ ነጥብ34 ሚሊዮን የዓሣ ጫጩት ለመጨመር 
ታቅዶ እየተተገበረ ይገኛል። በጀት ዓመቱ 2ሚሊዮን 134ሺ 
275 ዘመናዊ የንብ ቀፎ ለተጠቃሚዎች ለማሰራጨት ታቅዶ 
እየተሰራ ሲሆን፣ በመጀመሪያ ሩብ ዓመት 259 ሺ  ዘመናዊ 
የንብ ቀፎዎች ተሰራጭተዋል፡፡ 

ከእንስሳት ዝርያ ማሻሻል ሥራ ጋር በተያያዘም 
‹‹የፈሳሽ ናይትሮጂን ምርትን በተመለከተ በክልሎችና 
በኢንስቲትዩት ውስጥ በመጀመሪያ ሩብ ዓመት 170ሺ 
ሊትር ፈሳሽ ናይትሮጂን ለማምረት ታቅዶ 500 ሺ ሊትር  
በማምረት ከእቅድ በላይ ማሳካት ችለናል›› ሲሉ ገልጸዋል። 
በተመሳሳይ በመጀመሪያው ሩብ ዓመት 250 ሺ ጥጆች 
እንደሚወለዱ ዕቅድ መያዙን ጠቅሰው፣ 227ሺ 501 ጥጆች 
መወለዳቸውንም አመልክተዋል። የእንስሳት ምርትና 
ምርታማነትን ለማሳደግ በመጀመሪያው ሩብ ዓመት 776 

ሺ ቶን ሥጋ ለማምረት ታቅዶ 888 ሺ ቶን  የሥጋ ምርት 
መገኘቱን ይገልፃሉ።

እንደ ሚኒስትሩ ማብራሪያ፤ በምርት ዘመኑ ዘላቂ 
የተፈጥሮ ሀብት ልማትና አጠቃቀምን ለማሳደግ ሰፊ ርብርብ 
ተደርጓል፡፡ በዚህም መሰረት በ2016/17 ምርት ዘመን 
6ነጥብ5 ቢሊዮን ችግኞችን ለመትከል ታቅዶ 7ነጥብ 52 
ቢሊዮን ችግኞች ተተክለዋል፡፡ በሀገር አቀፍ ደረጃ በአንድ 
ጀንበር 600 ሚሊዮን ችግኝ ለመትከል ታቅዶ 618 ሚሊዮን 
ችግኝ መትከል ተችሏል። በ2017 በጀት ዓመት 7 ነጥብ 5 
ቢሊዮን ችግኝ ለመትከል እቅድ ተይዞ እየተሰራ ነው፡፡ 

በአጠቃላይ በአረንጓዴ ዓሻራ፣ በደን ልማት፣ 
በአትክልትና ፍራፍሬ እንዲሁም በጥምር ግብርና በሁሉም 
መስክ ከፍተኛ የሆነ እምርታ መመዝገቡን ዶክተር ግርማ 
ጠቅሰው፣ ‹‹በአጠቃላይ ከግብርና የወጪ ምርቶች 628  
ሚሊዮን ዶላር ገቢ ለማስገኘት ታቅዶ 665ነጥብ97 
ሚሊዮን ዶላር  ገቢ ማስገኘት ተችሏል ብለዋል። ይህም 
ካለፈው ዓመት ተመሳሳይ ወቅት  33 በመቶ ጭማሪ ያሳየ 
መሆኑን ተናግረዋል፡፡

  በዘንድሮ የምርት ዘመን በሁሉም ክልሎች 
ምርታማነትን በተሻለ መልኩ ለማሳደግ ርብርብ የሚደረግ 
መሆኑን፤ በተለይም ቴክኖሎጂዎችን በመጠቀም አሁን 
ከሚገኘው ምርት በላቀ ሁኔታ  ለማግኘት ጥረት እንደሚደረግ 
ተናግረዋል። ይህም የግብርናው ክፍለ ኢኮኖሚ ለሀገር 
እድገት እያደረገ ያለውን አበርክቶ በከፍተኛ ደረጃ ለማሳደግ 
ያስችላል ተብሎ መታመኑን ነው ያስገነዘቡት፡፡

ጠቅላይ ሚኒስትር ዐቢይ በበኩላቸው፤ ግብርና ባለፉት 
ዓመታት ከፍተኛ መነቃቃት እንዳመጣ ጠቅሰው፤ ‹‹በዚህ 
ዓመት 6ነጥብ1 በመቶ  እድገት ያመጣል ተብሎ ይጠበቃል፤ 
ይህም ሲባል አምና በነበረው መሠረት ቢሆን ይሄ ቁጥር ከፍ 
ሊል ይችላል›› በማለት በዘርፉ  የላቀ ውጤት ሊመዘገብ 
እንደሚችል አመላክተዋል።  ይህንንም አብነት ጠቅሰው 
ሲያብራሩ፤ ሰብል፣ ጥጥ፣ ሆርቲካልቸር ተደምሮ ክረምት 
ከበጋ 30 ሚሊዮን ሄክታር መሬት በማረስ አንድ ነጥብ 
አራት ቢሊዮን ኩንታል ምርት ለመሰብሰብ መታቀዱን 
እሳቸውም አስታውቀዋል፡፡ 

ይህም ትልቅ ዜናና  የሚያኮራ ተግባር እንደሆነ 
አስታውቀው፣ ‹‹ከአምስት ስድስት ዓመት በፊት ከ15 
ሚሊዮን ሄክታር በታች ነበር የምናርሰው፤ አሁን ግን 
በመሬት ስፋት ብቻ ሳይሆን የበጋ ወቅትን በስፋት የመጠቀም 
በመስኖ የመጠቀም በኩታ ገጠም የመጠቀም ልምምዳችን 
በማደጉ በሰብል ምርት 6ነጥብ6 በመቶ እድገት ይጠበቃል›› 
ሲሉም ተናግረዋል፡፡

እንደ ጠቅላይ ሚኒስትሩ ማብራሪያ፤ በቡና ባለፈው 
ዓመት የአንድ ሚሊዮን ኩንታል ምርት እድገት ተገኝቷል፤ 
በካቻምናና በአምና መካከል የቡና ምርት እድገት በከፍተኛ 
ደረጃ ጨምሯል። ዘንድሮ ከብራዚልና ከቬትናም በስተቀር 
በቡና ምርታማነት ኢትዮጵያን በዓለም የሚበልጣት ሀገር 
አይኖርም፡፡ በርካታ ሀገራትን በምርት መብለጥ የተቻለ 
ሲሆን፣  ብራዚልና ቬትናም ላይ ለመድረስም የሚሰራ 

ይሆናል። ለሚቀጥሉት ጥቂት ዓመታት የተጀመረውን የቡና 
ተክል ጉንደላና ችግኝ ተከላ አጠናክሮ በመቀጠል ከብራዚል 
በስተቀር በቡና ምርት ኢትዮጵያን የሚበልጣት ሀገር 
እንዳይኖር ታቅዶ እየተሠራ ነው።

‹‹ከቬትናም ጋር ያለንን ልዩነት እናውቀዋለን 
በሚቀጥሉት ጥቂት ዓመታት በምንሰራቸው ሥራዎች 
ከዚያ ያላነሰ ምርት ልናመርት እንደምንችል ይጠበቃል፤ 
ዘንድሮ ግን ከብራዚልና ከቬትናም ቀጥሎ ሶስተኛዋ ትልቅ 
ቡና አምራች ሀገር ኢትዮጵያ ናት›› ሲሉም አስታውቀዋል። 
ባለፈው ዓመት አንድ ነጥብ አራት ቢሊዮን ዶላር ከቡና  
የወጪ ንግድ መገኘቱን ጠቅሰው፣ በዚህ ዓመት ከቡና የወጪ 
ንግድ ሁለት ቢሊዮን ዶላር  እንደሚጠበቅ ተናግረዋል፡፡

ይህ እድገት በቡና ብቻ ሳይሆን በሻይም ምልክት 
መታየት መጀመሩን ጠቅላይ ሚኒስትሩ ጠቅሰዋል፤ ‹‹ሻይ 
በደቡብ ምእራብ ኢትዮጵያ በስፋት ተተክሏል፤ በጣም 
አስደናቂም ውጤት እያገኘንበት ነው። ሻይ  ግን በባህሪው 
እንደ ቡና ለቅመን የምንሸጠው አይደለም።  ሻይ ቅጠል 
ከተሰበሰበ በኋላ ፕሮሰስ መደረግ ይኖርበታል›› በማለት 
ያስረዳሉ።  

አሁን ከተተከለው የሻይ ምርት ሶስት እጥፍ ለማግኘት   
የመሬት  እና የችግኝ ዝግጅት እየተደረገ መሆኑንም ገልጸው፤ 
አሁን የተተከለው ሲታሰብ  በጣም በርካታ ፋብሪካዎች 
ማቋቋምና ፕሮሰስ ማድረግ እንደሚገባ አስገንዝበው፣ ይህን 
ማድረግ ካልተቻለ  አርሶ አደሩ  ገበያ ሊያጣ የሚችልበት 
ሁኔታ  እንደሚኖር ያመለክታሉ። 

በመሆኑም ከግል ባለሀብቶች ጋር በመነጋገር  እና 
በአንዳንድ ሀገራት  ጉብኝት በማድረግና  ልምድ የመቅሰም 
ስራ በመስራት  በቅርቡ ከግሉ ሴክተር ጋር ቢያንስ 20 የሻይ 
ቅጠል ማቀነባበሪያ ፋብሪካዎች ለመትከል ከስምምነት ላይ 
መደረሱን ይጠቁማሉ። ‹‹ይሁንና  በአሁኑ ወቅት በስፋት 
እየተከልን ስለሆነ ሃያ ማቀነባበሪያም በቂ ስለማይሆን 
አሁንም በጣም በርካታ ፋብሪካዎች ያስፈልጋሉ›› ሲሉ 
ያስገነዝባሉ። 

በግብርና ዘርፍ የመጡ ውጤቶች የተገኙ ድሎችን 
ለማስጠበቅ እንደሚሰራ ዶክተር ዐቢይ ተናግረው፤ 
ድካማ ጎኖችን በማረምና በማረቅ ልማቱን እያሰፉ መሄድ 
ከተቻለ  እድገቱ ቀጣይነት እንደሚኖረው ያላቸውን እምነት 
ገልጸዋል፡፡ 

በዘርፉ አበረታች ውጤቶች ቢመዘገቡም ሀገሪቱን 
ወደ መካከለኛ ኢኮኖሚ ካላቸው ሀገራት ተርታ ለማሰለፍ 
ከታቀደው የልማት ግብ አኳያ በርካታ የቤት ስራዎች 
ማከናወን ይጠበቃል፡፡ በተለይም በጥራትና በብዛት 
ማምረት፤ ለዚህ ደግሞ ዘርፉን የበለጠ ማዘመንና 
በቴክኖሎጂ እንዲመራ ማድረግ ይጠበቃል፤ የግብዓት 
አቅርቦቱን ለአርሶአደሩና ለአርብቶአደሩ በበቂ ሁኔታ 
ተደራሽ ማድረግና  ክትትልና ድጋፉንም ማጠናከር 
ይገባል፡፡ ይህንን ማድረግ ከተቻለም ዘርፉ ትልቅ እምርታ  
የመጣበትና ወደፊትም የሚመጣበት ስለመሆኑ እየተከናወኑ 
ያሉ ተግባሮችና የተገኙ ውጤቶች ያመለክታሉ፡፡

አስኳላ 
የትምህርት ጥራትን የማስጠበቅ ተግባር

ግርማ መንግሥቴ

በንጉሡ "የሥነ-ጥበብ ሚኒስቴር" በሚል ስያሜ 
ተጀምሮ፤ ወደ "የትምህርትና ሥነ-ጥበብ ሚኒስቴር" 
ተስፋፍቶ፤ በደርግ ሥርአት ወደ "ትምህርት 
ሚኒስቴር" ተቀይሮ እዚህ የደረሰ አንጋፋ መስሪያ 
ቤት ሲሆን፤ የሀገሪቱን ሥርአተ ትምህርት በበላይነት 
እንዲመራ ሥልጣን የተሰጠው ብሔራዊ ተቋም ነው። 
በመሆኑም፣ እሱ እሚለው፣ እሱ የሚያደርገው፣ እሱ 
የሚቀርፀው፣ እሱ የሚያወጣው • • • ሁሉ፣ ከሌሎቹ 
የዘርፉ ባለ ድርሻ አካላት የበለጠ (ተሰሚነቱ) 
የአንበሳውን ድርሻ ይይዛል። በመሆኑም "እሱ 
እንዳለው • • •" እያልን እንቀጥላለን።

በደርግ ሥርዓት (በዚህ ወቅት ተቋሙን 
ኃይለገብርኤል ዳኜ (ዶ/ር) ከ1966-1969፤ ተረፈ 
ወልደፃዲቅ (ዶ/ር) ከ1969- 1970፤ ኮሎኔል ጎሹ 
ወልዴ ከ1971-1975፤ አቶ ቢልልኝ ማንደፍሮ ከ1975-
1979፤ ያየህይራድ ቅጣው (ዶ/ር) ከ1979-1983 
በሚኒስትርነት መርተዋል) ትምህርትን የተመለከቱ 
ተግባራትና ክንውኖች ያሉ ሲሆን፤ እንደ ሀገር 
በበጎ ከሚነሱት፣ ከዩኔስኮ ”International Read-
ing Association literary prize” የተባለ ዓለም 
አቀፍ ሽልማትን በ1972 ዓ.ም ካስገኙትና የስርአቱን 
ስም እያስጠሩ ካሉት የትምህርትና ትምህርት ነክ 
እንቅስቃሴዎች መካከል ቀዳሚው መሰረተ ትምህርት 
ሲሆን፣ በ"መሰረተ ትምህርት ዘመቻ" አማካኝነት 
በርካታ ዜጎች (በተለይም እናቶች) ከማይምነት 
ተላቅቀዋል። ይህ ስኬት እስከ ዛሬም ድረስ እድሜ ለ• 
• • እያስባለና የወቅቱን መሪዎች ስም በማስጠራት 
እያስመሰገነ ይገኛል። 

የትምህርት ጥራት (ተደራሽነት ሌላ ነው)ን 
ለማረጋገጥ በ2004 ዓ.ም የአጠቃላይ ትምህርት 
ኢንስፔክሽን ዳይሬክቶሬትን ያቋቋመው ትምህርት 
ሚኒስቴር ያዘጋጀው ሰነድ (ሀገር አቀፍ የአጠቃላይ 
ትምህርት ኢንስፔክሽን አፈፃፀም መመሪያ) 
በመግቢያው ላይ እንዳሰፈረው፣ ዓለም አቀፍ 
ተሞክሮዎች እንደሚያሳዩት በትምህርት ቤቶች 
የሚካሄድ ተከታታይ ኢንስፔክሽን የተማሪዎችን 
ውጤት ለማሻሻልና የትምህርት ጥራትን ለማረጋገጥ 
ቁልፍ ሚና ይጫወታል፡፡ [• • •] የኢንስፔክሽን 
የግምገማ ውጤት የአጠቃላይ ትምህርት ጥራት 
ማረጋገጫ ፓኬጅ፤ በተለይም የትምህርት ቤት 
ማሻሻያ መርሀ ግብር አተገባበርን በተመለከተ 
መረጃ የሚሰጥ ሲሆን፤ በዚህም ትምህርት ቤቶች 
ቀዳሚ የትኩረት ጉዳዮችን ለመለየት እንዲረዳቸው 
የሚያካሂዱት ግለ-ግምገማ ተገቢውን ሂደት የተከተለ 
መሆኑን ለመፈተሽና የማሻሻያ ሃሳቦችን ለመጠቆም 
የበኩሉን ድርሻ ያበረክታል፡፡

የትምህርት ሚኒስቴር አስፈጻሚ አካላትን 
ለመወሰን በወጣው አዋጅ ቁጥር 691/2003 
በተሰጠው ስልጣንና ኃላፊነት መሠረት ያዘጋጀው 
ይህ ሰነድ ትምህርት ቤቶች ያሉበትን የአፈጻጸም 
ደረጃ ከግብዓት፣ ከሂደትና ውጤት አኳያ 
ለመመዘን የሚያስችል ሀገር አቀፍ የኢንስፔክሽን 
ማሕቀፍ የትምህርት ቤቶች ኢንስፔክሽን መመሪያ 
ማሕቀፍ ማሟያ ሲሆን፣ በውስጡ የኢንስፔክሽን 
ሂደት፣ የአፈጻጸም ስልቶች፣ ከፌዴራል ትምህርት 
ሚኒስቴር እስከ ትምህርት ቤት ድረስ ያሉ አካላት 
ኃላፊነትና የሥራ ድርሻ እንዲሁም፣ የኢንስፔክተሮች 
ሙያዊ ሥነምግባርን በውስጡ አካቶ የያዘ መሆኑ 
ተመልክቷል።

በአፈፃፀም መመሪያው ትርጓሜ መሰረት 
“ኢንስፔክሽን” ማለት - በአጠቃላይ ትምህርት 
ዘርፍ የትምህርት ጥራትን ለማስጠበቅ የሚያስችል 
የተቋማት ግምገማ በማካሄድ ክትትልና ድጋፍ 
የሚያደርግና የተጠያቂነት ሥርዓትን የሚያሰፍን 
የሥራ ዘርፍ፤ "ግብዓት" ማለት - በትምህርት ተቋማት 
ለመማር ማስተማር ሂደት አስፈላጊ የሆኑ የሰው፣ 
የገንዘብና የቁሳቁስ • • • ወዘተ ሀብትን የሚመለከት 
ሲሆን፤ “ሒደት” ማለት ደግሞ - በትምህርት ተቋማት 
ውስጥ የተማሪዎችን ውጤትና ሥነምግባር ለማሻሻል 
የሚከናወን ተግባር ነው። (ገጽ 3)

እንደዚሁ ሰነድ ብያኔ፣ "ውጤት" ማለት 

"በመማር ማስተማር ሂደትና በዕለት ከዕለት 
እንቅስቃሴ መስተጋብር የሚመጣ የተማሪዎች 
የእውቀት፣ ክሂሎት እና አመለካከት አወንታዊ 
ለውጥ" ማለት ሲሆን፤ ”የትምህርት ቤቶች ደረጃ 
ምደባ” ማለት ደግሞ ትምህርት ቤቶችን ከግብአት፣ 
ከሂደትና ከውጤት አኳያ በተቀመጡ ስታንዳርዶችና 

አመልካቾች መሠረት በመለካት ደረጃ የመስጠት 
ተግባር ነው፡፡ 

በመላው ኢትዮጵያ በሚገኙ የትምህርት ተቋማት 
ማለትም በአጸደ ሕጻናት፣ በመጀመሪያ ደረጃ፣ 
በአጠቃላይ ሁለተኛ ደረጃና በመሰናዶ ትምህርት 
ቤቶች፣ በአማራጭ መሰረታዊ የትምህርት ማዕከላት 
የመንግሥት፣ የህዝብ፣ የግልና ሌሎች የትምህርት 
ተቋማት ላይ ተፈጻሚ በሚሆነው በዚሁ ሰነድ 
ተመሳሳይ ገጽ ላይ እንደ ሰፈረው “ስታንደርድ” 
ማለት ደግሞ ሁሉንም ትምህርት ቤቶች በአንድ 
አይነት ይዘት፣ አሰራር ሥርዓትና በተገኘ ውጤት ላይ 
ለመለካት የተቀመጠ መስፈርት ነው፡፡

ይህንን አጠቃላይ ትርጓሜ በግንዛቤ ደረጃ ይዘን 
የአዲስ አበባ ትምህርት ስልጠና ጥራት ቁጥጥር 
ባለስልጣን በዘርፉ ሲያከናውናቸውና እያከናወናቸው 
ያሉ የትምህርት ጥራት ማስጠበቅ ስራዎችን 
እንመልከት።

ባለፈው የትምህርት ዘመን "በ2016 ዓ.ም የእውቅና 
ፍቃድ እድሳት ከተደረገላቸው የትምህርት ተቋማት 
[ዝርዝራቸው ተገልጸዋል] ውስጥ በስታንዳርድ 
ማሟላት/አለማሟላት እና ስርዓተ ትምህርት ትግበራ 
በተሻለ የፈጸሙ/ያልፈፀሙ ለ2017 የትምህርት ዘመን 
የሚቀጥሉና የማይቀጥሉ ተቋማትን ለህብረተሰቡ 
ግልጽ ለማድረግ"፤ እንዲሁም "ለ2017 የትምህርት 
ዘመን የሚቀጥሉና የማይቀጥሉ የትምህርት ተቋማትን 
ለመግለጽ" የአዲስ አበባ ትምህርት ስልጠና ጥራት 
ቁጥጥር ባለስልጣን ጋዜጣዊ መግለጫ (ሰኞ፣ ሰኔ 10 
ቀን 2016 ዓ.ም ከቀኑ 7:00 ጀምሮ) ሰጥቶ ነበር። 

የባለስልጣኑ ዋና ስራ አስኪያጅ አቶ ዳኛው ገብሩ 
በጋዜጣዊ መግለጫው፣ በ2017 ዓ.ም የትምህርት 
ዘመን ተማሪዎችን መዝግበው የሚያስተምሩ 
ትምህርት ቤቶች 1ሺህ 332 የማስተማር ፈቃድ 
የተሰጣቸው ሲሆን 43 ትምህርት ቤቶች በራሳቸው 
ጊዜ መቀጠል ስላልቻሉ ፈቃዳቸው ተሰርዟል፡፡ 150 
ትምህርት ቤቶች ጉዳያቸው በሂደት ላይ ያለ በመሆኑ 
ወደ ፊት የሚገለጽ መሆኑን ሥራ አስኪያጁ የገለጹ 
ሲሆን፤ 41 ትምህርት ቤቶች የትምህርት ፖሊሲውን 
ባለመጠበቅ እና ስታንዳርዱን ባለማሟላታቸው 
ፍቃዳቸው መሰረዙ"ን ማስታወቃቸውና እኛም 
መዘገባችን የሚዘነጋ አይደለም። "ዘንድሮስ?" 
የሚለውን ቀጥለን የምንመለከተው ይሆናል።

ዛሬን ስንሰራ ስራችን ወደ ኋላ ቢያንስ ትናንትን 
ያየ፤ ወደ ፊት ቢያንስ ነገን ያለመ ሊሆን ይገባዋል። 
ማለትም፣ 2017 ዓ•ምን ስናከናውን ወደ ኋላ 2016 
እና ሌሎችንም ማንፀሪያ ማድረጋችን፤ 2018ን 
ታላሚ ማድረጋችን የማይቀር ጉዳይ ነው። በተለይ 
ስትራቴጂክ በሆነ ጉዳይ ላይ የምናወራ ከሆነ ወደ 
ኋላም ሆነ ወደ ፊት ሰፋ አድርጎ ማየት፤ አይቶም 
ማቀድ ግድ ይሆናል።

ባለፈው ወር (መስከረም) መጨረሻ ላይ 
የባለስልጣኑ የልደታና አዲስ ከተማ ቅርንጫፍ 
ጽሕፈት ቤት የ2016 ዓ•ም የስታንዳርድ ኢንስፔክሽን 
ግኝት ሪፖርት እና የ2017 በጀት አመት እቅድ ለባለ 
ድርሻ አካላት በማቅረብ አወያይቶ ነበር።

የቅርንጫፍ ጽሕፈት ቤቱ የትምህርት ጥራት 
ማረጋገጥና ምርምር ዳይሬክቶሬት ቡድን መሪ 
ወይዘሮ እሴተ ገብረፃዲቅ የ2016 ዓ•ም የስታንዳርድ 
ኢንስፔክሽን ግኝት ሪፖርት ያቀረቡ ሲሆን፤ 
በሪፖርቱም በተጠቀሰው አመት በቅርንጫፍ ጽሕፈት 
ቤቱ በየደረጃው ከሚገኙ የትምህርት ተቋማት ለ15 
በመሰረታዊ ትምህርት ተቋም፤ ለ3 ኦ (O) ክፍል፤ 
ለ46 ቅድመ አንደኛ፤ ለ35 የመጀመሪያ ደረጃ፤ 
በድምሩ 99 የትምህርት ተቋማት የኢንስፔክሽን 
አገልግሎት እንዲያገኙ ተደርጓል። የስታንዳርድ 
ኢንስፔክሽን ከተደረገላቸው የትምህርት ተቋማት 
ደረጃውን የማያሟሉ ያሉ ሲሆን፤ ተቋማቱ 
የኢንስፔክሽንን አላማ በአግባቡ በማወቅ እና 
በመተግበር ደረጃቸውን ሊያሻሽሉ የሚገባ መሆኑ 
ተገልጿል። (በዚህ ጉዳይ ላይ፣ በሚቀጥለው ሳምንት 
በዚሁ ገጽ ላይ ከባለስልጣኑ የሚመለከታቸውን የስራ  
ኃላፊዎች ማብራሪያዎችን ይዘን እንቀርባለን።)

የ2017 በጀት አመት እቅድ፣ የሌብነትና ብልሹ 
አሰራር ማክሰሚያ እቅድ፤ እንዲሁም፣ የ2017 ሩብ 

አመት አፈፃፀም ሪፖርት ያቀረቡት የጽሕፈት ቤቱ 
ዋና ስራ አስከኪያጅ አቶ አንዋር አብዲ በእቅዱ 
አፈፃፀም መልካም የሆኑ ተግባራት መከናወናቸውን፤ 
በጋራ በመሆን የጋራ ስራዎችን መስራትና መተጋገዝ 
ተገቢ እንደመሆኑ፤ እንዲሁም ለህግ ተገዥ 
በመሆን የትምህርት ጥራትን ማስጠበቅ እንደሚገባ 
አብራርተዋል። በስታንዳርድ ኢንስፔክሽን ትንተና 
የተሻለ ውጤት ላስመዘገቡ የትምህርት ተቋማትም 
የምስክር ወረቀት ተሰጥቷቸዋል። በሌሎች፣ በባለ 
ስልጣኑ ስር በሚገኙ ተመሳሳይ ጽሕፈት ቤቶችም 
ጉዳዩን የተመለከቱ ስራዎች የተሰሩ ሲሆን፤ እንደ 
አስፈላጊነታቸው ወደ ፊት የምንመጣባቸው ይሆናል።

የአዲስ አበባው መማር-ማስተማር እንቅስቃሴ 
ከላይ ያለውን በመሰለ መልኩ እየተካሄደ ሲሆን፣ 
የሌሎች ክልሎችም የየራሳቸውን አሰራርና አካሄድ 
ባገናዘበ መልኩ እየተከናወነ ነው ተብሎ የሚታሰብ 
ከመሆኑ አኳያ ወደሚቀጥለው እንለፍ።

እርግጥ ነው፣ በ1900 ዓ/ም "ዳግማዊ ምኒልክ 
ትምህርት ቤት" በሚል ስያሜ "ሀ" ብሎ የጀመረው 
የሀገራችን ዘመናዊ ትምህርት ያልወጣና ያልወረደው 
የመከራና የለውጥ ሕይወት የለም። የድሮውን 
ለድሮው ትተን፤ በግፈኛውና እብሪተኛው፣ በኋላም 
በአበሻ ክንድ በተደቆሰው ፋሺዝም  (ከ1928 - 1933 
ዓ.ም) ምክንያት የተቋረጠውን ዘ′ለን፤  ወደ ቅርቡና 
"የስርአተ ትምህርት ክለሳ" (ሴክተር ሪቪው) በሚል 
ከሚታወቀው አወዛጋቢ የስርአተ ትምህርቱ ማሻሻያ 
ብንነሳ እንኳን ሴክተሩ ሁሉም በእጁ ያለውን ሁሉ 
ይዞ የተነሳበት፤ የመጣው ሁሉ "ካልለወጥኩት •••" 
በሚል ወኔ ዘገሩን የነቀነቀበት፤ አፋሽ አጎንባሹ ሳይቀር 
ገብቶ የዳከረበት ሴክተር ሆኖ ነው የምናገኘው። 

ሴክተሩ በሀሰት የትምህርት ማስረጃ መምህር 
የተሆነበት ብቻ ሳይሆን፤ በሀሰት የትምህርት ማስረጃ 
የትምህርት ቢሮ ኃላፊ እስከ መሆን ድረስ ሁሉ 
የተቀለደበት ጉደኛ  ዘርፍ በመሆን እዚህ ድረስ የዘለቀ 
ተቋም ነው።

ይህ በሥርአተ ትምህርቱ ላይ እየተፈራረቀ 
ሲደርስ የኖረው በደል ውጤቱ ወደ ኋላ፣ ወደ ታች 
እየሆነ መጥቶ መጥቶ  ዛሬ ወደሚቀጥለው እርከን 
መሸጋገሪያ በሆነው ፈተና ውጤት አማካኝነት 
እየታየ ይገኛል። ለዚህ ደግሞ (መጻፍም ሆነ ማንበብ 
የማይችሉ የአንደኛ ደረጃ ተማሪዎች ሳይዘነጋ) 
ለብሄራዊ ፈተና ከተቀመጡት መካከል ከሶስት በመቶ 
በታች “አለፉ” ከሚለው አስደንጋጭ ዜና በላይ 
ማረጋገጫ የለውም።

ዛሬ ላይ "የትምህርት ጥራት" ችግር ሰንጎ 
የያዘው የሀገራችን የትምህርት ሂደት ስቃዩ ብዙ 
የነበረ ሲሆን፣ ከእነዚህም ስቃዮች መካከል የየክፍል 
ማስተማሪያ መጻሕፍት (ቴክስትስ)ን  በየአመቱ እስከ 
መቀየር ሁሉ የተደረሰበት ጊዜ መኖሩ ለዘርፉ የከፋ 
ስቃይ አንዱና ተገቢው ማሳያ ነው። ይህ ደግሞ 
አይደለም ትውልድ ሊፈጥር እርስ በርሳቸው ሊግባቡ 
የሚችሉ የአንድ ትውልድ አባላትን እንኳ ማፍራት 
አልተቻለውም፤ አይቻለውምም። "ኢንስፔክሽን" 
እነዚህን ሁሉ ይመልከት ወይም አይመልከት ወደ 
ፊት የምንነጋገርበት ይሆናል።

ባጠቃላይ፣ በቅርቡ ባለስልጣኑ በ2017 ሩብ 
አመት አፈፃፀም ላይ ከባለ ድርሻ አካላት ጋር 
በተወያየበት ወቅት በባለስልጣኑ የእቅድና በጀት 
ዳይሬክቶሬት ዳይሬክተር አቶ ነቢዩ ዳዊት አማካኝነት 
ባቀረበው ሪፖርት ላይ እንደ ገለፃው የአንደኛው ሩብ 
አመት የአበይት ተግባራት አፈፃፀም ከ2016 ተመሳሳይ 
ወቅት ጋር ሲነፃፀር የተሻለ ሲሆን፤ በድንገተኛ 
ኤንስፔክሽን አፈፃፀም፤ እንዲሁም፣ በእውቅና ፈቃድ 
እድሳት ተግባራት፤ በሙያ ብቃት ምዘና ዘርፍ ጥሩ 
አፈፃፀም ተመዝግቧል። 

እንደ ላይኛው ሪፖርት ከሆነ በዚህ በመጀመሪያው 
ሩብ አመት ጥሩ አፈፃፀም ታይቷል ማለት ነው። ይህ 
የተሻለ አፈፃፀም በዚሁ እየተሻሻለ ከቀጠለ ባለፈው 
አመት ሰኔ ወር ላይ በቀረበው ሪፖርት ከመማር-
ማስተማር ተግባራቸው የታገዱ የትምህርት ተቋማት 
ጉዳይ ለአንዴና ለመጨረሻ ጊዜ ተዘግቶ ሁሉም 
የልቀት ማእከል ሆነው የማናይበት ምንም ምክንያት 
የለም።

«ዛሬን ስንሰራ ስራችን ወደ 
ኋላ ቢያንስ ትናንትን ያየ፤ ወደ 
ፊት ቢያንስ ነገን ያለመ ሊሆን 

ይገባዋል። ማለትም፣ 2017 
ዓ.ምን ስናከናውን ወደ ኋላ 

2016 እና ሌሎችንም ማንፀሪያ 
ማድረጋችን፤ 2018ን ታላሚ 

ማድረጋችን የማይቀር ጉዳይ ነው። 
በተለይ ስትራቴጂክ በሆነ ጉዳይ 

ላይ የምናወራ ከሆነ ወደ ኋላም 
ሆነ ወደ ፊት ሰፋ አድርጎ ማየት፤ 

አይቶም ማቀድ ግድ ይሆናል»



ፖለቲካና ወቅታዊ

ወቅታዊ
አዲስ ዘመን   ሰኞ ጥቅምት 25 ቀን 2017 ዓ.ም ገጽ 9

ወደ ገጽ 10 ዞሯል

«ባለፉት ዓመታት  ሕገወጥ ፍልሰትን  ለመቆጣጠር 
መሠረት የሚያስጥሉ  ሥራዎች ተከናውነዋል»

አዲስ ዘመን፡- እንደ ሀገር ሕገወጥ 
ስደትን በተመለከተ  በማህበረሰቡ ዘንድ 
ያለው ግንዛቤ እንዴት ይታያል?

አቶ አብርሃም፡- ስደት ሰፊ ነገር እና  አጠቃለይ 
የሰዎች እንቅስቃሴን  የሚይዝ ሲሆን፤ የሕዝብ ብዛትን 
ከሚወስኑ ውልደትና ሞት በመቀጠል በሶስተኛ ደረጃ 
ላይ የሚቀመጥ ነው። ይህም ሆኖ በዓለም አቀፍ 
ደረጃም ሆነ በሀገራችን ከቃላት አጠቃቀም ጀምሮ   
የሰዎች እንቅስቃሴን በተመለከተ ትክክል ያልሆኑ 
መረዳቶች አሉ።  ምንአልባትም ይህ ሊከሰት የቻለው 
በመገናኛ ብዙኃንና በሌሎች የሚመለከታቸው 
አካላት  በተደጋጋሚ ትኩረት ተሰጥቶ ባለመሰራቱ 
ሊሆን ይችላል። ለምሳሌ በመድረክ ሕገወጥ የሰዎች 
ዝውውር እየተባለ የሚነገረው በሕግ አግባብ 
በዓለም አቀፍ ደረጃም ባሉትም ሆነ በኢትዮጵያ ሕግ  
የሚገለጸው በሰው የመነገድ  ወይም ሰውን በሕገ ወጥ 
መንገድ ድንበር የማሻገር ወንጀሎች  በመባል ነው።  

በሰው መነገድ የሚባለው  በእንግሊዝኛው 
አጠራር  «ሂውማን ትራፊኪንግ» የሚባለው  ሲሆን፤  
ሰውን በሕገወጥ መንገድ ድንበር ማሻገር ደግሞ 
«ማይግራንት ስማግሊንግ» የሚባለው ነው።  ይሄ 
በአጠቃለይ መደበኛ ያልሆነ ፍልሰት ይባላል። ሕገወጥ 
ፍልሰት የሚባለው በዓለም አቀፍ ደረጃም ቢሆን 
ቃሉ ተቀይሮ «ኢ ሬጉላር ማይግሬሽን» ተብሏል።  
ይህ የተባለበት ዋነኛው ምክንያት  መደበኛ ያልሆነ 
ፍልሰትን የሚከተሉ አብዛኛዎቹ ሰዎች ተጎጂዎች 
በመሆናቸው ነው።  ነገር ግን ይሄ ሕገ ወጥ ፍልሰት 
ከተባለ በየደረሱበት ሀገር ወይም  በመተላለፊያ 
ሀገራት  እንደ ወንጀለኛ ተቆጥረው በወንጀል ተጠያቂ 
መሆንን እንዲሁም  መገለልን ያመጣል በሚል  ነው።  

መደበኛ ያልሆነ ማለት ከመነሻ ሀገራት  ጀምሮ 
በመተላለፊያና በመዳረሻ ሀገራት ያሉትን ሕጋዊ 
መንገዶች በመጠቀም ያልሄዱ ማለት ነው።  
በአንጻሩ መደበኛ  ፍልሰት የሚባለው በመነሻ 
ሀገር የተቀመጡ  ሕጎችን ደንቦችና  መስፈርቶችን 
አሟልተው የሚንቀሳቀሱና በመተላለፊያ ሀገራትና 
በመዳረሻ ሀገራትም የሚጠበቅባቸውን አሟልተው 
የሚንቀሳቀሱ የሚዘዋወሩ ማለት ነው።  

በሌላው ደግሞ  አስገዳጅ ፍልሰት «ፎርስድ 
ማይግሬንሽ» የሚባለው ነው።  ይህ ሰዎች ከሚኖሩበት 
ቀዬ በተለያዩ ምክንያቶች ማለትም እንደ ጎርፍ መሬት 
መንሸራተት፣ ድርቅ ባሉ  ተፈጥሯዊ አደጋዎች ወይም  
ጦርነትና የእርስ በእርስ ግጭትን ተከትሎ በሚፈጠር 
የሰላም እጦት  ካሉበት  አካባቢ  የሚንቀሳቀሱ ማለት 
ነው።  ይህም ስደት  «ሪፊውጂ»  የሚባለው ነው። 

 ፍልሰት አጠቃላይ ሰፊውን ማሕቀፍ የሚይዝ 
ሲሆን፤ የግዳጅ ስደት በዚህ ውስጥ አንድ ክፍል 
ነው።  ይህ እንደተጠበቀ ሆኖ በሀገራቸው የመከሰስ፣ 
የመገደል እጣ ፈንታ የሚጠብቃቸው ወይም የሰላም 
እጦቱ ባልተቀረፈበት ሁኔታ መመለስ ሳይችሉ ሲቀሩ 
ባሉበት ሀገር ጥገኝነት ጠያቂዎች ይባላሉ። 

በተመሳሳይ  በሀገር ውስጥ በተፈጥሯዊም በሆነ 
ሰው ሰራሽ ችግሮች ተፈናቃዮችም በዚሁ ማሕቀፍ 
ውስጥ የሚካተቱ ይሆናል።  በዚህም መሰረት  
መደበኛ ያልሆነ  ፍልስት፤ መደበኛ ፍልሰት እና 
የግዳጅ ፍልሰት የሚታይባቸው የሕግ ማሕቀፎች 

የተለያዩና ራሳቸውን የቻሉ ናቸው። 
አዲስ ዘመን፡-  በኢትዮጵያ ያለው  

መደበኛ ያልሆነ ፍልሰት እንዴት ይታያል ?  
አቶ አብርሃም፡- ምንም እንኳን ከገጠር ወደ 

ከተማ የሚደረግ  ፍልሰት ፣ መደበኛ ባልሆነ ፍልሰት 
ውስጥ የሚካተት ቢሆንም፤  ወንጀሎች  ተብለው 
የተጠቀሱት  ግን  በሰው የመነገድ  ወይንም ሰውን 
በሕገ ወጥ መንገድ ድንበር የማሻገር እና ለሥራ 
ሰዎችን በሕገወጥ መንገድ ወደ ውጪ መላክን 
ያካትታል።  ለሥራ ሰዎችን በሕገወጥ መንገድ 
ወደ ውጪ መላክ በግለሰብም ደረጃ ሆነ  ድርጅት 
አቋቁሞ ወዳልተፈቀደለት ሀገር መላክ፤  ፈቃድ 
ሳይኖር መላክንም ያካትታል።  ይህንን መነሻ አድርገን 
ወደ ኢትዮጵያ ነባራዊ ሁኔታ ስንመለስ  ኢትዮጵያ  
የስደተኞች መነሻ፤  መተላለፊያና መዳረሻ ሀገር 
ናት።   መዳረሻ በሚለው ከተለያዩ እንደ ሱዳን፤ 
ሱማሊያ፤ ኤርትራ ካሉ  ከሃያ ስድስት በላይ ሀገራት 
የመጡ ከአንድ ሚሊዮን በላይ  ስደተኞችን ተቀብላ 
እያስተናገደች በመሆኑ ነው።  

 የመዳረሻነት ታሪክ ሲነሳ ኢትዮጵያ ከሰባተኛው 
ክፍለ ዘመን ጀምሮ  የነበረ የእንግዳ ተቀባይነት 
ታሪክ አላት። ለዚህ ነብዩ መሀመድ አዝዘዋቸው 
ወደ ኢትዮጵያ ሂዱ  ባሏቸው መሰረት  እዚህ  
መጥተው የነበሩት እንግዶች የነበራቸው ቆይታ 
በታሪክ የሚታወስ ነው።  እንደ መተላለፊያ  ደግሞ 
ሀገሪቱ የምትገኝበት  ቦታ የፍልሰት መተላለፊያ 
ለመሆን ያስገደዳት ሲሆን፤  በዚህም ረገድ  በተለይ   
ኤርትራውያን እና  ሶማሊያውያን ይጠቀሳሉ።  

በአሁኑ ወቅት ግን ዋናው ጉዳይ ሀገሪቷ በሁለት 
መልኩ የስደተኛ መነሻ የመሆኗ ነው።  የመጀመሪያው 
መደበኛ ፍልሰት  ሲሆን፤  ይህም በተለይ ከቅርብ 
ዓመታት ወዲህ ኢትዮጵያ ዜጎቿ ወደ ውጪ 
ሀገራት በሚሄዱበት ጊዜ  ካሉበት  ቦታ ከመነሻቸው  
ጀምሮ ስልጠና ወስደው፤ በሕጋዊ ድርጅቶች 
ተመልምለው  ሥራና ክህሎት ሚኒስትርም አውቆት 
የሚካሄደው ነው። እነዚህ ስደተኞች በዚህ ሁኔታ 
ሀገራቸውን ለቀው ወደ መዳረሻ ሀገራት ቢሄዱበትም 
ጊዜ  ኢትዮጵያ  የሁለትዮሽ የሥራ ስምምነት 
ወደፈረመችባቸው ሀገራት ነው። በዚህ አይነት  
በ2015 ዓ.ም ከአንድ መቶ ስድስት ሺህ በላይ ዜጎች፤  
በተመሳሳይ  2016 ዓ.ም ከሶስት መቶ አርባ አምስት 
ሺህ በላይ  ዜጎች ደህንነታቸው፤ መብታቸውና 
ክብራቸው ብሎም ጥቅማቸው ወደሚጠበቅበት 
ሀገራት  ለመጓዝ በቅተዋል። ይህ ማለት እነዚህ 
ዜጎች  የት ሀገር እንዳሉ የት ቤት እንዳሉ የተፈጸመው 
ውል ዝርዝር  ሁሉ ይታወቃል ማለት ነው። እነዚህን 
ሰዎች  በተመለከተ የኢትዮጵያ መንግሥት ብቻ 
ሳይሆን የሚሄዱበት ሀገር መንግሥትም በተመሳሰይ 
ሁሉንም መረጃ ይይዛል። በዚህ መሰረት ውጭ ጉዳይ 
ሚኒስቴር በየሀገራቱ ባሉ  ኤምባሲዎችና ቆንስላዎች 
አማካይነት የዜጎቹን መብት  በተመለከተ ክትትል 
ያደርጋል። 

ሁለተኛው እንደ ሀገር በርካታ መስዋእትነት 
እያስከፈለ ያለው መደበኛ ያልሆነ ፍልሰት ነው። 
በዚህ መንገድ የሚንቀሳቀሱ ሁሉም ሊባል 
በሚያስችል ደረጃ  የኢኮኖሚ ችግር ያለባቸው 

የተሻለ ኑሮን የሚያስቡ ናቸው።  እነዚህም እንደ 
ሀገር በዋናነት በሶስት  መስመሮች (ድንበሮች) 
ማለትም በምሥራቅ፤ በደቡብና  በሰሜን ምዕራብ 
የሚወጡ ናቸው። እነዚህ ፍልሰተኞች  ካሉበት ቀዬ 
ተነስተው ወደ ወረዳዎች ሲወጡ ከዛም በየደረጃው 
ወደ ዞንና ክልል ከተሞች አልፎም አዲስ አበባ ወይም 
በሚወጡበት ቦታ እስኪደርሱ  የሚንቀሳቀሱበት 
መስመር በሙሉ ሕጋዊ ያልሆነ ነው።  በዚህ ሂደትም 
ተሳታፊ የሚሆኑ በርካታ  መልማዮች፤ ደላሎች፤ 
አዘዋዋሪዎች ድንበር አሻጋሪዎች፤  ተቀባዮች ከዛ 
ደግሞ በዝባዦች እጅ ለመውደቅ ይገደዳሉ።  
በዚህም በየዓመቱ በግልጽ የተቀመጠ ዳታ ባይኖርም 
በየወቅቱ የሚወጡ መረጃዎች እንደሚያመለክቱት 
በመቶ ሺዎች የሚቆጠሩ ዜጎች በኢ መደበኛ መንገድ 
ከሀገር ይወጣሉ።  

የደቡብ በር ተጓዦች ከመካከለኛው ኢትዮጵያ  
ክልል ከሲዳማ ከኦሮሚያ  በደላሎች አማካይነት 
ደቡብ አፍሪካን መዳረሻቸው  አድርገው በኬንያ 
ማላዊ ታንዛንያ  አቋርጠው የሚጓዙ ናቸው። 
በምሥራቅ  ጅቡቲን አቋርጠው  ባህር ተሻግረው 
የመንን አልፈው ሳውዲ አረብያና ሌሎች ሀገራትን 
መዳረሻቸው አድርገው የሚሄዱ ናቸው።  በመተማ 
አሁን በጦርነቱ ምክንያት ቢቋረጥም  ሱዳንን  እና 
ሊቢያን አቋርጠው ሜዲትራንያንን ተሻግረው 
አውሮፓን መዳረሻቸው አድርገው የሚጓዙ 
ናቸው።  ሶስቱ በሮች አብዛኛው ሕገወጥ ስደት 
የሚፈጸምባቸውና ሕገወጥ አንቀሳቃሾችም በስፋት 
የሚጠቀሙባቸው በመሆኑ እንጂ ሌሎች ያልተለዩ  
መውጫ መንገዶችም አሉ።  እነዚህ  ስደተኞች 

ከቀዬአቻው  ጀምሮ በሚንቀሳቀሱባቸው ቦታዎች 
በሙሉ ለመብት ጥሰት  ብሎም ለተለያዩ ችግሮችና 
እና ለሞት ይዳረጋሉ።   

በመንግሥት በኩል ይህን አስከፊ ችግር 
ለመቅረፍ እንደ አቅጣጫ የተቀመጠው በአንድ 
በኩል መደበኛ የፍልሰት መንገዶችን ማስፋፋት 
ከሙስና ማጽዳት፤  ተደራሽ ማድረግ፤  ኤጀንሲዎችን  
ማጠናከር  ሲሆን፤ በሌላ በኩል በሕገወጥ መንገድ 
የሚንቀሳቀሱትን ለመግታት መሥራት ነው።   
ምክንያቱም ፍልሰት የማይቆም በመሆኑ አማራጭ 
መሆን ያለበት  በመደበኛነት እንዲጓዙ በማድረግ   
የፈለጉት ሀገር ሄደው በመሥራት  ለራሳቸው 
ለቤተሰባቸውና በውጪ ምንዛሪ  ለሀገር የሚገኘውን 
ጥቅም ለማረጋገጥ ነው። 

አዲስ ዘመን፡- ኢትዮጵያ  ኢ-መደበኛ 
ፍልሰትን ለመከላከል ምን ምን 
ሥራዎችን  እያከናወነች ትገኛለች?

አቶ አብርሃም፡- ኢመደበኛ ፍልሰትን 
ለመከላከል በቅድሚያ አጠቃላይ አደረጃጀት፣ ሕግ  
እና አሰራር ያስፈልጋል። በዚህ ረገድ በተለይም 
በሊቢያ ዜጎች በአሰቃቂ ሁኔታ ከታረዱ በኋላ 
መንግሥት ከፍተኛ ትኩረት በመስጠት ወንጀለኞችን 
ለመከላከል የሚያስችሉ የተለያዩ አዋጆችን  
አውጥቷል።   በተጨማሪ የውጪ ሀገር ስምሪትን 
ለመምራትም ራሱን የቻለ አዋጅ ፀድቋል።  ረቂቅ 
የፍልሰት ፖሊሲም  የተዘጋጀ ሲሆን፤ አደረጃጀትን 
በተመለከተም  በቀድሞው ምክትል ጠቅላይ 
ሚኒስትርና የውጭ ጉዳይ ሚኒስቴር የሚመራ  

  -አቶ አብርሃም አያሌው
   ብሔራዊ የፍልሰት ትብብር ጥምረት ጽህፈት ቤት ኃላፊ

ራስወርቅ ሙሉጌታ

    ብዙ የተባለለት እና የተነገረለት፤ ብዙዎችን ለከፋ ስቃይ የሚዳርገው  ሕገወጥ ፍልሰት 
ዛሬም ድረስ  ብዙዎችን ለመከራ እያጋለጠ ይገኛል። ዛሬም ኢትዮጵያ ስሟ ከሕገወጥ 
ስደት ጋር ተያይዞ እየተነሳ ይገኛል። ለመሆኑ በመንግሥት በኩል ይህን  ዜጎችን ለመከራ 
የሚዳርግና የሀገርን ገጽታ የሚያጠለሽ ተግባር ለማስቆም ምን እየተሠራ ይገኛል? ስንል 
በፍትህ ሚኒስቴር ብሔራዊ የፍልሰት ትብብር ጥምረት ጽህፈት ቤት ኃላፊ ከሆኑት  ከአቶ 
አብርሃም አያሌው ጋር ቆይታ አድርገን የሚከተለውን አዘጋጅተናል።



ፖለቲካና ወቅታዊ

ወቅታዊ 

ከገጽ 9  የዞረ

«ባለፉት ዓመታት  ሕገወጥ...

ክልሎችንም ያሳተፈ ምክር ቤት  በሀገር አቀፍ 
ደረጃ ተቋቁሟል።  ሀገሪቷ ፌዴራል አደረጃጀት 
የምትከተል እንደመሆኗ  ፍትህ ሚኒስቴር የሚመራው 
የሚመለከታቸው ተቋማትን የሚያካትት ብሔራዊ 
የፍልሰት ትብብር ጥምረት  የሚል በአዋጅም 
ተቋቁሟል። 

 በክልሎችም በተመሳሰይ  ክልላዊ የትብብር 
ጥምረቶች በመቋቋም ላይ ይገኛሉ።  ይህ ሊደረግ 
የቻለው መደበኛ የሆነውን ፍልሰት  ማጠናከርና 
ኢ-መደበኛ የሆነውን የመቆጣጠር ሥራ  በአንድ 
ተቋም ብቻ ውጤታማ መሆን ስለማይችል ነው።  
በዚህም ሁሉም የሚመለከታቸው ተቋማት በጋራ 
እንዲያቅዱ በጋራ እንዲሰሩና በጋራ እርምጃ 
እንዲወስዱ የሚያስችል እድል ተፈጥሯል። ለምሳሌ 
መደበኛ  ፍልሰትን ውጤታማ ለማድረግ  ሥራና 
ክህሎት ሚኒስቴር  አምስት መቶ ሺህ ዜጎችን 
እልካለሁ ብሎ ቢያቅድ  ኢምግሬሽን ይህንን 
አውቆ የፓስፖርት ዝግጅት ካላደረገ፤  የኢትዮጵያ 
አየር መንገድም በተመሳሳይ ዝግጅት ካላደረገ፤ 
የውጭ ጉዳይ ሚኒስቴርም አውቆ በየሀገራቱ 
ያሉ ኤምባሲዎችም በዚሁ ልክ የዜጎችን መብት 
ለማስከበርና ጥቅማቸውን ለማስጠበቅ   ዝግጅት 
ካላደረጉ ውጤታማ መሆን አይቻልም።  

በተመሳሳይ መደበኛ ያልሆነውን ፍልሰትንና 
እሱን ተከትለው የሚከሰቱ  ወንጀሎችን ለመከላከል 
ድንበር አካባቢ ያሉ የፌዴራልም ሆነ የክልል 
ፖሊሶች   የሚሰሩት ሥራ አለ።  በዚህ ጊዜ 
ተጠርጣሪዎችን በቁጥጥር ስር ሲያውሉ  ወንጀለኞች 
ተብለው የተለዩትን ወደ ሕግ ለማቅረብ ተጎጂዎችን 
ደግሞ ወደጊዜያዊ ማቆያ ከዛም ወደየቤተሰቦቻቸው 
ለመመለስ  የሚደረገው ጥረት  የተለያዩ ባለድርሻ 
አካላትን ትብብርና ቅንጅት የሚፈልግ  በመሆኑ ነው። 

በአሁኑ ወቅትም በስድስት ተቋማት የሚመራ 
ስድስት የሥራ ቡድኖች አሉ፤ የሚያስተባብረውም 
ብሔራዊ የፍልሰት ትብብር ጥምረት ጽህፈት ቤት 
ነው። ከእነዚህም አንደኛው  ወንጀል መከላከልና 
ሕግ ማስከበር  ነው። ይህ በጠቅላይ አቃቤ ሕግ 
የሚመራ ሲሆን፤ ደህንነት፣ ኢምግሬሽን  እና ሌሎች 
የሚመለከታቸው  አካላትን ያካተተ ነው። ሌላው   
የውጪ ሀገራት የሥራ ስምሪት በሥራና ክህሎት 
ይመራል።  ሴቶችና ማህበራዊ ጉዳይ የሚመራው  
ደግሞ  የተጎጂዎች እና የተመላሾች መብት ጥበቃን  
እና ወደነበሩበት መመለስን ያካትታል። በትምህርት 
ሚኒስቴር የሚመራው ደግሞ የምርምር ሥራዎችን 
የተመለከተ ሥራ ያከናውናል። የኢትዮጵያ ስታስቲክስ 
አገልግሎት የሚመራው  ዳታን  የተመለከቱ ጉዳዮችን 
ይሆናል።  ዳያስፖራን  ጉዳይ በተመለከተ የዳያስፖራ 
አገልግሎት የሚመራውም አለ።   

አዲስ ዘመን፡-  እነዚህ  ከላይ የተዘረ 
ዘሩት አካላት በሚሰሯቸው ሥራዎች 
የሚጠ በቀውን ውጤት አስመዝግበዋል 
ማለት ይቻላል?  

አቶ አብርሃም ፡-  እንደ አጠቃላይ አበረታች 
ውጤት  ተመዝግቧል ለማለት የሚያስደፍሩ 
ሥራዎች ተከናውነዋል። ለምሳሌ ባለፈው ዓመት 
በሕጋዊ መንገድ የተላኩት ሶስት መቶ አርባ አምስት 
ሺህ ዜጎች  አደረጃጀት ተፈጥሮ ሕጎች ወጥተው 
በተቋማት ቅንጅት  በመሰራቱ  የተገኘ ውጤት ነው። 
እነዚህን ዜጎች በሕጋዊ መንገድ መላክ ባይቻል ኖሮ  
ኢ-መደበኛውን መንገድ በመጠቀም ለተለያዩ ችግሮች 
መጋለጣቸው የማይቀር ነበር።  ከዚሁ ጋር በተያያዘ 
የውጭ ምንዛሪ ገቢም «ረሚታንስ» በከፍተኛ ሁኔታ 
እንዲጨምር አድርጓል።  በዚህም ዘንድሮ  ብቻ  
ከአራት ቢሊዮን  ዶላር በላይ ገቢ ማግኘት ተችሏል። 

በሌላ በኩል ወንጀል በመከላከልም ረገድ  በጣም 
አበረታችና  ውጤታማ  ሥራዎች ተከናውነዋል። 
እዚህ ላይ ግንዛቤ ሊያዝ የሚገባው  በኢ-መደበኛ 
የሰዎች ዝውውር ውስጥ የሚሳተፉ አካላት 
የሚሰሯቸው ወንጀሎች  እጅግ የተወሳሰቡና ረዥም 
ሰንሰለት ያላቸው ናቸው። በኢትዮጵያ ውስጥ  በርቀት 

ከምትገኝ አንዲት የገጠር ቀበሌ ወይም መንደር እስከ 
ደቡብ አፍሪካ እና ሌሎችም መዳረሻዎች  የተዘረጋ 
ነው።  መስኩ እንደ ኢትዮጵያ ብቻ ሳይሆን በዓለም 
ላይ ከጦር መሳሪያና ከአደንዛዥ እጽ ቀጥሎ ከፍተኛ  
የገንዘብ ዝውውር ያለበትም ነው።  አጠቃላይ በሰዎች 
መነገድ  በዓመት ከአንድ መቶ ሃምሳ ቢሊዮን ዶላር  
በላይ  የሚንቀሳቀስበትም ነው።  ይህን ጠንካራ እና 
ብዙ ቦታዎችን  የሚያካትት  ሰንሰለት ለመበጣጠስ 
የተጠናከረና የተቀናጀ ኃይልም ሥራም የሚያስፈልግ 
ይሆናል።  ይህንንም መሰረት በማድረግ በኢትዮጵያ 
ባለፉት ዓመታት  በተሠሩ ሥራዎች በተወሰነ ደረጃ 
ለውጥ ማስመዝገብ ተችሏል። 

በዚህ ረገድ ከተሠሩ ሥራዎች መካከል 
የኢትዮጵያ ፌዴራል ፖሊስ ይህንን ወንጀል 
ለመከላከል ብቻ ራሱን የቻለ ባለሙያዎችን ያካተተ 
ክፍል  አቋቁሟል።  አቃቤ ሕግም  ይህንን  ወንጀል 
ለመመርመር ለመከታተልና  ወንጀለኞችን በሕግ 
ፊት ተጠያቂ ለማድረግ ራሱን የቻለ አደረጃጀት 
አቋቁሟል።  በፌዴራል የመጀመሪያ ደረጃ ፍርድ 
ቤትም  ለዚህ አገልግሎት  የሚውል ራሱን የቻለ 
ችሎት  ተቋቁሟል። በዚህም እስከ ናይሮቢና ታንዛንያ 
ድረስ መስመራቸውን የዘረጉ ከደቡብ የሀገሪቱ ክፍል 
በሰዎች የሚነግዱ፤ ሰዎችን የሚበዘብዙና ኩላሊት 
እያወጡ የሚሸጡ  ትልልቅ ወንጀለኞች ባለፈው 
ዓመት  በቁጥጥር ስር ውለው  ቅጣት ተላልፎባቸዋል።  
ይህም ሆኖ  ወንጀለኞቹ በተለያዩ ሀገራት የሚገኙ 
በመሆኑ ከሌሎች ሀገራት ጋር  በጥምረት መሥራትም 
የግድ  የሚል ይሆናል። 

በዚህም ረገድ ባለፈው ዓመት ከጅቡቲ ጋር  የጋራ 
የወንጀል ምርመራ ቡድን ለማቋቋም  የመግባቢያ ሰነድ 
ለመፈራረም ተችሏል።  በዚህም በኢትዮጵያ በኩል 
ከየክልሉ ጀምሮ ያሉ ወንጀለኞችን ድሬዳዋና ጋላፊ 
ድረስ የመለየት ሥራ የሚሠራ ይሆናል።  በጅቡቲ 
በኩልም  ያሉትን  በመለየት የጋራ የምርመራ ቡድን 
ተቋቁሞ የመረጃና የማስረጃ ልውውጥ ይደረጋል፤ 
በጋራ  ተልእኮ የመፈጸም ሥራም የሚከናወን 
ይሆናል።  ከኬንያ ጋርም ሁለት ጊዜ ንግግሮች 
ተደርገዋል። ከኬንያ የሕግ አስከባሪ አካላት ጋር አዲስ 

አበባ ድረስ መጥተው  ውይይት ተጀምሯል። 
ከዚሁ ጋር በተያያዘ እ.አ.አ በ2022  ሃያ ዘጠኝ 

ኢትዮጵያውያን  በማላዊ  ጫካ ውስጥ ታርደው 
ተገኝተው ነበር። እነሱን በተመለከተ የሀገሪቱ 
መንግሥት  ወንጀል የፈጸሙትን ግለሰቦች ለሕግ 
ለማቅረብ እየሠራ ይገኛል።  ነገር ግን አሁንም ድረስ  
በርካታ ዜጎች በእስር ቤት ውስጥ የሚገኙ አሉ፡፡ 
ለእዚህም  ከማላዊ ጋር  የሁለትዮሽ ንግግር ለማድረግ 
የተጀመሩ ሥራዎች አሉ። ይህ አጋጣሚ በማላዊ ብቻ 
ሳይሆን በሌሎችም ሀገራት እየተከሰተ ያለ በመሆኑ 
ዜጎች ባሉባቸው የመተላለፊያና የመዳረሻ  ሀገራት 
ጋር የሚደረገው  ውይይት የሚቀጥል ይሆናል።  
በቅርቡም ከጅቡቲ ጀምሮ እስከ ሳውዲ አረቢያ ያሉ 
ሀገራትን የሚያካትት  በሚኒስትሮች ደረጃ የሚደረግ  
ውይይት ይኖራል። 

ዜጎች ከሀገራቸው ወጥተው የሚሄዱት ሌላ 
ሀገር ለመውረር ወይም ስጋት ለመሆን አይደለም።  
አሁን ላሉበት ነገርም የሚዳረጉት በሕገወጥ 
የሰዎች አዘዋዋሪዎች ነው።  ይህንን በተመለከተ 
ደግሞ በዓለም አቀፍ ደረጃ ሀገራት የፈረሙት 
ስምምነት አለ።  ስምምነቱ ሀገራት ወደነሱ የገቡ 
ፍልሰተኞችን እንደ ወንጀለኛ ሳይሆን እንደ ተጎጂ  
አይተው  ጥበቃ እንዲያደርጉላቸው ነው።  እዛ 
ባሉበት ወቅትም  በእስር ቤት ሳይሆን በተለየ ማቆያ 
አቆይተው ከሀገራቸው መንግሥት ጋር በመነጋገር 
እንዲመልሷቸው  የሚል ነው።  ይህ እውን እንዲሆን 
እየተሠራ ይገኛል።  በተጨማሪ እንደ ፍትህ ሚኒስቴር 
ወንጀለኞችን አሳልፎ የመስጠት  በሕግ ጉዳዮች 
በትብብር ለመስራት  ከኬንያና ከደቡብ አፍሪካ ጋር 
ስምምነት ተጀምሯል። እንደ ሳውዲ ካሉ  ከተለያዩ 
ሀገራት በአስቸጋሪ ሁኔታ ውስጥ ያሉ ዜጎችን  ወደ 
ሀገር ውስጥ  ለመመለስ የተከናወኑ ተግባራትም 
ውጤታማ  ነበሩ።  

አዲስ ዘመን፡-  ችግሩን ለመፍታት  
ከሌሎች አካላት ጋር በትብብር የመሥራት 
እንቅስቃሴ ምን ይመስላል ?

አቶ አብርሃም፡- በትብብር ከመሥራት አኳያ 
በቅድሚያ መታወቅ ያለበት  ወንጀለኞቹ ከኢትዮጵያ 

የተለያዩ አካባቢዎች እስከ ደቡብ አፍሪካ፤ ሳውዲ 
አረቢያ፤ ጣሊያንና  ሌሎች ሀገራትም የተዘረጋ ጠንካራ 
መስመር  ያላቸው ናቸው።  ይህም በመሆኑ  ከእነሱ 
በተሻለ የተጠናከረ አቅምና ቅንጅት መፍጠር ካልተቻለ 
ዜጎች መደበኛ ላልሆነ ፍልሰት መጋለጣቸው አይቀርም።  
በመሆኑም ተቋማት በር ዘግተው ከመሥራት ወጥተው 
ቅንጅት መፍጠር የሚጠበቅባቸው ይሆናል። ሕግ 
አስከባሪ አካላት  የድንበር ቁጥጥር ላይ፤   ድህነት ቅነሳና 
ሰላም  ማስጠበቅ ላይ መሥራት የሚጠበቅ ነው። 

ይህ እንደተጠበቀ ሆኖ ሕዝቡ በቂ  እውቀትና 
መረጃ እንዲኖረው የግንዛቤ ፈጠራ ትኩረት የሚፈልግ 
ሥራ ነው።  ይህንንም መሰረት በማድረግ በየዓመቱ 
እንደ ሬዲዮ ቴሌቪዥንና ጋዜጣ ያሉ መደበኛ የሕዝብ 
መገናኛ መንገዶችን እና ሌሎችንም  በመጠቀም 
በርካታ ሥራዎች እየተከናወኑ ይገኛል። ለምሳሌ 
ባለፈው ዓመት አቶ ደመቀ መኮንን   ምክትል ጠቅላይ 
ሚኒስትርና የውጭ ጉዳይ ሚኒስትር በነበሩበት ወቅት  
የሀገራዊ ምክር ቤቱ ሰብሳቢ ስለነበሩ በተለያዩ ቦታዎች 
በመዘዋወር የሕዝብ ንቅናቄ ሥራዎች እንዲከናወኑ 
አድርገዋል።   

በአሁኑ ወቅት ለጉዳዩ ከፍተኛ ትኩረት 
በመሰጠቱም ሕጎች እየወጡ ይገኛል። ለመጀመሪያ 
ጊዜም እንደ ሀገር የስደት  ፖሊሲ  ረቂቅ ተዘጋጅቷል።   
በሀገሪቱ እስካሁን ድረስ ሽብርን ሌብነትን ሙስናን እና  
ሌሎችንም ለመከላከል የሚያስችል  ሀገራዊ   የወንጀል 
መከላከል ስትራቴጂ  አለ።  ነገር ግን እነዚህ ወንጀሎች 
በሀገር ላይ እያመጡ ያሉት ጉዳት ከፍተኛ በመሆኑ 
በሰው የመነገድና ሰውን በሕገወጥ መንገድ ድንበር 
የማሻገር ወንጀሎችን ለመከላከልና ለመቆጣጠር ራሱን 
የቻለ  ረቂቅ ስትራቴጂ  ተዘጋጅቶ አምና ተጠኗቋል። 
ይህን  እንዴት እንከላከል?  እንዴት ግንዛቤ እንፍጠር?  
እንዴትስ ጣልቃ መግባት ይቻላል? የሚለውን ሁሉ  
ያካተተ ነው። ከዚህም ባለፈ በየወቅቱ ለሕግ አስከባሪ 
አካላት የግንዛቤ ማስጨበጫ ስልጠና ይሰጣል። 
ስልጠናውም  ምርመራ እንዴት ይደረጋል? ተጎጂዎችን 
ከተጠርጣሪዎች እንዴት መለየት ይቻላል? በሚሉትና 
ሌሎች ቴክኒካል ጉዳዮች ላይ  ሕጉንም  የሚጨምር 
ነው።   

ከዚህ ጋር በተያያዘ ሌላው ትልቁ አጀንዳ የሀገር 
ውስጥ የሥራ እድሎችን ማስፋፋት ነው። የሀገር ውስጥ 
የሥራ እድል እየተስፋፋ ሲመጣ ከሀገር ለሥራ ብለው 
የሚሰደዱ ዜጎችን ቁጥር መቀነስ ይቻላል።  በተጨማሪ 
ከስደት ተመላሾችን በሀገር ውስጥ በሚፈጠረው 
የሥራ እድል ቦታ በመስጠት  ተመልሰው እንዳይሄዱ  
ማድረግ ያስችላል።   እነዚህ ሥራዎች በተለያዩ 
ማሕቀፎች በስፋት እየተከናወነ  ይገኛል። በ2014 ዓ.ም 
አዋጅ ቁጥር 1263 ሲወጣ  ሥራና ክህሎት ሚኒስቴር  
የተፈጠረበት ዋናው ምክንያት ይኸው ነው። ነገር ግን  
እየደረሰ ካለው ችግር አኳያ አሁንም ብዙ የሚቀሩ 
ነገሮች አሉ።

አዲስ ዘመን፡- ወንጀለኞቸ ሲያዙ 
የሚወሰድ የቅጣት እርምጃ ምን ያህል 
ውጤታማ ሆኗል ማለት ይቻላል ?

አቶ አብርሃም ፡-   አዋጅ ቁጥር 1178 / 2012 
ዓ.ም   በዚህ ወንጀል የተገኘን እስከ ሞት የሚያደርስ 
ቅጣት ሊተላለፍበት እንደሚችል አስቀምጧል። ነገር 
ግን ዋናዎቹ ወንጀል አድራጊዎች ሲታሰሩና ሲቀጡ 
አይታይም። በታሪክ ለመጀመሪያ ጊዜ ኪዳኔ  የሚባል 
ከሊቢያ ጀምሮ የራሱ እስር ቤት የነበረው፤ የራሱ ታጣቂ 
ቡድን የነበረው  ከኢትዮጵያ ገጠራማ አካባቢዎች 
የሚሄዱን በሊቢያ በረሃ እየዘረፈ አካል እያጎደለ ገንዘብ 
የሚሰበስብ ነበር።  እሱና ግብረ አበሮቹ  ኤርትራውያን  
ጭምር  ተይዘው እሱም  በሀገራችን ፍርድ ቤቶች 
ተፈርዶበት ተላልፎ ተሰጥቶቷል። አምናም ናይሮቢ 
ሆነው መስመር ዘርግተው የሚሰሩ ከአስር በላይ 
ግለሰቦች ፍርድ ቤት እንዲቀርቡ ተደርጓል።   ይህም 
ሆኖ ከወንጀሉ ስፋት አኳያ በተለይም ዋናዎቹን 
ወንጀለኞች ተጠያቂ የማድረጉ ነገር ብዙ ሥራ 
የሚጠይቅ ነው።  

 አዲስ ዘመን፡- ስለነበረን ቆይታ 
አመሰግናለሁ። 

አቶ አብርሃም ፡- እኔም አመሰግናለሁ። 

ትዝብት/ ማረፊያ 

ፋሽን      
ስፖርት እና መዝናኛ

ሰሚራ በርሀ 

ሰዎች ለሚኖራቸው እንቅስቃሴ ያስፈልጉኛል ብለው 
በጥንቃቄ ሊመርጧቸው ከሚገቡ አልባሳት መካከል አንዱ 
ጫማ ነው፡፡ አንድን ጫማ ለመምረጥ የጫማው አይነት፣ 
ጥራት ፣ ምቾት እና ዋጋ ከግምት ውስጥ ይገባሉ ፡፡ 
አብዛኛው ሰው እነዚህን መመዘኛዎች የሚተገብረው ከቤት 
ውጪ በሚኖረው እንቅስቃሴ የሚጠቀመውን የጫማ 
አይነት ለመምረጥ ሲፈልግ እንጂ በቤት ውስጥ አብዝቶ 
የሚያደርጋቸውን ጫማዎች ለመግዛት ሲፈልግ አይደለም። 

በዛሬው የፋሽን ገጻችን መቀመጫውን በአሜሪካ 
ኮሎራዶ አድርጎ በዓለም አቀፍ ደረጃ ተቀባይነት ያገኘውን 
የቤት ውስጥ ጫማ አምራች ኩባንያ የቤት ጫማ ማምረት 
ተሞክሮ እንቃኛለን፡፡  በኢትዮጵያም ትክክለኛውን የክሮክስ 
ጫማ ብቻ የሚሸጡ መደብሮች እንዳሉ ይታወቃል፡፡ 

 የጫማው ኩባንያ ክሮክስ ይባላል፤ የክሮክስ የእለት 
ተእለት ጫማ ሃሳብ አመንጪዎች ሶስት ጓደኛሞች ናቸው። 
እነሱም ስኮት ሲማንስ ፣ ጂዮርጅ እና ሊንዶን ሀንሰን 
ይባላሉ፡፡

 መረጃዎች እንዳስታወቁት፤ የጫማ ሀሳባቸው መነሻ 
ዲዛይን የጀልባ ቅርጽ ይመስላል፤ ጫማዎቹም ምቾት 
ያላቸው ፣ የማይከብዱ እና  ሰዎች በየእለቱ ሊጠቀሙባቸው 
የሚችሉ  አይነት ተደርገው የሚመረቱ ናቸው፡፡ የክሮክስ 
የቤት ውስጥ ጫማ አምራች የተመሰረተው እ.አ.አ በ2002 
ሲሆን፣  በየእለቱ የሚያገለግሉ ጫማዎችን ለወንዶችና 
ለሴቶች እንዲሁም ለህጻናት እያመረተ ለገበያ በማቅረብ 
ይታወቃል፡፡ ኩባንያው ጫማዎቹን ለመጀመሪያ ጊዜ 
ያስተዋወቀው በፍሎሪዳ የጀልባ ትርኢት ላይ ሲሆን፣ 
በወቅቱም 200 ጫማዎችን ሸጧል፡፡ 

ኩባንያው ከተመሰረተበት ጊዜ አንስቶ በገበያው 
ላይ ስሙን ለመትከል እና ተቀባይነት ለማግኘት የተለያዩ 
መንገዶችን ተጠቅሞ መቆየቱን ከኩባንያው ድረ ገጽ 
ያገኘነው መረጃ ይጠቁማል፡፡ መረጃው እንዳመለከተው፤ 

ስለውበቱ እና አይነቱ አሉታዊ የሆነ አስተያየት የሚሰጡ 
ቢኖሩም፣ ሰዎች ግን ጫማውን ለእለት ተእለት ተግባር 
በእጅጉ ሲፈልጉት ይስተዋላል፡፡ 

ቆመው ሲሰሩ የሚውሉ ሰራተኞች፣ ምግብ 
አብሳዮች ፣ አትክልተኞች ምቾት የሚሰጥ ጫማ በእጅጉ 
የሚያስፈልጋቸው ሲሆን፣ የክሮክስ ጫማም ይህን ምቾት 
በሚገባ እንዲሰጥ ተደርጎ የተሰራ መሆኑ ይገለጻል፡
፡   የክሮክስ ምርት በገበያ ላይ ከዋለበት ጊዜ አንስቶ 
ተቀባይነት እያገኘ የመጣ ሲሆን፣  ኩባንያውም  እ.አ.አ 
በ2005 አመቱ ከመጠናቀቁ በፊት ብቻ አራት ነጥብ አራት 
ሚሊዮን ጫማዎችን በማምረት 75 ሚሊዮን ዶላር ገቢ 
ማስገባት የቻለም ነበር፡፡ 

መረጃው እንዳመለከተው፤ የክሮክስ ጫማ በይበልጥ 
እውቅናን ለማግኘት ከተጠቀማቸው የሽያጭ መንገዶች 
ውስጥ  በሰዎች ዘንድ ተቀባይነት ካላቸው ታዋቂ ሰዎች ጋር 
አብሮ መስራት  አንዱ  ነው፤ ጫማዎቹን በተለያየ የዲዛይን 
አማራጭ እና የቀለም አይነት በማስተዋወቅ ያከናወናቸው 

ተግባሮችም እንዲሁ ሰዎችን ከአንድ በላይ የክሮክስ 
ብራንድ ጫማ ተጠቃሚ እንዲሆኑም አድርጓቸዋል ፡፡ 

ሌላኛው የሽያጭ መንገዱ የክሮክስ ተጠቃሚዎች 
የሚገዟቸውን ጫማዎች በራሳቸውን መንገድ ዲዛይን 
እንዲያደርጉት እና ልዩነት እንዲሰማቸው የሚያስችሉ 
ዲዛይኖችን ማስተዋወቁ መሆኑንም መረጃው ይጠቁማል። 
ደንበኞችም ኩባንያው ከሚያመርታቸው ምልክቶች ስሞች 
እና ፊደላት  የሚወዷቸውን በመጠቀም ጫማቸውን 
ማስዋብ የሚችሉበት ሁኔታ መፍጠሩም ሌላው ምክንያት 
መሆኑ ተጠቁሟል፡፡ ሌላኛው ምክንያቱ ለየት ያለ ዲዛይን 
ያላቸውን የክሮክስ ጫማዎች በማምረት ደንበኞችን 
ለመሳብም የሚያደርገው ጥረት ነው፡፡ ምርቶቹን በትልልቅ 
የፋሽን ትርኢት ዝግጅቶች እና ፕሮግራሞች ላይ በመገኘትና 
ራሱንም በማስተዋወቅ አዳዲስ ደንበኞችን ሲያፈራ የኖረም 
ነው፡፡  

ጫማው በተለያየ ዲዛይን እና አይነት ተመሳስሎ 
የሚሰራ መሆኑን መረጃው ጠቅሶ፣ ሰዎች  ኩባንያው 
የሚያመርተውን ትክክለኛውን የክሮክስ ጫማ የበይነ 
መረብ መገበያያ ዘዴዎችን በመጠቀም ከየትኛውም ሀገር 
ሆነው እንደሚገዙም ተመልክቷል ፡፡ 

ከአካባቢ ጋር ተስማሚ እንዲሆኑ በማድረግ ለአካባቢ 
ጥበቃ የበኩሉን አስተዋጽኦ ለማድረግ እንደሚሰራ የተገለጸ 
ሲሆን፣ የክሮክስ ኩባንያ በይበልጥ እውቅና ያተረፈው እና 
በርካታ ተጠቃሚዎችን ያፈራው የኮቪድ 19 ወረረሽኝ 
በተስፋፋበት ወቅት መሆኑን ፎርብስ መጽሄት በድረ 
ገጹ አስነብቧል፡፡ ጊዜው በዓለም ያሉ እንቅስቃሴዎች 
የተገደቡበት ብዙ ሰዎች ስራቸውን ትተው ቤት ውስጥ 
ለመቀመጥ የተገደዱበት ወቅት መሆኑ ለኩባንያው የቤት 
ጫማዎች ገበያ ምቹ ሁኔታ ተፈጥሮላቸው ነበር ፡፡ 

 በዚያን ወቅት ሰዎች ለስራ ቦታቸው 
የሚጠቀሙባቸውን የተለያዩ አይነት ጫማዎች 
አስቀምጠው፣ በቤት ውስጥ የሚደረጉ ምቹ ጫማዎችን 
ወደ መፈለግ ገብተው የነበረ ሲሆን፣  ኩባንያው ወረርሽኙ 

በተስፋፋበት እ.አ.አ በ2021 ብቻ  115 ነጥብ ስድስት 
ሚሊዮን የክሮክስ ጫማዎችን መሸጥ ችሏል፡፡ ኩባንያው 
ለተለያዩ ሆስፒታሎች ከ100 ሺ በላይ የሚሆኑ እነዚህን 
ጫማዎች በወቅቱ በከፍተኛ የስራ ውጥረት ውስጥ 
ለሚያሳልፉ የሆስፒታል ሰራተኞች ማበርከቱም በመረጃው 
ተጠቁሟል፡፡ 

ጫማዎቹ ምቾት እንዳላቸውና በዚህም የደንበኞች 
ምርጫ መሆኑ ቢገለጽም፣ በአንዳንድ ሰዎች ግን 
እንደሚተችም ይገለፃል፡፡ ከዚህም አልፎ ኩባንያው 
በተለያዩ ምክንያቶች እ.አ.አ በ2006 ከ200 ሚሊዮን 
ዶላር በላይ ኪሳራ ገጥሞት፣ በርካታ ሰራተኞቹን አባሮም 
እንደነበርም ከድረገጽ የተገኙ መረጃዎች ይጠቁማሉ፡፡  

 የኩባንያው ኃላፊ አንድሪው ሪስ ሰዎች ክሮክስን 
ሊጠሉትም ሊወዱትም ይችላሉ፤ እኛ ግን እንዲወዱት 
ለማድረግ ብዙ ምክንያቶችን እናስቀምጣለን በማለት 
በአንድ ወቅት ከፎርብስ መጽሄት ጋር በነበራቸው ቆይታ 
ገልጸዋል፡፡  ኩባንያው ቀደም ሲል ደርሶበት ከነበረው 
ኪሳራ ወጥቶ ትርፋማ መሆን እንደቻለም በመረጃው 
ተጠቁሟል፡፡

በ2023 እንዲሁ አጠቃላይ የተጣራ ገቢው 792 
ሚሊዮን ዶላር መድረሱም ኩባንያው በድረ ገጹ 
የለቀቃቸው መረጃዎች ያመለክታሉ፡፡ በአሁኑ ወቅትም 
ከ85 በላይ በሚሆኑ ሀገራት  ምርቶቹን ለገበያ ያቀርባል፡፡ 
ዋና መገለጫውም ‹‹ ሁሉም ሰው ምቾት ይገባዋል ›› የሚል 
ሲሆን፣ አካታችነት ፣ ቀጣይነት እና ማህበረሰብ ተኮር 
እንዲሆን ለማድረግ እንደሚሰራም ይገልጻል ፡፡ 

አሜሪካ ፣ ካናዳ ፣ አውስትራሊያ ፣ ጃፓን የክሮክስ 
ብራንድ ተጠቃሚዎች በብዛት የሚገኙባቸው ሀገራት 
ናቸው ፡፡ በዓለም አቀፍ ደረጃ ተቀባይነት ያለው እና 
ተደራሽ ማድረግ የቻለ በመሆኑም አብዛኛዎቹ የክሮክስ 
ጫማዎች በተለያዩ ሀገሮች ይመረታሉ፤ ቬትናም ፣ ቻይና 
እና ጣልያን በስፋት ከሚመርትባቸው ሀገሮች መካከል 
ይጠቀሳሉ ፡፡   

የቤት ጫማ ኩባንያው ተሞክሮዎች

ዋለልኝ አየለ

የድምጽን ነገር (በተለይም ቅጥ ያጣ የተሽከርካሪ 
ክላክስ) እግረ መንገድ ብዙ ቀን አንስተን እናውቃለን። 
እስኪ ዛሬ የድምጽ ብክለትን ነገር ብቻውን እንየው፡፡ 

ስለሰለጠኑ ሀገራት ሳስብ፤ የረቀቀ ቴክኖሎጂ፣ 
ፈጣንና ምቹ መሰረተ ልማት ወይም ሌላ የሥልጣኔ 
መለያ የሆኑ ነገሮች ከሀገሬ ውጭ ለመኖር አጓጉተውኝ 
አያውቁም፡፡  የሰለጠኑ በሚባሉ ሀገራት የምቀናው 
በጤና የመኖር መብታቸውን ብቻ ነው፡፡ በጤና የመኖር 
መብት ላይ ያላቸው  ጥበቃና ጥንቃቄ ያስቀናል፡፡ 

በሰለጠኑት ሀገራት የድምጽ ብክለት እጅግ ትልቅ 
ጉዳይ ነው፤ በእኛ ሀገር ግን የቅንጦት ነው፡፡ ምናልባትም 
‹‹ምን ያህል ሥራ ፈት ቢሆን ነው!›› ሊያሰኝ ይችላል። 
የድምጽ እና የአየር ብክለት ግን እንደ ቀላል የሚታዩ 
አይደሉም፡፡ የአየር ብክለት ምንም እንኳን አሁንም 
ብዙ ቢቀረንም  ቢያንስ አጀንዳ ስለሆነ እና በተደጋጋሚ 
ስለሚወራበት ማንም ያውቀዋል፡፡ በተለይም ከቅርብ 
ዓመታት ወዲህ የተጀመረው አዲስ አበባን የማስዋብ 
ፕሮጀክት እና የኮሪደር ልማት ይህን ችግር እየቀረፈ 
ነው። እጅግ ልብ ያልተባለውና የጆሮ ጠላት የሆነው 
የድምጽ ብክለት ግን አሁንም ልብ አልተባለም፡፡

የድምጽ ብክለት በሰለጠኑት ሀገራት ከፍተኛ 
ጥበቃ የሚደረግበት ነው፡፡ እያንዳንዷ የምትወጣ 
ድምጽ መለኪያ አላት፤ ከዚያች ካለፈ ለቃቂው አካል 
ይጠየቃል፡፡ 

በኢትዮጵያ ግን ልብ በሉ!  ከፊቱ ያለው ተሽከርካሪ 
መብራት ይዞት እያየ ከኋላ የመጣው ያለምንም ማቋረጥ 
ለረጅም ደቂቃ ያንባርቃል፡፡ መብራት ይዞት እያየ 
እንዴት ይሄዳል ብሎ ይሆን? ከፊቱ ያሉ ተሽከርካሪዎች 
የቆሙበትን ምክንያት እያወቀ አካባቢውን የሚያናውጥ 
ክላክስ ያስጮሃል፡፡ 

ይህን ነገር እንደደጋገምኩት ይገባኛል፡፡ ዳሩ 
ግን አደገኛ ችግር ስለሆነ ነው፤ የከተማዋን ገጽታ 
ስለሚያበላሽ ነው፡፡ ከምንም በላይ ደግሞ የጤና ችግር 
ስለሚሆን ነው። የድምጽ ብክለት እንደ ሌላው የአካል 
ጉዳት በአንድ ጊዜ የሚታይ አይደለም፡፡ ልክ ስለት ነገር 
ሲቆርጠን ወይም ስንወድቅ ሰውነታችን እንደሚቆስለው 
አይደለም፤ ውስጥ ለውስጥ የሚጎዳ ነገር ነው፡፡ የድምጽ 
ብክለት ማለት ጆሯችን ሲቆስል የሚታይ አይደለም፤ 
ወደ ውስጥ ወደ ጭንቅላታችን የሚገባ ብክለት ነው፡፡ 

ጠቅላይ ሚኒስትር ዐቢይ አሕመድ (ዶ/ር) ባለፈው 
ሐሙስ በፓርላማ ባደረጉት ንግግር፤ ባለመኪና የሆነው 
ሕዝብ ከአንድ ሚሊዮን አይበልጥም፡፡ የተቀረው 
አምስትም ሆነ ስድስት ሚሊዮን የአዲስ አበባ ሕዝብ 
እግረኛ ነው፡፡ በዚያ ላይ መኪና ያለው ሁሉ መንደር 
ለመንደር ሁሉ በመኪና ይሄዳል ማለት አይደለም። 
በእግሩ ጉዞ(ዎክ) ማድረግ ይፈልጋል፡፡ እንግዲህ ይህ 
ሁሉ ሕዝብ በድምጽ ብክለት እየተረበሸ ነው ማለት 
ነው።

ሌላው አደገኛ የድምጽ ብክለት ደግሞ የሙዚቃ 
ነገር ነው፡፡ መቼም ስለሙዚቃ ጥቅምና አስፈላጊነት 
ለማንም ማስረዳት አያስፈልግም፡፡ ያም ሆኖ ግን 
የሰውን ጆሮ ጤና የሚያበላሽ አለቃቀቅ አንድ ሊባል 
ይገባል፡፡ ምግብ ቤቶች ገና በማለዳ በሞንታርቦ የጆሮ 
ታምቡር የሚበጥስ ሙዚቃ ይከፍታሉ፡፡ ደንበኛው 
የሙዚቃውን ለዛ ከማዳመጥ ይልቅ የውስጡን ጤና 
ነው የሚያዳምጥ፡፡ ከአስተናጋጅ ጋር የሚወራው 
በከፍተኛ ጩኸት ነው፡፡ አብሮን ካለ ጓደኛ ጋር ስናወራ 
ቆይተን፤ ስንወጣ የጮህንበት ጉሮሯችን ሊዘጋ ሁሉ 
ይችላል፡፡ በማለዳ ምግብ ቤት ውስጥ ጆሮ የሚበጥስ 
ሙዚቃ መክፈት እስኪ ምንድነው አስፈላጊነቱ? የምር 
በዚያ ሙዚቃ የሚዝናና አለ? ቢኖር እንኳን ቢያንስ 
ለአብዛኛው ደህንነት ሲባል ገደብ ሊወጣ እና ቁጥጥር 

ሊደረግ ይገባል፡፡ 
ሌላው የምታዘበው ደግሞ ተሽከርካሪዎች ውስጥ 

የሚከፈት ሬዲዮ ነው፡፡ አሁንም ስለሬዲዮ አስፈላጊነት 
ልናወራ አይገባም፤ ዳሩ ግን ጤናን የሚያውክ እና 
የሚወራውን መስማት እስከሚያስቸግር ድረስ 
የሚጮህ መሆን የለበትም፡፡ 

እዚህ ላይ ያለኝን ትዝብት እጥፍ ድርብ 
የሚያደርገው ደግሞ የመንግሥት ሰራተኞች ማመላለሸ 
(ፐብሊክ ሰርቪስ) ውስጥ መሆኑ ነው፡፡ የመንግሥት 
ሠራተኛ  ሁሉም ሊባል በሚችል መልኩ የተማረ 
ነው። ቢያንስ ዲፕሎማ እና የመጀመሪያ ዲግሪ ያለው 
ነው። ለሀገር ዕድገትና ሥልጣኔ የሚሰራ ነው፤ ዳሩ ግን 
እንደዚያ ሲጮህ ምንም አይመስላቸውም፡፡ 

በተለይ ደግሞ የተቀረጸ (ፕሮዳክሽን) ሥራዎች 
(ማስታወቂያዎች እና የተለያዩ መልዕክቶች ማለት 
ነው) ሲሆኑ በጣም ነው የሚጮሁት፤ የቀጥታ 
ሥርጭት ዜናዎችና ፕሮግራሞች ይሻላሉ፡፡ ሬዲዮ 
እንደዚያ እየጮኸ፣ ሰዎች ደግሞ ለመሰማማት ሲሉ 
በጣም እየጮሁ ያወራሉ፡፡ በዚህ ሁሉ ውስጥ ሰርቪሱ 
በድምጽ ይናወጣል፡፡ አንዳንድ ደፈር ያሉ ሰዎች ‹‹ኧረ 
ቀንሰው!›› ሲሉትም  አይሰማም፡፡  ሁሉም ተስማምቶ 
ግን ‹‹እየተጎዳን ነው ይቀነስ›› ቢባል አሽከርካሪውም 
ተጠያቂ ይሆን ነበር።

ችግሩ የአንድ አሽከርካሪ ወይም የአንድ ሬስቶራንት 
ብቻ አይደለም፤ እንደ አጠቃላይ ያለን ግንዛቤ ደካማ 
ስለሆነ ነው፡፡ የድምጽ ብክለትን እንደ ችግር ስለማናየው 
ነው፡፡ በየመንገዱ ዳር ያላስፈላጊ የሚለቀቁ ድምጾችን 
የሚቆጣጠር ስለሌለ ነው፡፡ ልብስ ቤቶች (ቡቲክ) ሁሉ 
ሳይቀር በሞንታርቦ ሙዚቃ ይለቀቃል፡፡ በተከታታይ 
ያሉ ቤቶች ሁሉም የየራሳቸውን ሙዚቃ ይለቃሉ፤ አላፊ 
አግዳሚው ግን የሚሰማው ጩኸቱን እንጂ አንዱንም 
ሙዚቃ የማጣጣም ዕድል አይኖረውም፤ ምክንያቱም 

አንዱ ሌላውን እየሸፈነ መረባበሽ ነው፡፡ 
በነገራችን ላይ በድምጽ ብክለት ላይ የተሰሩ 

ጥናቶችና መጣጥፎች እንደሚያሳዩት ፈልገን 
የማንሰማው ድምጽ ሁሉ ‹‹ምቾት የሌለው›› ተብሎ 
ነው የሚገለጽ፡፡ በሌላ በኩል የድምጽ መጠኑም 
መለኪያ አለው፡፡ የድምጽ መለኪያ ዴሲቤል ይባላል፤ 
ከ60 ዴሲቤል በላይ የሆነ ድምጽ ሁሉ ጎጂ ነው፡፡ በዚህ 
መለኪያ አዲስ አበባ ውስጥ በየመንገዱ የምንሰማውን 
ድምጽ አስቡት፡፡ 

ይህ ሁሉ ሲሆን ግን የድምጽ ብክለትን ማንም እንደ 
ችግርና እንደ ጎጂ አይቶት የሚያውቅ  አይመስልም። 
ምንም እንኳን እንደ አጠቃላይ የጤና ደህንነት ላይ 
ያለን ግንዛቤ ደካማ ቢሆንም፣ ጆሯችንን ግን ትርፍ 
አካል ነው ያስመሰልነው፡፡ ጆሮ የድምጽ መቀበያ 
የሰውነት ክፍል ይሁን እንጂ ችግሩ ጆሮ ላይ ብቻ 
የሚቀር አይደለም፡፡ ከፍተኛ የሆነ የድምጽ ጫጫታና 
ጮኸት ሲበዛብን ራሳችንን(ጭንቅላት) የሚያመን 
ከጆሮ አልፎ ስለሚሄድ ነው፡፡ ስለዚህ የድምጽ ብክለት 
ከፍተኛ ችግር የሚያስከትል ነው፡፡ 

ከተማ ነውና የድምጽ ጫጫታ አይኑር ማለት 
አይቻልም፤ ዳሩ ግን ነባራዊ ሁኔታው ከሚፈጥረው 
ውጭ ያሉትን እና ሆን ተብሎ ያለአዋቂነት የሚለቀቁ 
ድምጾችን መቆጣጠር ይቻላል፡፡ ገና በማለዳ ምግብ 
ቤት ውስጥ በሞንታርቦ አካባቢውን ማናወጥ አስገዳጅ 
አይደለም፣ የትራፊክ መብራት የያዘው ተሽከርካሪ ላይ 
ያላቋረጠ ክላክስ ማድረግ የሚያስቀጣ መሆን አለበት፤ 
ተሽከርካሪ ውስጥ ሬዲዮ እስከ ላንቃው መልቀቅ 
መከልከል አለበት፤ ድምጹ ቀነስ ቢል ምን ችግር 
አለው?

በአጠቃላይ ጆሮ ከአምስቱ የስሜት ሕዋሳት አንዱ 
እንጂ ትርፍ የሰውነት ክፍል አይደለምና የድምጽ 
ብክለት ትኩረት ይሰጠው! 

ጆሮ ጤና አያስፈልገውም?



ገጽ 12  አዲስ ዘመን       ሰኞ  ጥቅምት 25  ቀን 2017 ዓ.ም 

ዓለም አቀፍ 

በጋዜጣው ሪፖርተር

  ሩሲያ በኪቭ ላይ በፈጸመችው የአየር ጥቃት 
በህንጻዎች፣ በመንገዶች እና በኃይል መሠረተ ልማቶች 
ላይ ጉዳት ማድረሷን የዋና ከተማዋ ወታደራዊ አስተዳደር 
በትናንትናው ዕለት አስታውቋል።

 አስተዳደሩ ይህን ያለው አየር ኃይሉ የድሮን ጥቃት 
ለመከላከል ጥረት ማድረጉን ከገለጸ በኋላ ነው። የኪቭ 
ወታደራዊ አስተዳዳሪ ሴርሂ ፖፕኮ በቴሌግራም ገጻቸው 
እንዳሉት፤ ከሆነ በከፍተኛ ቁጥር ከተለያየ አቅጣጫ ወደ 
ከተማዋ በቀረቡት ድሮኖች በተፈጸመው ጥቃት በሰው 
ላይ የደረሰ ጉዳት የለም። 

  ፖፕኮ እሳት መነሳቱን እና የአደጋ ጊዜ ሠራተኞች 
ወደ ቦታው መላካቸውን የሚገልጸውን ቀደም 
ብሎ የተፖሰተውን የከተማ አስተዳደሩን መግለጫ 
አስተካክለዋል።

 ፓፕኮ አክለውም ሁሉም ድሮኖች ተመተው 
ወድቀዋል ብለዋል። ወደ ኪቭ ምን ያህል ድሮኖች 
እንደተተኮሱ ግልጽ አይደለም።

 የተመቱት ድሮን ስብርባሪዎች በሸቭቸንኪቭስኪ 
እና በሆሎሲቭስኪ መንደሮች ቢያንስ የአምስት ህንጻዎች 
መግቢያ በሮችን መጉዳታቸውን ፖፕኮ ተናግረዋል። 
ጦሩ በቴሌግራም ገጹ በእሳት የተጎዱ የህንጻ በሮችን እና 
የኃይል መስመሮችን የሚያሳዩ ፎቶዎችን ለጥፏል።

 ኪቭ እና በዙሪያ የሚገኘው ግዛት በተደጋጋሚ 
የአየር ጥቃት የሚፈጸምበት እና የአየር ጥቃት 
ማስጠንቀቂያ ደዎሎች የሚያሰሙበት ነው። ሩሲያ 
በዩክሬን ልዩ ያለችውን ወታደራዊ ዘመቻ ከጀመረች 34 
ወራትን አስቆጥራለች።

 ዩክሬን የሩሲያን ኃይሎች ለማዛባት ኩርስክ 
በተባለው የሩሲያ ግዛት ጥቃት ብትከፍትም፣ የሩሲያ 
ኃይሎችን ወደፊት ከመገስገሰ ማስቆም አልቻለችም።

 ሩሲያ በከፊል የያዘቻቸውን በምስራቅ እና ደቡብ 
ዩክሬን ያሉ አራት ግዛቶች ጠቅልላ ለመያዝ ዩክሬን 
ደግሞ የሩሲያ ኃይሎችን ከግዛቷ ለማስወጣት በማለም 
የሚያደርጉት ውጊያ ቀጥሏል። 

ሩሲያ ኪቭ ላይ በፈጸመችው ጥቃት በህንጻዎችና 
በኃይል መሠረተ ልማቶች ጉዳት ደረሰ

በጋዜጣው ሪፖርተር

ዲሞክራቶች ትራምፕ ቆጠራው ሳይጠናቀቅ አሸንፌያለሁ 
ብለው ቢያውጁ የሚሰጡትን ምላሽ ማዘጋጀታቸውን ገለጹ።

 ዲሞክራቶች ዶናልድ ትራምፕ የድምጽ ቆጠራው 
ሳይጠናቀቅ እንደ ምርጫ 2020 ማሸነፋቸውን ቢያውጁ፣ 
ቆጠራው እስከሚጠናቀቅ ትግስት እና መረጋጋት እንዲፈጠር 
ለማድረግ ማህበራዊ ሚዲያውን የሚያጥለቀልቅ ፈጣን ምላሽ 
ማዘጋጀታቸውን ሮይተርስ ዘግቧል።

 የምርጫ ባለሙያዎች በተለይ ድጋሚ ቆጠራ ማድረግ 
አስፈላጊ የሚሆንበት አጋጣሚ ካለ አሸናፊውን ለመወሰን 
በርካታ ቀናት ሊፈጅ ይችላል ብለው ቢያስጠነቅቁም፣ 
ትራምፕ ግን ምርጫው በሚካሄድበት ቀን አሸናፊነታቸውን 
እንደሚያውጁ ተስፋ አላቸው።

 የአሜሪካ ምርጫ ውጤት አሸናፊዎች በአብዛኛው 
ይፋ የሚሆኑት ከምርጫ ባለሥልጣናት የሚገኙ ውጤቶችን 
በሚተነትኑት ትልልቅ ሚዲያዎች ነው። እጩዎች ማሸነፋቸውን 
ይፋ የሚያደርጉት አልፎ አልፎ ነው።

 “(ትራምፕ) የሚያደርገው ከሆነ እኛም ተዘጋጅተናል፤ 

ዲሞክራቶች ትራምፕ ቆጠራው ሳይጠናቀቅ አሸንፌያለሁ ብለው ቢያውጁ 
የሚሰጡትን ምላሽ ማዘጋጀታቸውን ገለጹ

ፕሬስን ለራሱ መጠቀሚያ ማድረጉን እና የአሜሪካን ሕዝብ 
ለመሸወድ የሚሞክር መሆኑን ካወቅን... ምላሽ ለመስጠት 
ተዘጋጅተናል” ሲሉ ሀሪስ ባለፈው ረቡዕ እለት ከኤቢሲ ጋር 
ባደረጉት ቃለ ምልልስ መናገራቸውን ዘገባው ጠቅሷል።

 ሀሪስ ስለዝግጅቱ በዝርዝር ባይናገሩም፣ ስድስት 
ዲሞክራቶች እና የሀሪስ የምርጫ ዘመቻ ባለሥልጣናት ትራምፕ 
ቀድሞው አሸንፌያለሁ የሚሉ ከሆነ የመጀመሪያው ውጊያ 

በሕዝብ ፊት ይሆናል ብለዋል።
 አሸናፊነት ከመታወጁ በፊት ቆጠራው ይጠናቀቅ የሚሉ 

መልእክቶችን በማህበራዊ ሚዲያ እና በቴሌቪዥን ጣቢያዎች 
ለማጥለቅለቅ አቅደዋል።

 “ትራምፕ በሀሰት አሸንፌያለሁ ብሎ እንዳወጀ 
ወዲያውኑ በቴሌቪዥን ለመቅረብ፣ እውነታውን ለማቅረብ እና 
ተጽዕኗቸውን ተጠቅመው ሁኔታው እንዲቀለበስ የሚያደርጉ 

ሰዎችን ለመድረስ ተዘጋጅተናል” ሲሉ የዲሞክራቲክ ናሽናል 
ኮሚቴ ከፍተኛ ባለሥልጣን ተናግረዋል።

አንድ ከፍተኛ የሀሪስ የምርጫ ቅስቀሳ ባለሥልጣን 
ባለፈው ዓርብ እንዳሉት ከሆነ ትራምፕ በሀሰት ማክሰኞ ምሽት 
አሸንፌያለሁ ብለው እንደሚያውጁ “በደንብ እጠብቃሉሁ” 
ብለዋል። “ከዚህ በፊት አድርጎታል፤ ከሽፏል። ድጋሚ 
የሚያደርገው ከሆነ በድጋሚ ይከሽፏል” ብለዋል ባለሥልጣኑ።

 በ2020ው ምርጫ ትራምፕ ማሸነፋቸውን ያወጁት 
ምርጫ ከተጀመረ ከሰዓታት በኋላ ነበር። ነገር ግን በመጨረሻ 
በጆ ባይደን ተሸንፈዋል። ትራምፕ እስካሁን ድረስ የምርጫውን 
ውጤት ያልተቀበሉ ሲሆን የተሸነፉት መጠነሰፊ በሆነ 
ማጭበርበር ድምጽ ተሰርቀው እንደሆነ ያምናሉ።

 ትራምፕ የምርጫውን ውጤት እንማይቀበሉ መግለጻቸው 
ተከትለው ደጋፊዎቻቸው በ2021 በካቲቶል ሁከት ማስነሳታቸው 
ይታወሳል።

ትራምፕ የምርጫውን ውጤት እንማይቀበሉ መግለጻቸው 
ተከትለው ደጋፊዎቻቸው በ2021 በካቲቶል ሁከት ማስነሳታቸው 
ይታወሳል

የአርባ ምንጭ ከተማ የመጀመሪያ ደረጃ ፍ/ቤት ለሼቻ ምድብ ችሎት ሕንፃ ግንባታ 

በኮንስትራክሽን ዘርፍ ሕጋዊ ፍቃድ ያላቸውን ተጫራቾችን በግልጽ ጨረታ 

አወዳድሮ ለማሠራት ይፈልጋል፡፡

ስለዚህ፤

1. ህጋዊ ምዝገባ ማረጋገጫ ማቅረብ የሚችሉ፣ የዘመኑ ኮንስትራክሽን ደረጃ 9 ፈቃድ 

ያሳደሳችሁ፣

2. ተጫራቾች በጨረታው መሳተፍ እንዲችሉ ከሚመለከታቸው ኮንስትራክሽን 

ዘርፍ የድጋፍ ደብዳቤ ማቅረብ የሚችሉ፣

3. የ2016 ዓ/ም ንግድ ሥራ ፈቃድ ያሳደሳችሁ፣ የዘመኑን ግብር የከፈሉ፣ የቫት 

ተመዝጋቢ የሆኑ፣ የግብር ከፋይ መለያ ቁጥር /Tin Number/ ያላቸው ።

4. ተጫራቾች ለጨረታው ሰነድ የማይመለስ 500.00/አምስት መቶ ብር/ብቻ 

በመክፈል የጨረታ ሰነዱን ይህ ማስታወቂያ ከወጣበት  ቀን ጀምሮ እስከ 

ሚጠናቀቅበት 21ኛ ቀን ድረስ ተከታታይ በሥራ ሰዓት በአ/ም/ከ/የመ/ደ/ፍ/ቤት 

ግ/ፋይ/ን/አስ/ር ቢሮ ቁጥር 10 መውሰድ ይችላሉ።

5. ተጫራቾች ለጨረታ ማስከበሪያ ብር 25,000 (ሃያ  አምስት  ሺህ ብር) ብቻ 

በባንክ ብር/ የተመሰከረለት CPO ወይም በጥሬ ገንዘብ ማስያዝ አለባቸው።

6. ተጫራቾች ቴክኒካል እና ፋይናንሻል ሰነድ ኦሪጅናልና ሁለት ፎቶ ኮፒ ፖስታዎችን 

ለየብቻ በመለየት በጥንቃቄ በሰም በታሸገ ኤንቨሎፕ እስከ 21ኛው ቀን 11፡30 

ሰዓት ድረስ በተዘጋጀው የጨረታ ሳጥን ውስጥ ማስገባት ይጠበቅባቸዋል፣ 

የጨረታ ማስታወቂያ
የጨረታ ሳጥን የሚታሸገው ከቀኑ 11፡30 ሰዓት ይሆናል።

7. ጨረታው የሚከፈተው በ22 ኛው ቀን 4፡00 ሰዓት ተጫራቾች ወይም ህጋዊ 

ወኪሎቻቸው በተገኙበት ይሆናል፣ ቀኑ የበዓል ቀን ወይም የሥራ ቀን ካልሆነ 

በሚቀጥለው የሥራ ቀን ይሆናል።

8. የጨረታው ማስከበሪያው CPO በኦሪጅናል ዶክመንት ውስጥ መሆን 

ይኖርበታል።

9. ከዚህ በፊት በአፈፃፀማቸው ማስጠንቀቂያ የተፃፈባቸው ተጫራቾች መወዳደር 

አይችሉም።

10. የአቅራቢነት የኤሌክትሪክ ኦንላይን ምዝገባ ፕሪንት አውት (EPG) ማቅረብ 

የሚችሉ።

11. ሁሉም ተጫራቾች የግንባታ ቁሳቁሶችን በራሳቸው አጓጉዘው  እንደሚገነቡ 

በግልጽ የተረዱ መሆን አለባቸው።

12. ማንኛውም ተጫራቾች ከውድድሩ በፊት የስራ ሳይቱን ሆነ ሥራውን በራሱ 

ወጪ ተንቀሳቅሶ ስለ ስራው ይዘትና የስራውን ቦታ በማየት ሁኔታውን ካረጋገጠ 

በኋላ ነጠላ ዋጋውን መሙላት አለበት።

13. ባለፉት ሦስት ተከታታይ ዓመታት ውስጥ የግንባታ ውል ገብተው እና ሥራውን 

ተረክበው ግንባታውን ያላስረከቡ ተጫራቾች በጨረታ መወዳደር አይችሉም።

14. ፍ/ቤቱ የተሻለ አማራጭ ካገኘ ጨረታውን በከፊል ወይም በሙሉ የመሰረዝ 

መብቱ አለው፡፡

የአርባ ምንጭ ከተማ የመጀመሪያ ደረጃ ፍ/ቤት

ስፖርት
አህጉራዊ  የእጅ ኳስ ውድድር በኢትዮጵያ  እየተካሄደ ነው

ቦጋለ አበበ

የ2024 የዓለም አቀፍ እጅ ኳስ ፌዴሬሽን ዋንጫ 
አህጉራዊ ቻምፒዮና በኢትዮጵያ እየተካሄደ ይገኛል። 
ውድድሩ ባለፈው ቅዳሜ በኢትዮጵያ ስፖርት አካዳሚ 
የተጀመረ ሲሆን፣ “ስፖርት ለአህጉራዊ ሰላም” በሚል መሪ 
ቃል እስከ ጥቅምት 27-2017 ዓ.ም ይቀጥላል። 

 በውድድሩ መክፈቻ ሥነሥርዓት የተገኙት የባህልና 
ስፖርት ሚኒስትር ሸዊት ሻንካ ባስተላለፉት መልዕክት፣ 
ኢትዮጵያ ልዩ ባህላዊ ቅርስ ባለቤት እንደመሆኗ ስፖርቱም 
በተመሳሳይ ሁኔታ ረዘም ያለ ታሪክ እንዳለው በማስታወስ፣ 
በሀገራችን የአትሌቲክስ ስፖርት ፍቅር የተለየ ነው ሲሉ 
ተናግረዋል። "ስለ አትሌቲክስ ስናነሳ አበበ ቢቂላን 
አለማስታወስ አይቻልም፣ እሱ ያሳረፈው ዐሻራ በሺዎች 
ለሚቆጠሩ ኢትዮጵያውያንና አፍሪካውያን የአትሌቲክስ 
ፍቅር የጫረ ነው" ብለዋል።

  ሚኒስትሯ አክለውም፣ የእጅ ኳስ ስፖርት ኢትዮጵያ 
ውስጥ እያደገና ውጤት እያመጣ ያለ ስፖርት ነው በማለት 
፤ ከዚህ የበለጠ ስፖርቱን ለማሳደግ ድጋፍና ክትትል 
እንደሚፈልግም ገልጸዋል። ባህልና ስፖርት ሚኒስቴር የእጅ 
ኳስን ጨምሮ ሌሎች ስፖርቶች እንዲስፋፉና ውጤት 
እንዲያመጡ አስፈላጊውን ድጋፍ ለማድረግ እየሠራ 
መሆኑንም ጠቁመዋል።

 "የአፍሪካ እጅ ኳስ ፌዴሬሽን ኢትዮጵያ ይህን ውድድር 
ኢትዮጵያ እንድታዘጋጅ በመምረጣችሁ በኢትዮጵያ  
መንግሥት ስም ልባዊ ምስጋናየን አቀርባለሁ፣ ከዚህም 
በተጨማሪ ስፖርቱ በአህጉር አቀፍ ደረጃ እንዲያድግ ድጋፍ 
እናደርጋለን" ሲሉ ቃል ገብተዋል።

 ከውድድሩ በተጨማሪ የዓለም አቀፍ እጅ ኳስ 
ፌዴሬሽን የአፍሪካ አህጉራዊ ዋንጫ የወጣቶችና ታዳጊዎች 
ውድድርን ለሚመሩ ደኞች ሥልጠና የሰጡ ሲሆን፣ 

የምስራቅ አፍሪካ እና የኢትዮጵያ እጅ ኳስ ፌዴሬሽን 
ፕሬዚዳንት ፍትህ ወልደሰንበት (ዶ/ር) በሥልጠናው 
ላይ በመገኘት ለዳኞች እና ለአሰልጣኞች የእንኳን ደህና 
መጣችሁ መልዕክት አስተላልፈው በአጠቃላይ የውድድሩ 
ዝግጅትን በሚመለከት ገለፃ አድርገዋል፡፡

 "የመጣችሁት ወደ አፍሪካ ዋና ከተማ ወደ ሆነችው 
አዲስ አበባ ከተማ ነው፤ ውድድሩም በወንድማማቾች 
መካከል የሚደረግ ነው፤ የውድድሩ አሸናፊዎችም አፍሪካን 
በመወከል ለዓለም አቀፍ ውድድር የሚያልፉ ስለሆነ 
በአፍሪካዊነት ማንነትና ስሜት መልካም የሆነ የውድድር 
ዳኝነት ጊዜ እንደምታሳልፉ ሙሉ እምነት አለኝ" በማለት 
ገልፀዋል፡፡

  አሠልጣኞችና ዳኞችም በበኩላቸው የሚንመራው 
ትልቅ አህጉራዊ ውድድር እንዲሁም አሸናፊ ሀገራት ለዓለም 
አቀፍ ውድድር አፍሪካን የሚወከሉ ስለሆነ ውድድሩን 
በጥብቅ ዲሲፕሊንና በወንድማማችነትና በአብሮነት መንፈስ 
ለመምራት ዝግጁነታቸውን ገልፀዋል፡፡

 በሥልጠናው የዳኞችን ወቅታዊ ብቃት ለመመዘን 
እና ደረጃውን የጠበቀ የዳኝነት ፕሮፌሽን ለማሳየት የቅድመ 
ሥልጠና እና የድህረ-ሥልጠና ፈተና እንደሚሰጣቸው 
አሠልጣኞቻቸው ገልፀዋል፡፡

  በውድድሩ የአፍሪካ ከ18 እና 20 ዓመት በታች 
የወንዶች እጅ ኳስ ብሔራዊ ቡድኖች ተሳታፊ ሲሆኑ፣  
ከ10 የአፍሪካ ሀገራት የተውጣጡ፣ 11 ብሔራዊ ቡድኖች 

ተፎካካሪ ናቸው።
  ኢትዮጵያን ጨምሮ የተለያዩ የአፍሪካ ሀገራት ታዳጊና 

ወጣት ብሔራዊ ቡድኖች የሚሳተፉበት በዚህ ውድድር 
6 ከ 18 ዓመት በታችና 5 ከ20 ዓመት በታች በአጠቃላይ 
11 ብሔራዊ ቡድኖች ተወዳዳሪ ሆነዋል። ኢትዮጵያ፣ 
ማዳጋስካር፣ ጊኒ፣ ካሜሩን፣ ዛምቢያ እና ናይጄሪያ በ18 
ዓመት በታች ብሔራዊ ቡድኖቻቸው ሲወዳደሩ፤ ሪዩኒየን፣ 
ዚምቧቡዌ፣ ሩዋንዳ፣ ጊኒ እና ኮንጎ በ20 ዓመት በታች 
ብሔራዊ ቡድኖቻቸው ይወዳደራሉ።

  በሁለቱም የእድሜ እርከኖች ውድድሩን አንደኛ 
በመሆን የሚያጠናቅቁ ሁለት ብሔራዊ ቡድኖች አፍሪካን 
በመወከል በዓለም እጅ ኳስ ዋንጫ እንደሚወዳደሩ 
ተገልጿል።

 ውድድሩ በኢትዮጵያ እጅ ኳስ ፌዴሬሽን አዘጋጅነት 
ሲካሄድ የዓለም አቀፍ እጅ ኳስ ፌዴሬሽን ከአፍሪካ እጅ ኳስ 
ኮንፌዴሬሽን ጋር በመተባበር ይመራዋል።

 ለውድድሩ በአጠቃላይ ከ180 በላይ ልዑክ 
ወደ ኢትዮጵያ የመጣ ሲሆን፣ አንድ ቡድን 17 ልዑክ 
እንደሚያካተት ታውቋል። ለአሠልጣኞች ሥልጠና የሚሰጡ 
ከፍተኛ ባለሙያዎች ከዓለም አቀፉ የእጅ ኳስ ፌዴሬሽን 
ሲመጡ፣ ውድድሩን የሚቆጣጠሩ ሁለት ባለሙያዎች እና 
ውድድሩን የሚመሩ አስር ዳኞችም ኢትዮጵያ እንደሚመጡ 
ከውድድሩ አስቀድሞ በተሰጠው መግለጫ ተጠቁሞ ነበር።

  ከ18 ዓመት በታች ውድድር ላይ እየተሳተፈ 
የሚገኘው የኢትዮጵያ እጅ ኳስ ብሔራዊ ቡድን የመጀመሪያ 
ጨዋታውን የዛምቢያ አቻቸውን 41 ለ 14 በሆነ ውጤት 
በማሸነፍ በድል ጀምሯል።

 በተመሳሳይ በውድድሩ የመጀመሪያ ቀን ውሎ  ከ20 
ዓመት በታች በተደረገ ፉክክር ሪዩኒየን  ዚምባብዌ 36ለ 
26  የረታ ሲሆን፣ ከ18 ዓመት በታች ውድድር ደግሞ ጊኒ 
ካሜሩንን 31 ለ 29 ማሸነፍ ችላለች።

የኢትዮጵያ ከ18 ዓመት በታች እጅ ኳስ ቡድን የዛምቢያ አቻቸውን በማሸነፍ ጀምሯል፣

አማራ ክልል

አዲስ አበባ አስተዳደር

ለአቶ ይታያል ፀጋዬ፣ ለአቶ ዳንኤል የኔው ባሉበት በከሳሽ አቶ ግርማ ፀጋዬ 
እና በተከሳሽ በእርስዎ መካከል ስላለው የገንዘብ ክስ ክርክር ጉዳይ እርስዎ 
መከሰስዎን አውቀው ለህዳር 17 ቀን 2017 ዓ.ም ከረፋዱ 4᎓00 ሰዓት ሰ/
ሸዋ ዞን ከፍ/ፍ/ቤት 1ኛ ፍትሐብሔር ችሎት ቀርበው እንዲከራከሩ ፍ/ቤቱ 
አዟል። ሳይቀርቡ ቢቀሩ ግን ጉዳዩ በሌሉበት ታይቶ በመዝገቡ ላይ ውሳኔ 
የሚሰጥ መሆኑን ፍ/ቤቱ ያሳውቃል።
በአማራ ብሔራዊ ክልላዊ መንግስት ጠቅላይ ፍ/ቤት የሰሜን ሸዋ 

መስተዳድር ዞን ከፍተኛ ፍ/ቤት የፍትሐብሔር ችሎት ክርክርና 
የፍርድ አሰጣጥ ዋና የስራ ሂደት

ከሳሽ አቶ የማነ ገ/ህይወት እና ተከሳሽ ወ/ሮ ትርሀስ ገ/ህይወት መካከል 
ስላለው የውርስ  ክስ ጉዳይ ተከሣሽ  በ19/3/2017 ዓ.ም  ለሆነው ቀጠሮ 
ከጠዋቱ 4᎓00 ሰዓት ለፌ/መ/ደ/ፍ/ቤት የካ ምድብ 2ኛ ውርስ ፍ/ብሔር 
ችሎት እንዲያቀርቡ ፍ/ቤቱ  ኣዟል።

የፌዴራል የመጀመሪያ ደረጃ ፍ/ቤት

በከሳሽ ወ/ሮ አስማይት ብርሃነ እና በተከሳሽ አቶ ሃብቶም ገብረሂወት  
መካከል ባለው የፍ/ብሔር ክርክር ጉዳይ ተከሳሽ ለ02/03/2017 ዓ.ም 
በ4᎓00 ሰዓት ላለው ቀጠሮ ፌ/መ/ደ/ፍ/ቤት ን/ስ/ላ/ምድብ 7ኛ ቤተሰብ  
ፍ/ብሔር ችሎት እንዲቀርቡ ታዟል። በቀጠሮ ቀን ባይቀርቡ በሌሉበት 
ፍርድ እንደሚሰጥ ፍ/ቤቱ አዟል።

የፌዴራል የመጀመሪያ ደረጃ ፍ/ቤት

የባለንብረት ስም  ሜላት ደሞዝ ወ/የሱስ የሰሌዳ ቁጥር አአ 02-01-
B37161  የተሽከርካሪው አይነት አውቶሞቢል የሻንሲ ቁጥር  SCP10-
3168330   ሞዴል GH-SCP10-AHPNK የሞተር ቁጥር 1SZ-0348070     
የሊብሬ ቁጥር 071478 ከላይ የተጠቀሰው የተሽከርካሪ ባለንብረት 
የባለቤትነት ማረጋገጫ ደብተር /ሊብሬ ጠፋብኝ ብለው በ21/2/2017 ዓ.ም 
አመልክተዋል። የባለቤትነት መታወቂያ ደብተሩን ወድቆ ያገኘ ወይንም 
በሌላ ምክንያት ይዤዋለሁ የሚል ይህ ማስታወቂያ ከወጣበት ቀን ጀምሮ 
በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ 
በተባለው ጊዜ ገደብ ውስጥ ካልቀረቡ ለአመልካች ተለዋጭ ሊብሬ 
ወይንም መታወቂያ ደብተር የምንሰጥ መሆኑን እናስታውቃለን።

በአዲስ አበባ ከተማ አስተዳደር የአሽከርካሪና 
ተሽከርካሪ ፈቃድና ቁጥጥር ባለስልጣን የየካ ቅ/ጽ/ቤት

የባለንብረት ስም አንድል ንግድና ኢን/ኃላ/የተ/የግ/ማህበር የሰሌዳ ቁጥር 
አአ 03-01-A64165   የተሽከርካሪው አይነት አውቶሞቢል የሻንሲ ቁጥር 
SCP10-0452813  ሞዴል CBA-SCP10-AHPNK-L የሞተር ቁጥር 
1SZ-1186808  የሊብሬ ቁጥር 41800 ከላይ የተጠቀሰው የተሽከርካሪ 
ባለንብረት የባለቤትነት ማረጋገጫ ደብተር /ሊብሬ ጠፋብኝ ብለው 
በ19/2/2017 ዓ.ም አመልክተዋል፡፡ የባለቤትነት መታወቂያ ደብተሩን 
ወድቆ ያገኘ ወይንም በሌላ ምክንያት ይዤዋለሁ የሚል ይህ ማስታወቂያ
ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ 
እያስታወቅን ፣ በተባለው ጊዜ ገደብ ውስጥ ካልቀረቡ ለአመልካች ተለዋጭ 
ሊብሬ ወይንም መታወቂያ ደብተር የምንሰጥ መሆኑን እናስታውቃለን።

በአዲስ አበባ ከተማ አስተዳደር የአሽከርካሪና 
ተሽከርካሪ ፈቃድና ቁጥጥር ባለስልጣን የቦሌ ቅ/ጽ/ቤት

የባለንብረት ስም ባጫ ገረሱ ኢደአ የሰሌዳ ቁጥር አአ 03-01-A83086 

የተሽከርካሪው አይነት ደረቅ ጭነት ከ10 ኩንታል የበለጠ የሻንሲ ቁጥር 

110NC-103266 ሞዴል 110NC የሞተር ቁጥር 8060-02-01-786254   

የሊብሬ ቁጥር 140294 ከላይ የተጠቀሰው የተሽከርካሪ ባለንብረት 

የባለቤትነት ማረጋገጫ ደብተር ሊብሬ ጠፋብኝ ብለው በ21/2/2017 ዓ.ም

አመልክተዋል። የባለቤትነት መታወቂያ ደብተሩን ወድቆ ያገኘ ወይንም 

በሌላ ምክንያት ይዤዋለሁ የሚል ይህ ማስታወቂያ ከወጣበት ቀን ጀምሮ 

በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ 

በተባለው ጊዜ ገደብ ውስጥ ካልቀረቡ ለአመልካች ተለዋጭ ሊብሬ 

ወይንም መታወቂያ ደብተር የምንሰጥ መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና 

ተሽከርካሪ ፈቃድና ቁጥጥር ባለስልጣን የቂርቆስ  ቅ/ጽ/ቤት

ከሣሽ/አመልካች አቶ አባተ አዳነ እና ተከሣሽ/ተጠሪ ኤቶፕ አስጎብኚ የጉዞ 

ወኪል ኃ/የተ/የግ/ማ መካከል በፌ/መ/ደ/ፍርድ ቤት ቦሌ ምድብ 4ኛ ፍ/ብ 

ችሎት ባለው ክርክር ጉዳይ ተከሳሽ/ተጠሪ ለ28/2/2017 ዓ.ም ከጠዋቱ 

4፡00 ሰዓት ላለው ቀጠሮ በችሎት እንዲቀርቡ ፍርድ ቤቱ አዟል።

የፌዴራል የመጀመሪያ ደረጃ ፍ/ቤት

በከሳሽ/አመልካች አቶ ኤርሚያስ በትረ ኦዳ ተከሳሽ/ተጠሪ  ወ/ሮ ወይኒ 

አርአያ ገብረሂወት መካከል የፌ/መ/ደ/ፍ/ቤት ቃሊቲ ምድብ 3ኛ ቤተሰብ 

ችሎት ባለው ክርክር ጉዳይ ተከሳሽ/ተጠሪ በ05/03/2017 ዓ.ም ከጠዋቱ 

3᎓30 ሰዓት ላለው ቀጠሮ በችሎት እንዲቀርቡ ፍርድ ቤቱ አዟል።

የፌዴራል የመጀመሪያ ደረጃ ፍ/ቤት

የባለንብረት ስም ወ/ሮ ተዘሩ ፍቅሩ ወዩሃንስ የሰሌዳ ቁጥር አአ 02-01-82881  
የተሽከርካሪው አይነት አውቶሞቢል የሻንሲ ቁጥር JTDBW23E333015718 
ሞዴል NZE120L-AEPDKV የሞተር ቁጥር 2N2-3314764   የሊብሬ 
ቁጥር 422327 ከላይ የተጠቀሰው የተሽከርካሪ ባለንብረት የባለቤትነት 
ማረጋገጫ ደብተር ሊብሬ ጠፋብኝ ብለው በ21/2/2017 ዓ.ም አመልክተዋል። 
የባለቤትነት መታወቂያ ደብተሩን ወድቆ ያገኘ ወይንም በሌላ ምክንያት 
ይዤዋለሁ የሚል ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/
ቤት ማሳገጃ ትዕዛዝ እንዲያቀርቡ እያስታወቅን፣ በተባለው ጊዜ ገደብ ውስጥ 
ካልቀረቡ ለአመልካች ተለዋጭ ሊብሬ ወይንም መታወቂያ ደብተር የምንሰጥ 
መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና 
ተሽከርካሪ ፈቃድና ቁጥጥር ባለስልጣን የቦሌ  ቅ/ጽ/ቤት

የባለንብረት ስም ሃና ባልቻ - የሰሌዳ ቁጥር አአ 03-01-94298   የተሽከርካሪው 
አይነት ደረቅ ጭነት ከ10 ኩንታል የበለጠ የሻንሲ ቁጥር JALK6A130D7101041   
ሞዴል FSR6MF የሞተር ቁጥር 6HH1-465359   የሊብሬ ቁጥር 339489 
ከላይ የተጠቀሰው የተሽከርካሪ ባለንብረት የባለቤትነት ማረጋገጫ ደብተር 
ሊብሬ ጠፋብኝ ብለው በ20/2/2017 ዓ.ም አመልክተዋል። የባለቤትነት 
መታወቂያ ደብተሩን ወድቆ ያገኘ ወይንም በሌላ ምክንያት ይዤዋለሁ የሚል 
ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ 
ትዕዛዝ እንዲያቀርቡ እያስታወቅን፣ በተባለው ጊዜ ገደብ ውስጥ ካልቀረቡ 
ለአመልካች ተለዋጭ ሊብሬ ወይንም መታወቂያ ደብተር የምንሰጥ መሆኑን 
እናስታውቃለን፡፡

በአዲስ አበባ ከተማ አስተዳደር የአሽከርካሪና 
ተሽከርካሪ ፈቃድና ቁጥጥር ባለስልጣን የቂርቆስ  ቅ/ጽ/ቤት

የባለንብረት ስም  አልማዝ አሰፋ ገ/ስላሴ የሰሌዳ ቁጥር አአ 02-01-71891  
የተሽከርካሪው አይነት የመስክ ተሽከርካሪ የሻንሲ ቁጥር LJ95-0005001 ሞዴል 
LJ95 የሞተር ቁጥር 3HH-4479456 የሊብሬ ቁጥር 374516 ከላይ የተጠቀሰው 
የተሽከርካሪ ባለንብረት የባለቤትነት ማረጋገጫ ደብተር ሃሊብሬ ጠፋብኝ ብለው 
በ21/2/2017 ዓ.ም አመልክተዋል። የባለቤትነት መታወቂያ ደብተሩን ወድቆ 
ያገኘ ወይንም በሌላ ምክንያት ይዤዋለሁ የሚል ይህ ማስታወቂያ ከወጣበት 
ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ 
በተባለው ጊዜ ገደብ ውስጥ ካልቀረቡ ለአመልካች ተለዋጭ ሊብራ ወይንም 
መታወቂያ ደብተር የምንሰጥ መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና 
ተሽከርካሪ ፈቃድና ቁጥጥር ባለስልጣን የየካ  ቅ/ጽ/ቤት

ከሳሽ እታፈራው ስምረት እና በተከሳሽ ሰይፉ በቀለ 2ኛ ቅድስት መንገሻ 3ኛ በኩረ 
ተሰማ ባለው የፍ/ብሔር ክርክር ጉዳዩ ተከሳሽ ለ29/2/2017 ዓ.ም በ3᎓00 ሰዓት 
ላለው ቀጠሮ ፌ/መ/ደ/ፍ/ቤት ን/ስ/ላ/ምድብ 9ኛ ፍ/ብሔር ችሎት እንዲቀርቡ 
ታዟል። በቀጠሮ ቀን ባይቀርቡ በሌሉበት ፍርድ እንደሚሰጥ ፍ/ቤቱ አዟል።

የፌዴራል የመጀመሪያ ደረጃ ፍ/ቤት

